
«Оварам шеъри Шукўњиро гувоњ»

Њангоми шогирди синфи њаштум буданам дар мактаби мо, ки аз муассисањои таълимии машњури ноњияи Айнї ба шумор мерафт, мањфили њаваскорон ташкил доданд. Яке рубоб менавохт, дигаре дойра мезад, саввумї тарона мехонд. Овозаи дастаи њунарии мактаби мо ба дуру наздик рафт ва њар гоње ки дар ин ё он дења маъракае баргузор мегардид, њаваскорони моро ба он љо даъват мекарданд. Ман дар ин гурўњ ровї будам, яъне, барои њозирин аз ин ё он шоир намунањо ќироат мекардам. Ба шунавандагон, махсусан, шеърњои силсилаи машњури устод Аминљон Шукўњї «Муњаббат ва оила» хушоянд буд. Њамин ки дар сањна пайдо мешудам, њатман садоњо баланд мегардиданд: «Чї љойи шубња кардан»-ро хон!

Ва ман сар мекардам:

Чї љойи шубња кардан, дар ҳаќиќат њам ту зебої,

Миёни хубрўёни замона дурри яктої,

Ту мањбубї, ту дилбандї, ту ширинї, ту барної,

Ту нури чашми биної, чароѓи маљлисорої.

Марду зан, пиру љавон бо тамоми њастї ин мисраъњоро гўш мекарданд ва интизор буданд, ки баъди ин ќадар тавсиф шоир ахиран ба мањбубааш чї ваъда хоњад дод.

Ва ин байт садо медињад, байте, ки хонанда ва ё шунаванда интизораш нест:

Ба ту ман лек асло дил намебандам, намебандам,

Агар бандам, диламро аз даруни сина мекандам.

Зењни шеърпарасту шеърдўсти мо, ки ба тараннуми зебоии мањбуба ва орзуи васлу вафо одат кардааст, аз чунин сурат гирифтани сањнаи розу ниёз шигифтзада мешавад.

Солњое, ки устод Шукўњї нафаќахўр шуд ва аз корњои давлатї фориѓ гардиду ваќти озодтаре насибаш гашт, зуд-зуд ба Иттињодияи нависандагон меомад. Дар як сўњбат давраи мактабхонї ва ровї буданамро ба ёд овардам ва пурсидам:

– Дар шеърњои шумо гаштњои фавќуллодае њаст, ки барои назми мо ѓайричашмдошт менамояд. Шумо чунин амалро дидаву дониста мекунед?

Устод табассум карду гуфт:

– Ваќте ки силсилаи «Муњаббат ва оила» -ро навиштам, бисёр љавон будам ва дар Маскав тањсил мекардам. Шеърњоро ба Душанбе фиристодам. Чоп накарданд.

Бо њайрат пурсидам:

– Наход? Бо кадом сабаб?

– Аниќ намедонам. Шояд сабаб он аст, ки ту мушоњида кардаї.

Гуфтам:

– Шеъри машњури «Ту гул не, љони ман, њаргиз ту гул не» њам аз њамин ќабил аст. Дар адабиёти куњансоли мо њамаи шоирон ёрро ба гул ташбењ додаанд. Шумо, баръакс, мегўед: «Ту гул не, љони ман, њаргиз ту гул не!»

Шукўњї каме ба андеша рафту баъд гуфт:

– Агар шеърро нав карданї бошем, бояд бештар ба чунин гаштњо рў оварем. Ваќте ки њазрати Бедил мегўяд: «Тарабро мотами ѓам офариданд», оё аз ибораи «тараб мотами ѓам аст» шигифтзада намешавед? Мешавед, аммо аз ин мисраъ чї ќадар таровату тозагї эњсос мешавад!

Чанд сол пеш як шеъри Шукўњї ба табъ расида буд, ки «Њаммоми дарахтон» ном дошт. Шоир тирамоњон урён гардидани нињолонро ба тасвир гирифта, барфро ба кафки собун монанд мекунад ва манзараи њамммомкунии инсонро пеши назар меорад. Дўсти ман шодравон Њабибулло Файзулло ба ин шеър наќизаи аљибе низ навишта буд.

Ман ба Шукўњї аз ин шеър ёдовар нашудам, ба худ гуфтам, ки «ранљидани устод мумкин аст».

Гуфтам:

– Як мисраи шуморо ба хотир меоварам, ки барои шеъри имрўзи мо аљиб менамояд.

– Ку, бубинем.

Хондам: «Њамдигарро бўса карданд абрњои сап-сафед.»

Шукўњї табассум кард.

Давом додам: «Насим имшаб кунад дар кўчабоѓи ишќ фаррошї!»

Шукўњї бо ханда гуфт:

– Ту шеъри маро ревизия мекунї?

Гуфтам:

– Њаргиз не. Аммо мисраъњое, ки ёдовар шудам, бисёр аљибанд. Ба ин мисолњо чї мегўед?

Печ занад ошиќи печон барин,

Кош, ба њам номи туву номи ман.

Ва ё:

Азизам, номаатро мисли гул бигрифта бў кардам.

Ва ё:

Зи рўйи барги гулњо ќатра-ќатра ѓун кунам шабнам,

Агар мењмони ман гардї, ба он то дасту рў шўйї.

«Телефони хаёл»-ро чї мегўед? Оё хаёл телефон дорад?

Хомўшї ба миён омад.

Ман бисёр мехостам, ки сўњбатро давом дињам. Боз ба ёд овардам:

Ту азбаски зи себу себзорон мешавї хурсанд,

Ба ин шохи нињоли шеър кардам себро пайванд.

Ваљоњати Шукўњї љиддї шуд.

Гуфт:

– Ту њам наќиза навиштанї њастї?

Аз чунин ранг гирифтани сўњбат хиљлатзада шудам. Аз афташ, устод њолати ногувори маро пай бурд, ки барои наљоти ман ба гап даромад:

– Ман њамин хел мебинам, њамин хел эњсос мекунам, њамин хел менависам. Агар ба касе хуш нест, айби ман нест.

Ба дасту пойи ман љон даромад. Гуфтам: «Ин мисраъњо аз њазорон мисраъњое, чун «Каландаш дар сари китфи баландаш мекунад бозї» болотару марѓубтаранд.

Шукўњї бо табассуми малењи одатиаш гуфт:

– Имрўз аз шоир тасвири бевоситаи воќеиятро талаб мекунанд. Мисраъњое, ки мисол овардї, ба ягон мунаќќид хушоянд нест. Мунаќќидон сухани рўзро ба инобат мегиранд.

Гуфтам:

– Ростї, аз шеърњои шумо мисраъњоеро дар ёд дорам, ки тасвири бевоситаи воќеиятанд.

Шукўњї замзама кард:

– Дил ба колхози шумо ошиќ шудаст!

Дарњол гуфтам:

– Не, ин гуна мисраъњо не. Мисраъњои дигар.

Хондам:

Аз куљо њаст ба ёди ту, ки дар оби љў,

Коѓази ќанд, ки партофт касе, завраќ шуд.

Шукўњї хандид. Давом додам:

– Дар ин байт њолате тасвир ёфтааст, ки на ба чашми њар кас мерасад. Бисёр олиљаноб аст.

Аз хомўш мондани Шукўњї истифода бурда, боз хондам:

Ту як каф обро бо ханда ногоњ

Гирифтиву ба рўям пош додї.

Шукўњї оње кашиду гуфт:

– Инро натурализм мегўянд.

Розї нашудам.

– Натурализм не. Њолати бисёр зебо ва хотирмони ошиќист.

Ин байтро бинед: «Ба рўям мезадї њар гоњ, љоно, ба шўхї шохи райњонро шикаста.»

Шукўњї ба рўям зењн монду гуфт:

– Медонї, худи ваќту замон дуруст ё нодуруст будани навиштањои моро муайян мекунад…

Њоло ки ин сатрњоро менависам, аз баландии имрўз, аз дидгоњи бисёр навшудаи шеъри имрўз ба ашъори устод Аминљон Шукўњї менигарам ва як байти ин шоири њунарманду рангинхаёлро бо каме таѓйир зери лаб такрор мекунам:

Дил ба исботи талоши хеш гуфт:

«Оварам шеъри Шукўњиро гувоњ».
 ГУЛНАЗАР
Шоири халқии Тоҷикистон

ШЕЪРЊО

ЗАМИНИ БОРИ АВВАЛ КИШТ ГАРДИДА

Замини бори аввал кишт гардида,

Ба дунё чашм медўзад ба мисли кўдаки навзод.

Туро, эй марди дењќон, бар сари гањворааш дида,

Гање механдаду гањ менамояд гиряву фарёд.

Ба чашмони ту аз ин ханда њам шодист,

Аз ин гиря њам шодист,

Ки аз онњо нидои зиндагї бар гўш меояд.

Дар онњо инъикоси рўи ободист,
Замини як замон хомўш чун бар љўш меояд.

Замини асрњо бекорхобида

Кашад чун шарбати љонбахш оби љўйборонро,

Ба оѓўши фарох аз бахт болида,

Кунад таклиф бар ин сў шукўњи навбањоронро.

Нарезад то ки бефарќ аз рухи хуршед,

Дигар бар хоку гил он заррањои гарми тиллої,

Кушояд сабз дастурхон ба сад уммед,

Ки зебої бирезад боз аз нав рўи зебої.
Замини љомањои зарњалинпўшам,

Ба фасли тирамањ овард хирман-хирмани эњсон.

Ќадањ пур карда бар бахти шумо нўшам,

Заминњои навободам, набуд фатњи шумо осон!

БА РУХИ ПОКИ ВАТАН ДИЛБАНДАМ

Ман ба ин хоки Ватан дилбандам,

Ба рухи поки Ватан дилбандам,

Ба њамин рўз, ки ин дам дорам,
Сари таъзим фурў меорам.

Дар замири дили пуранворам,

Донаи мењру вафо мекорам.

Назар афканда ба њар фарзандам,

Ба рухи поки Ватан дилбандам.

Њар нињол арчи замин бошад сахт,

Баъди дањ сол шавад наѓз дарахт.

То дамад шаъшааи субњи бахт,

Хоњу нохоњ ба вай лозим ваќт.

Дида гулзори шакарпайвандам,

Ман ба ин хоки Ватан дилбандам.

Дар бањорон, ки аљаб гулбезанд,

Абрњо донаи гавњар резанд,

Сабзањо мављзанон бархезанд,

Токњо њалќа ба гўш овезанд,

Ман аз ин њусни расо хурсандам.

Ба рухи поки Ватан дилбандам.

Аввалин дафъа дилам чун битапид,

Хуни нофам ба њамин хок чакид,

Чашмаи ишќам аз ин хок дамид,

Сарам аз фахр ба хуршед расид.

Хоњ ман гиряму хоње хандам,

Ба њамин хоки Ватан дилбандам.

КЎЛИ КЎЊЇ

Дода њарорат ба замин офтоб,

Мекунад азбаски њамеша шитоб,

Ташна зи њад монда гање нисфи рўз,

Чашм кунад чор ба як коса об.

Кўњи сарафрохтаи бениёз,

Кўли мусаффо ба кафи дасти боз

Дошта, чун косаи оби зулол,

Гўї ба хуршед намояд дароз.

Кўл сарояд: ба дилам гўш кун,

Оби мусаффо зи кафам нўш кун.

Нур бияфшон ба сари њар ќадам,

Дашту биёбон њама гулпўш кун!

Бўса занад то зи лаби офтоб,

Абри гуњарбор шавад мављи об.

Чун нигарад ташназаминро зи нав

Гашта ба манзил бинамояд шитоб.

Дар рањи хуршед, ки шамшервор
Пора кунад пардаи шабњои тор,

Њар чї, ки дорад, ба ду дасти сахї,

Кишвари тољик намояд нисор.

РОЊИ АЃБАЊО

Рањи ин аѓбањои осмонбўс

Чу роњи ошиќон пурпечу тобанд,

Гање гулпўшу зебо, гоњ, афсўс,

Чу кўи номуродињо харобанд.

Дар ин љо ќатрањои обшорон

Сари худро зада аз санг бар санг,

Њамехонанд рози кўњсорон

Шуда гўё ба ќалби ман њамоњанг:

«Аз ин љо то ба водї роњ дур аст,

Ба пеш, эй мављњо, дар тоз бошед,

Ба боѓистон, ки гулњоро суруд аст,

Тароват бурда пояндоз бошед».

Ман аз рўи шумо, эй обшорон,

Каме истода гирам бўсаи гарм,

Ба уммеде, ки як каф аз шумоён

Нигорам нўшаду ќалбаш шавад нарм.

Рањи ин аѓбањои сар ба афлок,

Бувад чун риштаи печони борик,

Ки гўё рўй-рўи навдаи ток

Яке нуре давад дар шоми торик.

Дар он љое, ки бе обу гиёњ аст,

Кашад дил риштаи уммед мањкам.

Агарчї сахт бошад, роњ-роњ аст,

Расонад оќибат одам ба одам.

Агар аз дил ба дил ту роњ љўї,

Гузар аз аѓбањои роњи инсон,

Ба рањсозон њазор ањсан бигўї,

Ки рањсозї набошад кори осон.

ЁДИ ВАТАН

Ба сар орам агар ёди ватанро,

Љилои нав дињам њарфу суханро.

Агар дар сўхтан бошад муњаббат,

Зи ман омўз доим сўхтанро.

Агарчи моњ ояд бар нигинам,

Агарчи Зўњра гардад њамнишинам,

Нахезам ман ба истиќболи бахте,

Наорад бахт агар бар сарзаминам.

Ватан на дењаю на хонаи ман,

Сухан на шеъру на афсонаи ман.

Ватан бошад дили халќи азизам,

Сухан– њарфи лаби љононаи ман.

Ватанро бењтар аз љон ёд кардам,
Ба мисли љону љонон ёд кардам.

 Агар борон биёяд дон, ки ман њам

Варо бо чашми гирён ёд кардам.

Сафар кардам агар ман гоњу бегоњ,

Бидидам неку бадро хоњу нохоњ,

На тарсидам, на дилро бой додам

Чу буд мењри ватан њамроњи дилхоњ.

Ватан њаргиз зи ёди ман нарафтаст,

Шукўњи шўъла аз гулхан нарафтаст,

Агар шоир бувад мурѓи сухангў,

Зи ман завќи сухангуфтан нарафтаст.

ЧАШМ БАР РАЊИ ОФТОБ

Бо суръати тез киштии нур

Њар субњ биёяд аз рањи дур,

Чун шом шавад, равад вай аз нав,

Бо мо бинамуда хайру маъзур.

Бањри чї ба шањри мо чу мењмон

Меояду меравад шитобон.

Мемонд њамеша гар ба инљо,

Мегашт њазор мушкил осон:

На фикри чароѓ менамудем,

На гармї суроѓ менамудем,

Њатто ки ба моњи январ он гоњ

Сайри гулу боѓ менамудем,

З-ин рўй њамеша киштии нур

Гарчанд ки ояд аз рањи дур,

Бо шањри азизи мо ба ваќташ,

Созад, бигузор, хайру маъзур.

Њар он чї дињад сафою илњом,

Хуб аст, агар нагирад ором.

То ин ки зи равшанї ба њар љо,

Њар субњ барад салому пайѓом,

Њар он чї, ки дилсиёњї орад,

Бигзор, ба ҷош ях намояд.

Даллолаи љанг чашм пўшад,

Мањбубаи сулњ рў кушояд.

РЎЗЊОИ ХУБ

Сањифа бар сањифа дафтари дил
Кушояд бар ќалам оѓўши худро.

Биё илњом, охир бар дари дил

Бидењ як дам ба шодї гўши худро.

Агар таърих бошад як китобе,

Дар он њар сол як боби муфассал,
В-агар дар ишќ њам бошад њисобе,

Фаќат ишќи Ватан-модар мукаммал,

Ба мисли чашмањои кўњсорї,

Ки дар њар фасл шаффофу зулоланд,

Шаванд ин рўзњои хуб љорї,

Ки дар таърихи инсон бемисоланд.

Њам аз ин пур зи њосил мевазорон,

Њам аз ин кўњњои сар бар афлок,

Њам аз ин рангу рухсори бањорон,

Њам аз дарё, њам аз сабза, њам аз хок,
Бубинам шўълаи иќболи одам,

Бубинам чењраи бахти баланде,

Бубинам рўи гулпўши диёрам,

Бубинам мављи бањри дилписанде.

Зи домони вафо дорам дудаста,

Дили ман то насозад бас заданро.

Ба шавќе то сањар шабњо нишаста,

Сароям ишќи пурљўши Ватанро.

АБРЊОИ САФЕД

Њамдигарро бўса карданд абрњои сап-сафед,
Барќ нур афшонду раъд аз нав бизад бонги сафар.

Завраќи фикрам аз ин рў сўи дарёи умед

Рафт аз лангаргањи ороми худ боз аз дигар.

Боз тўфони азоби рањ ба сўи матлабе,

Боз њамчун њезуми тар дуд кардан, сўхтан.

Боз бар роњи вафои дилбари ширинлабе

Лаб газида, чашми њайратро ба њасрат дўхтан.

Гап-гапе њаст, ин, ки гўё ошиќї дар асри бист,
Мисли њар кори дигар, садбор осонтар шудаст.

Не, ба ин розї наям, ин фикрњои сарсарист,

Давр дилкаш, ёр зебо, ишќ сўзонтар шудаст.

Рост гуфтї, ман ба чашмонат агар созам нигоњ,

Мекунам шарм аз сафедињои њар мўи сарам,

Лекин аз сарпанљаи ишќат куљо ёбам паноњ

Дар дилам пинњон нињоли орзу мепарварам.

Рафт агар аз дидагонат хоб то ваќти сањар,

Буд, шояд, ёр бо ёди мани шабзиндадор.

Ишќ, оре, менамояд хобњоро дар ба дар,

Мебарад аз љони одам сабру орому ќарор.

ЊЕЉ МОЊЕ МИСЛИ
МОЊИ МАРТ НЕСТ

Њафтае як шеър гуфтан шарт нест,

Мерасад њар мева дар айёми худ.

Солро аммо ду моњи март нест,

Моњњо доранд њар як номи худ.

Март – моњи интизорї. Интизор

Боѓбону боѓу дењќону замин.

Март– моњи беќарорї. Беќарор

Ќалби ошиќ, зулфи ёри нозанин.

Март њамчун наврарўси навбањор

Мекунад аз кори худ гўё ки шарм,

Лек охир мекашад беихтиёр

Боѓњоро сахт дар оѓўши гарм.

Карда пур кафро зи борони сањар

Дасту рў шўянд гулњои чаман.

Булбулон баргашта оянд аз сафар,

То зи нав хонанд дар боѓи Ватан.

Њафтае як шеър гуфтан шарт нест,

Ин дуруст, аммо ба љуз фасли бањор.

Њељ моње мисли моњи март нест,

Мекунад вай шоиронро беќарор.

РЎЗИ БОРОН

Бањорон буд, фасли гулшукуфту рўзи борон буд,

Ба њар мижгони сабзи арчањо марворид овезон.

Ба дарё мављњо, дар ќалби софат лутф мењмон буд,

Љањон гўё барои ман саросар боѓи эњсон буд.

Бањорон буд, айёми арўсии гули раъно,

Ки хоросанг њам мехост дар ин лањза бошад нарм.

Аљаб не, з-ин сабаб бо ман нишастї як нафас танњо

Хаёлу хоби ширин бо њаќиќат гашт њаммаъно,

Зи барќи чашми шўхат барфњои кўњ мешуд гарм.

 Љасорат карда, он дам хирмани оташ ба бар кардам,
Саропо сўхтам, аммо нагаштам хоку хокистар.

Чї њикмат буд ин љо? Аз чї ман бар худ сипар кардам?

Чї сон аз байни ин оташ саломат ман гузар кардам?

Ва ё аз файзи абри бањманї будам саропо тар?

Бањорон буд, оре, олами эњсос рангоранг,

Даруни хона сањрои васеи сабзи беохир.

Уфуќи бахт мезад бар худи хуршед гўё чанг,

Ду дил ин љо ба њам буданд љўровозу њам-оњанг

Њакам ишќу вафодорї гувоњи њозиру нозир.

Агарчанде фалакпаймо наям, аммо дар ин асно

Паридам бар фазои дуру кардам вазни худро гум,

Барои љисму љони ман на поён буду на боло,

Замин аз дур метобид њамчун гунбази зебо,

Сарам мегашт чун пухта расида хўшаи гандум.

Шудам наздик бар моњу ситора, ногањ овозат
Фаровард аз само андар замини сабзи махмалпўш,

Тапам то чун кабўтар боз пеши чашми шањбозат,

Намоям љустуљў роњи муаммохонаи розат,

Ба ќалби њамчу вулќанњо хурўшону лаби хомўш.
Бањорон буд, дар айни назокат кўњсорон буд,

Ба рўи сабзањо мерехт об аз абри найсонї.

Суруде з-ў ба рўи баргњои шохсорон буд,

Ки ин оњанги арзу илтимоси интизорон буд,

Ба даргоњи ту ман њам омадам онгањ ба мењмонї.

Намекардї ту гар шайдо, намекардї ту гар мафтун,

Зи нав фасли бањори рафтаи умрам намеомад.

Ба пеши чашми муштоќони дидорат ба сад мазмун,

Чунин зебо намешуд гул ба гулшан, лола дар њомун,
Пас аз шоми фироќ ин субњи рахшон њам намеомад.

ДАР ДОМАНИ СЕБАРГАЊО

Кайфест аљаб дар шаби мањтоб нишастан,

Дар домани себаргаи сероб нишастан,

Ду пой нињода ба лаби об нишастан,

Бо гавњари якдонаи ноёб нишастан,

Дар соњили дарёчаи Варзоб нишастан.

Њар дам бинамуда ба рухи мављ назора

Пошад нигањи чашми сиёње чу шарора,

Хуб аст ба чавгони сияњбед ишора

Бинмуда, ба он кокули пуртоб нишастан,

Дар соњили дарёчаи Варзоб нишастан.

Њар чашма, ки фавворазанон љоми нав орад,

Бар шањру дења њадяву пайѓоми нав орад,

Як ќувваю як рўњу як илњоми нав орад,
Бо ёр ба ду дидаи бехоб нишастан,

Дар соњили дарёчаи Варзоб нишастан.

Бегоњ насим оварад ар бўи муаттар,

Дил майл кунад гаштаю баргашта ба дилбар.

Бигзор шавад бар њама дилдода муяссар,

Аз лутфи љавонї шуда шодоб нишастан,

Дар соњили дарёчаи Варзоб нишастан.

ТАКРОР

Ба кас њар он чї наздикасту мањбуб,

Забон онро кунад бисёр такрор,

Бањору зиндагї дар шеъру мактуб

Аз ин рў мешавад њар бор такрор.

Агар гӯянд шеърамро рафиќон

Гање бикру гање такрору таќлид,

Навиштан мушкил асту гуфтан осон,

Љањонро њар касе бо чашми худ дид.

Бале, ман менамоям боз такрор,

Бањору васфи ин зебоватанро.
Ба ёд орам дар ин љо боз як бор

Лаби мањбубаи ширинсуханро.

Нигоњи шўху сўњбатњои ширин,

Шукуфтанњои боѓу бўсагирї,

Чу хуш такрор гардад дар њама њин

Зи айёми љавонї то ба пирї.

Садои мављњои «Бањри тољик»,

Наи чўпонї андар кўњсорон,

Дило, бигзор аз њар дуру наздик,

Шавад такрор мисли оби борон.

Зи тањти ќалби амниятпарасташ,

Бикўшад халќи ман бисёр-бисёр,

Намояд, њар чї меояд зи дасташ

Ки љанг асло нагардад њељ такрор.

НАФАСИ ГАРМ

Нафаси гарми бањор омаду дар рўи замин

Ќолини сабзаи нав бар њама сў боз кушод.

Бўса зад аз дањани ѓунча чу боди мушкин,

Лаби пурхандаи гулњои чаман роз кушод:

– Дар куљої, ту, биё гамбусаки тиллоранг,

Як зимистон, ки зи ту дур будам, кўр будам.

Шуст борони бањорї зи рухам гарду чанг

Бин, чи хушрўй шудам, дина, ки бенур будам...

Гар бањор аз нафаси худ яхи сард об кунад,

Сухани наѓз кунад нарм дили инсонро.

Нањр агар ќањр кунад, њарчи ба гирдоб кунад,

Шавад ар ром, кунад хизмати боѓистонро.

Дар заминкан њам агарчанд бувад тираву тор,

Мешавад нешзада сабз гање нўги пиёз.

Бар тани зинда њарорат бињад зўру мадор,

Ба рутубат бикунад љанг паи умри дароз.

Сухани наѓзу самимона барои инсон,

Лозим онгуна, ки хандидани хуршед ба боѓ.

Нур дењ бо суханат бар шаби њиљрони касон,

То бигирї ту каме љои дурахшанда чароѓ.

 Нафаси гарм бувад воситаи дилгармї,

Ба њаёт, оила, бар рўзи дигар, соли дигар.

Нафаси сард фаќат дилхунукї, бешармї

Оварад, гаштаю баргашта ба њар хонаву дар.

Нафаси гарм – ду-се њарфи накў бар бемор,

Нафаси гарм – бигўї, ки шавад тўю сур.

Нафаси гарм – ба ту ваќти сафар гўяд ёр:

Бехатар бод, азизам, сафарат бар рањи дур.

АРЎСИ СОЛ
Бањорон чун арўси нозанини сол

Табиатро бикард аз тањти дил оѓўш.
Љавобан боѓњо њам бањри истиќбол

Шуданд имрўз бо сад хуррамї гулпўш.

Аз ин мисли табассум кардани раъно

Кушояд табъи шоир ѓунчаи маъно.

Гилеми сабзгуни домани кўњсор

Шуда пањн ин замон монанди пойандоз.

Барои дидани хуршед њар як гул

Ба шабнам шуста худро, медињад пардоз.
Аз ин паррандагон њам бо ѓазалхонї

Биёянд аз њама сў бањри мењмонї.

Бишуд бегоњу рўзи кор шуд охир,

Дар оѓўши чароѓон ѓарќ шуд шањрам.

Надонам аз чї бошад боз беохир

Зи хурсандї кушода мешавад бањрам.

Ки ин танњо зи таъсири бањорон нест,

Ва ё з-акси љамоли гулъузорон нест.

Дар ин фурсат, ки андар осмони соф

Ситора бо ситора мекунад сўњбат,

Дар ин ваќте ки аз њар љонибу атроф

Шавад боло суруди шодию шўњрат,

Дилам гўяд, ки њисси хеш кун изњор,

Ки фармони варо ман мекунам такрор.

Набинї то дигар рўи фалокатро,
Ватан, халќат намуд зархез хокатро.

Бањорон дод сад нозу назокатро,

Иљозат дењ, ки бўсам рўи покатро,

Ки ту фасли бањори бехазони ман

Баќои рўзгори хонадони ман.

ИЛОВА БА ЌИССАИ КУЊАН
Њазорон солњо мекард Фарњод

Ба ёди Ширини худ оњу фарёд.

Хаёлаш гирдбоди роњ мешуд,

Рухаш монанди барги коњ мешуд.

Лаби хушкаш, вале чун дар бањорон,

Њамешуд тар каме аз оби борон.

Ба ёди Ширин аз нав шод мешуд,

Ба мисли шоњини озод мешуд.

Суруди «омад-омад» месуруд ў,

Чу домоде баѓалро мекушуд ў,

Ки то гирад арўсашро ба оѓўш,

Кунад ѓамњои њиљронро фаромўш.

Вале чун абри найсон дур мешуд,

Лабонаш хушк, бахташ шўр мешуд,

Зи нав боз аз забонаш нола мељаст,

Њазориспанд љои лола мераст.

Бад-ин њолат њазорон солњо боз

Бигирад рўзњош анљому оѓоз.

Яке аз рўзњои навбањорон
Ба Ёвон шуд бапо келинбиёрон,

Ба роњи нав ѓазалхон Ширин омад,

Ба назди дўстдори дерин омад,

Њамезад бўса ў озод-озод

Сари њар як нафас аз рўи Фарњод.

Варо Фарњод њам дар бар кашида,

Лабони љонфизояшро макида,

Ба мисли роздонон роз мегуфт,

Биё бўсам зи рўят, боз мегуфт,

Ки баъди асрњои интизорї,

Расид ин рўзњои бахтиёрї.

Бањодурбозувонеро ки имрўз,

Дар инљо дар чунин айёми фирўз,

Биоварданд Ширин пеши Фарњод,

Бидорад доимо таърих дар ёд.

Замин Фарњод буду об Ширин,

Гирифт анљоми нав ин наќли дерин.

БА МЕЊМОНИИ БАЊОР

Яке аз рўзњои сарди фасли баргрезон буд,

Шамоли бўи барфоранда бар рўям ситезон буд,

Дар он ваќте ки њар барги хазон афтону хезон буд,

Ба мењмонии фасли навбањорон рафта будам ман.

Ситода пеши дар хуршедрўи ман даро мегуфт,

Лаби ў, хандаи ў, чењраи ў марњабо мегуфт.

Ба уммеди њамин лањза дили ман њам худо мегуфт,

Ба кўяш дар ќатори дилфигорон рафта будам ман.

Кашида дар тасаввур сурати рафтори оромаш,

Бидидам ахтарони субњ дар чашмони чун шомаш,

Уфуќи сурхи дуродурро дар рўи гулфомаш,

Сањар гўё ба сайри лолазорон рафта будам ман.

Ба тан пўшида ў пероњани зебои атласро,

Агарчанде фишорад бо табассум дасти њар касро,

Бимонад, ќуллаи кўњи баланди дастнорасро,

Чи бахте то ба пои кўњсорон рафта будам ман.

Сурудеро, ки вай њоло на оњангу сухан дорад,

Њарорат лек аз дилњо, тароват аз чаман дорад,

Шабу рўзон барои ў дили љўшони ман дорад,

Ќасам, бар хонааш чун роздорон рафта будам ман.

Дусад фикру хаёлеро ба сар оварда мебурдам,

Дар ин бозї дили худ бой додам, оламе бурдам,

Њамеболидаму аз ташнагї гўё ки мемурдам,

Агарчанде ба пеши чашмасорон рафта будам ман.

Яке аз рўзњои сарди фасли баргрезон буд,

Табиат гўиё дўкони ранги зардрезон буд.

Дар он ваќте, к-аз оѓўши чаман шодї гурезон буд,
Бале, бањри тамошои бањорон рафта будам ман.

САБР КУН, ЭЙ ГУЛИ БОДОМ

Боди љонбахш намуд арчи аз ин сўй гузар
Сабр кун, эй гули бодом, ду-се рўзи дигар,

То зимистон надињад боз фиребат ногоњ,
Макушо муѓчаю лабханд мазан мисли сањар.

Ёд дорам, ки ту њар сол ба сад љўшу хурўш,

Пештар аз њама гул мезанї андар бару дўш.

Дида ин њусну љамоли ту зимистон аз роњ

Гашта меомаду мекард чу деве оѓўш.

Бўсаи сард зи рўи ту малоњат мебурд,

Аз танат шираю аз ќалб њарорат мебурд.

То нињолон ба ту бар бесамарї таъна зананд,

Гули уммеди ту чун дузд ба ѓорат мебурд.

Сабр, кун, эй гули бодом, ду-се рўзи дигар,

Бар зимистон бикунад то ки бањори ту зафар.

Пас бикун тўи арўсии худатро барпо,

То шавї њамчу нињолони дигар боровар.

БОЃБОНРО МЕПАРАСТАМ

Њар шохаи ин себи шукуфта,

Гўяд: кушодам рози нуњуфта.

Дорад аљоиб як лаззати хуб,

Њисси нињонї, њарфи нагуфта.

Чун духтарони барќадрасида,

Њар як нињоли ќоматкашида,

Аз домани худ гул мефишонад,

Ояд чу боди форам вазида.

Дар себзорон мафтуну мастам,

Аз ин даќиќа, то ин, ки њастам,

Дастони дењќонро мефишорам,

Ман боѓбонро мепарастам.

Дарде набинад дасти њунарвар,

Дасти њунарманди боѓпарвар,

К-аз дашту чўли дирўза имрўз

Ояд насими шўхи муаттар.

Њар шохаи ин себи шукуфта,

Дар ин шаби мањтобї нахуфта,

Гоњ аз замину гоњ аз ситора

Хоњад шунидан њарфи нагуфта.

БАРГЊОИ ТИЛЛОЇ

Баргњои сабз тиллої шуданд,

Сурхрў гўё ки аз бої шуданд.

Лек аз сайри шамоли тирамоњ

Зери по афтода њарљої шуданд,

Дар фироќи боѓ савдої шуданд.

Мевањоро чида чун дурдонањо,

Мардумон бурданд сўи хонањо.

Баргњо монданд чун болу паре

Баъди кўчи булбулон аз лонањо

Дур аз сарманзили љононањо.

Боз фардо чун расад фасли бањор,

Баргњои тоза андар шохсор

Боз њам гањвораљунбонї кунанд,

Дар сари гулњо ќатор андар ќатор

То шавад њар як нињоле сербор.

Боѓњо чун Њотами тої шаванд,

Мевањои сабз тиллої шаванд,

Дида онро баргњо боз аз ѓурур

Худписанду маст аз бої шаванд.

Боз њам рўзарду њарљої шаванд.

САФИРИ ИШЌБОЗОН

Он шаб, ки чу хоб, нури дида,

Аз дидаи ман шудї гурезон,

Гулѓунча сањар рухат надида,

Рухсора кушод ашкрезон.

Ваќте ки зи сайри боѓу гулшан

Баргашт насими навбањорон,

Гуфтам, ки даро ба хонаи ман,

Овар хабаре ба интизорон.

Дар хона даромад ў ба шодї,

Зад бар рухи њарчи бўсаи гарм,

Пас рафт зи нав ба сўи водї,

Гўё ки намуда андаке шарм.

Гарчанд насими субњгоњон

Аз ту хабаре ба ман наовард,

Лек аз дили танги ман шитобон

Гарди ѓаму ѓуссаро баровард.

Дидам, ки чї гуна тоз-тозон

Дарёчаи шўх медавад пеш,

Вай њамчу сафири ишќбозон

Шодаст зи мављу ѓайрати хеш.

Дидам, ки чї гуна лолазорон

Дар роњи шафаќ шафаќ кушода,

Дидам, кї чї гуна баъди борон

Гул ѓунча вараќ-вараќ кушода.

Дидам, ки њамедамад фаровон

Андар таги ток кўзаќандї.

Бигрифта ба дўш шохсорон

Сад хирмани гул ба сарбаландї.

З-ин рў дари хонаам шабу рўз

Бошад чу дари дилам кушода,

То рўњи њаёти оламафрўз

Уммеди маро кунад зиёда.

ШАЊРИ АЗИЗАМ

Шањри ман, кишвари ман, дилбари ман,

Наравад ишќи ту дур аз сари ман.
Ман зи айёми љавонї ба барат

Ёфтам нашъунамо чун писарат.

Лолањо чидаам аз кўњсорат,

Сайр кардам ба гулу гулзорат.
Дасту рў шуста ба оби дарё

Тохтам шодикунон бар сањро.

Њар замон боди сабо бегилае

Менамуд аз сару рўям силае.

Ту ба оѓўши худат чандин сол

Парвариш кардї маро њамчу нињол,

Пас дари илм ба ман бикшодї,

Аќлу идроку заковат додї,

Чу ба њуснат ту диламро бурдї,

Мењр бастам ба ту ман аз хурдї.

Шањри ман, кишвари ман, дилбари ман,

Њар нафас ёди ту болу пари ман.

Дар шаби равшани айёми бањор
Буд чашмам ба рањи љонон чор,

Зери по пур зи алафњои кабуд,

Оби анњор њамехонд суруд.

Осмон дар назарам тобора,

Мешудї пур зи гули сайёра.

Гар расад шарфаи пое аз роњ,

Менамудам ба њамон сўй нигоњ.

Дил ба сад кўчаю чашмам як сў

Дар рањаш буду бинам аз пањлў

Омадааст...Аз њаяљон сурх шудам

Аљабо ман ба чи њолат будам,

Зеб дода ба ќаду андомаш

Куртаи ранги гули бодомаш.

Аввалин дафъа дар он шаб ба њаёт

Бўса кардам зи лаби њамчу набот,

Буд гарчанд табиат ба пинак

Лек зад барги сафедор чапак.

Шањри ман, кишвари ман, дилбари ман
Шафаќи толеи ман, ахтари ман.
Субњ чун пардаи шаб боло кард,

Чењраи софи туро зебо кард.

Буд њангоми гули шафтолу,

Беќарор ин дили ман чун моку.

Рафтам он рўз ба сад завќу виќор

Бори аввал ба сари мењнату кор.

Шањри ман, кишвари ман, дилбари ман,

Гулшани тозаи номовари ман.

Ту маро мебарї бо роњи сафед

Бесабаб не, њама дунё баумед.

Баски додї ту ба ман ављу камол

Њам гули бахт ва њам истиќбол.

Ман азони туву ту з-они манї,

Њадя љон бар ту, ки љонони манї.

ИН НАСИМ МЕРАВАД

БА РОЊИ ДУР

Менишинад чу шамси зарринрў

Мевазад боди шўхи роњатбахш,

Мешавад боз пањн аз њар сў,

Мављњои суруди њайратбахш.

Боди шўхе ки мевазад ин сў,

Аз дили киштзору кўҳистон,

Аз сари баррањои љингиламў,

Менамояд убур бўсакунон,

Сар фурў карда хоксорона,

Пур зи њосил дарахтњо чандон,

Мевазад боди шўх мастона,

Дода алвонљ шохњоро он.

Њамчуноне ки шўхии оњу

Базми оѓўши кўҳистон аст,

Себу ноку анору шафтолу

Зиннати боѓњою бўстон аст.

Ватани бахт дида рањ то рањ,

Бо дили шоду завќи аз њад беш,

Њамчу нуре ба зидди шоми сияњ,

Ин насим медавад њамеша ба пеш.

Чунки ў меравад ба роњи дур,

Мекунад тай тамоми оламро,

То кунад наќл бо дили масрур,

Ќиссаи сарзамини хуррамро.

ПАЊН ШУД ОВОЗИ ШЎХИ
ШАРШАРА

Аз баландї гар бар он сў бингарї,

Пањн гардидаст дашти беканор

На дарахте њасту на як љонваре

Љуз ба њар љо буттањои хордор.

Гар чакад борон дар он љо тез-тез,

Пањн мегардад гилеми каб-кабуд.

Барраву бузѓолањо дар љасту хез

Гаштаву чўпон њамехонад суруд.

Лек чун хуршед бе як фосила,

Нурборон мекунад ин љойро,

Гар ќадам монї намояд обила

Гармии хокаш таги њар пойро.

Ин сухан машњур байни мардумон:

Доимо љўяндањо ёбандаанд.

Кори некеро њама чун достон

Аз забоне бар забоне мебаранд.

Њаст дар як гўша кўњи сарсафед,

Ќуллааш боло зи њар абри баланд.

Сурати дашту вафо якљо кашед,

Дар назар ѓалтад нињоят дилписанд.

Нављавоне шуд аз ин љо даргузар,

Дид: оњу медавад дар кўњсор.

Ногањон омад варо фикре ба сар:

Нест оё дар дили кўњ чашмасор?

Баъди чандин рўз бар обу араќ

Ѓарќ гашта мебаромад ў ба кўњ.

Чун шумурд аз кўњ ў чандин вараќ

Дид як кўли калони бошукўњ.

Андаке рафту ба ин љо одамон

Шод бо азми бузурге омаданд,

То ки оби соф аз кўли калон

Сўи дашти бесамар, онњо баранд.

Ногањон дишаб ба дашти беканор

Пањн гашт овози шўхи шаршара.

Вай чу мусиќии фатњу ифтихор,

Медињад акси садо аз њар дара.

МУРЃИ ИЛЊОМ

Мурѓи илњомам, ту аз рўи вафо,

Болу пар бикшо чу мурѓони њаво,

Сайр бинмо дар фазои ин Ватан,

Бин њама нашъунамои ин Ватан,

Бо муњаббат кун назар бар њар тараф,

Дурри маъно гир аз ќалби садаф.

Чун гузар аз кўњсорон мекунї,

Шодии худро дучандон мекунї

Назди онњое бишав мењмон, кунун –

Мекананд аз кўњ маъданњо фузун,

Завќ бинмо, бол бикшо, пеш дав,

То ба сањроњои колхозї бирав!

Бош њамсўњбат ба њар пиру љавон,

Дар миёни водињои зарфишон.

Бин чи сон мењнатпарастони далер

Карда иљро корњои беназир.

Даштњоро чун гулистон кардаанд,

Њар чи мехоњад Ватан он кардаанд,

Боз њам боѓайрату азму хурўш

Чашмасон њастанд, рўзу шаб ба љўш.

То ки ному шўњрати худро дучанд

Баъд аз ин созанд аз ин њам баланд.

Мурѓи илњомам, туї њамрози ман,

Мешавад парвози ту парвози ман!

Њамчу моњие, ки дар њар мављи об

Мечањад бо шавќ њар сў бо шитоб,

Мисли он ту дар фазо шодонатар,

Балки чандон боз устодонатар,

Сайру гардиш карда, бар њар сў нигар,

Бин шукўњи боѓи авлоди башар.

Рав барои дарсомўзї зиёд

Њам ба мактаб њам ба фабрику завод,

Бин њама бунёдкорињои нав,

Њар нафас дар мулкамон симои нав.

Пештар рав рўз то рўз, эй азиз,

Дарси сидќу мењр омўз, эй азиз!

Гўш бинмо бар дили халќи Ватан,

Бишнавї то аз вафодорї сухан.

Њамнафас бо мардуми озод гард,

Мисли ман бо мардуми дилшод гард.

Он чї дидию шунидї дар сафар,

Орзуи хешро њам сар ба сар,

Содиќона кун њикоя бар ќалам,

То ки созад пас ба дафтар ў раќам.

То ки аз њар кас бубинї илтифот,

Пас намон, эй мурѓи илњом, аз њаёт!

ДИЛ БА КОЛХОЗИ

ШУМО ОШИЌ ШУДАСТ

Дил ба колхози шумо ошиќ шудаст,
Ошиќи якумрии содиќ шудаст.

Чунки кору боратон, эй дўстон,
Бар мукофоти Ватан лоиќ шудаст.

Кони пахта домани майдонатон,

Пур зи неъмат рўи дастурхонатон.

Хонаи нав, мактаби нав, роњи нав

Њосили мењнат – њузури љонатон.

Њар нињоле бар нињоле ёр шуд,

Боѓ барпо гаштаву пурбор шуд,

Об омад, нур омад, бахт њам

Мазраи бењосиле гулзор шуд.

Мањкам аз домони њиммат дошта,

Обрўи хешро бардошта,

Пешсаф бошед аз ин њам бештар

Пахтаи бисёрро ѓундошта.

ОВОЗИ МУСИЌЇ

Боз шуд овози мусиќӣ баланд,

Бо њавои шўхшанги дилнишин,

Дар назар гўё намоён мешаванд

Печутоби куртањои кребдишин.

Ин чї оњангест меорад ба ёд

Шаршари оби равони љўйро?

Ё ки мебинам ба сањрои кушод

Љунбиши барги гули хушбўйро?

Ин чї сози пурљаранги дилписанд

Мисли мављи хандањои духтарон?

Ё ки аз шохе ба шохе мепаранд

Дар бањорон селаи паррандагон?

Дам ба дам шодону аз наздику дур

Мерасад овози мусиќї ба гўш,

Ѓарќ гашта ман ба дарёи сурур

Мешавам мафтуну меистам хамўш.

БА ЉАШНИ ПИРИ ХИРАД

Ќабл аз ин панљсаду панљоњ сол,

Чашмае гашт бурун софу зулол.

Шуд равон, ѓайрати пай дар пай кард,

Оќибат роњи дарозе тай кард.

Зад сари хеш чу аз санг ба санг,

Хонд садњо ѓазали рангоранг.

Гулѓули шаршарааш боло шуд,

Ташна бар замзамааш шайдо шуд,

Гоњ чун боди сабо беозор

Бўса зад аз рухи гулњои бањор.

Гоњ шуд зањри лаби бадхоњон

Сўхт кому дањани бедањанон.

Гоњ борони мањи найсон шуд,

Гоњ чун барќ шуду рахшон шуд.

Гоњ шуд мўниси кулфатзадагон,

Гоњ шуд соќии базми дигарон,

Гоњ шуд ашку зи њар мижжа чакид,

Гоњ шуд хоку дар он сабза дамид.

Њељ гањ ях нанамуд аз сармо,

Нашуд он ё ки бухор аз гармо,

Дид чун гардиши ин оламро,

Бўса зад њар ќадами одамро.

Ба рањи сидќу вафо љорї шуд,

Гуфт: некї ту нигањ дорї, шуд.

«Дона резї, ба каф ояд хирман,

Хор корї, бидаронад доман».

Дид бо чашми хирад неку бад,

Оќибат чашма бишуд руди хирад.

Номи ин руди хирад Љомї шуд,

Шафаќи субњу мањи шомї шуд.

Рудњо баски ба инсон ёранд,

Асрњо зўри љавонї доранд.

Мана, устоди бузург, ин дам боз

Мењри мо бар рањатон пояндоз.

Мо дар ин кишвари озодшуда,

Сабз гардида, гулободшуда,

Љашн гирем љавонии шумо,

Хираду назми љањонии шумо.

ДАРЁИ ТАЛАС

Ба монанди йигити асптозе

Ба рўи сангњо бинмуда бозї,

Савора медавад дарёи кўњї

Аз ин водии сабзу пуршукўње.

Чу аз оина з-ин дарёи шаффоф,

Намояд зиндагии гирду атроф

Чарогањҳои пур аз гўсфандон

Ба соњилњо намуда пањн домон.

Дар ин љо кўњ бар пероњани худ

Кушод аз љайб гул то домани худ.

Чу дида нањру водии Таласро

Кушодам дафтари ишќу њавасро.

...Шабона юрти мо шуд чун чароѓон,

Даромад духтари гулрўи хандон.

Суруде хонд бењад шўху дилкаш,

Ду рўяш шуд ду лаълии пуроташ.

Ду чашмаш њамчу ду фаввораи нур,

Кашад бинандаро бар сўяш аз дур.

Њасад бар толеяш дорад ситора,

Ба роњаш орзу дорад назора.

Аз ў дидам ман имрўзи Таласро,

Саодатманд авлоди Манасро.

Ба ман як дам, ки ин гул њамнафас шуд,

Дилам монанди дарёи Талас шуд.

...Агар њар сол дар фасли бањорон

Талас аз шодї меояд ба туѓён,

Ба њар як мављи он, њар ѓул-ѓули он

Садои ќалби ман њам њаст, ёрон!

САРЗАМИНИ ЊИММАТУ ЭЊСОН

Набуд абре ба сањни осмони софи нилобї

Њамезад шамс бар мўњои тиллоранги худ шона,

Дар он фасле ки субњаш босафо, шабњош мањтобї,

Ќадам мондам ба ин манзил, ба ин кишвар, ба ин хона.

Салом, эй Украина, сарзамини њиммату эњсон,

Ба њурмат мекунад таъзим бар ту ќуллаи Помир.

Садои шар-шари дарёчањои шўхи кўхистон,

Њамегўяд, ки њастам бо Днепр ёру њамтаќдир.

Ба Киеви шукуфон бо муњаббат чашм медўзам,

Ва мебинам шукуфтанњои боѓи шодмониро.

Чу аз обаш њаменўшам, заминашро њамебўсам,

Ки афзун менамояд ин ба кас зўри љавониро.

Ба сањроњои бењадду њудуди сабзу тиллохез,

Намуда эњтиром аз тањти дил халќи бањодурро.

Бибурдам аз лаби Сиру Аму бинмуда дастовез

Садоќат, посхотирдорию мењру тафохурро.

Зи њар як дида мо фаввораи мењру вафо дидем,

Табассум гўиё чун бањр дар њар лањза мезад љўш.

Сухан гуфтему бишнидему хандидему раќсидем,

Ба њар љо бо бародарњои худ њамдўшу њамоѓўш.

Агар кас бар диёре, сарзамине мешавад мафтун

Ба ёди он ба ёдаш боѓњои бехазон ояд.

Аз ин рў ман баланду зўртар каф мезанам акнун

Ба њар маљлис, ки номи Украина бар забон ояд.

ИШЌИ МАН

Ишќи ман ин турна не, к-ояд фаќат рўзи бањор,

Нест ё чун кўчаи сарбаста дар шањри ќадим.

Вай наметарсад зи фасли гарму сарди рўзгор,

Вай бувад пуррафтуо, пуркор чун роњи азим.

Дар замине сабз шуд ин ишќ, к-андар рўи он

Медавидам дар љавонї сарбарањна, пойлуч.

Рўзњоро мефикандам пушти сар осон чунон,

Њар яки он буд гўё халтаи бодоми пуч.

Ишќ омад. Гуфт шабњои ту аз сўзу гудоз

Аз њисоби рўз мегардад дарозу тиратар.

Рўзњоро ман вале кардам ба худ аз шаб дароз

Ёфтам аз чењраи шоми сияњрўи сањар.

Ишќи ман ин соя набвад, то фаќат дар офтоб

Љилвагар гардад ба роњи сояпарвар гулрухон.

Ишќи ман аз ду љињад бошад ба мисли барќи об

Гоњ гардад ќувваю гањ нури њар як хонадон.

Нест ишќи ман ба мисли нотиќи минбарпараст,

То сухан гўяд фаќат аз бањри изњори вуљуд.

Вай хамўшона Заминро дошта бар рўи даст,

Мезанад чашмак ба сўи осмони кап-кабуд.

Љангљў санљад чу њар боре яроќи ќатли ом,

Мефитад беихтиёр андар вуљудам зилзила.

Ишќам он дам менамояд хоби шабњоро њаром,

Сулњ то созад сари тифлон сањаргоњон сила.

Љисмњо дур аз замин доранд гўё маррае,

Аз њамон љо гумшавии вазн ёбад ибтидо.

Лек ишќи ман аз он парво надорад заррае,

Вазни худро гум нахоњад кард вай дар њељ љо.

Чунки ними вазни вай аз љавњари мењри Ватан,

Ними дигар шираи нахли бањори дўстист.

Ишќи ман чун хўлаи махсуси доим барќзан,

Як чароѓе дар сутуни пойдори дўстист.

ЭЙ СУРУДИ МАН

Биё чун њофизи хушхон ба гуфтор, эй суруди ман,

Намо рози диламро аз нав изњор, эй суруди ман,

Ба парвоз о дар ин гулзори бехор, эй суруди ман,

Гузар чун мекунї аз кўи дилдор, эй суруди ман,

Саломамро расон бо шавќи бисёр, эй суруди ман.

Њамеша дар равонї то ки чун оби равон бошї,

Ба дунё омада шоистаи давру замон бошї,

Намирї њељ гоње зинда монї, љовидон бошї,

Барои он ки бар пиру љавон вирди забон бошї,
Нишастам то сањар бањри ту бедор, эй суруди ман.

Ба софї оварї бар ёд оби чашмасоронро,

Ба раќс орї ба созат оњувони кўњсоронро,

Бубинам аз рухат нашъунамои лолазоронро,

Зи ту њис мекунам ман накњати боди бањоронро,

Чу месозад туро хонанда такрор, эй суруди ман.

Туро чанде даруни сина бо сад мењр парвардам,

Ба мисли боѓбони гул ба шодї парвариш кардам,

Ба нўги хома аз кони сухан ман берун овардам,

Зи нав мехонаму бо љон навозиш мекунам њар дам,

Аљаб ширину хуштамъї асалвор, эй суруди ман.

Чу боди навбањорон пањн бар њар дашту сањро шав,

Ба сўи пеш љорї доимо чун оби дарё шав,

Зи рухсори гулу себаргањо бўсида зебо шав,

Агар њар кас туро бо мењр хонад бар дилаш љо шав,

Ба шодї поси хотирро нигањ дор, эй суруди ман.

Дињад илњоми нав-нав ин диёри рўњбахшанда,

Туро аз нав намоям боз пурмазмуну рахшанда,

Дучандон дўст дорад то туро њар кас дар оянда

Нагард асло зи халќу фикру ёди ин Ватан канда,

Намо гул дар миёни боѓи ашъор, эй суруди ман.

БА ЌАЛАМИ ГУМШУДА

Эй ќалам, эй дўст, эй сураткаши овози ман,

Боиси дар осмони зиндагї парвози ман,

Чун бинокоре, ки чида хишт бар болои хишт

Менамудї ќасри ашъоре бино аз рози ман.

Гум намудам ман туро чун аз парешонхотирї,

Љои ту дигар ќалам омад ба шеъру шоирї,

Ман намедонам, туро кї дар куљо дарёфт кард,

Баъд аз ин тозон ба сар бар хизмати кї њозирї?

Хуб мешуд кўдаке ёбад туро ногањ зи роњ,

Боз мерафтї ба мактаб њамрањи ў њар пагоњ.

Бо ту шояд њарфи аввалро нависад ў дуруст,

Ё ки расме мекашам гўён кунад дафтар сиёњ.

Гар туро меёфт донишљўи саргарми хаёл

Мешудї оњиста воќиф з-олами фазлу камол,

Хуб буд афтї агар бар дасти меъмори љавон,

Мекашидї наќшаи шањри наверо эњтимол.

Гар туро меёфт ошиќ, ѓам намехўрдам дигар,

Менавиштї номањо њар лањза бо хуни љигар.

Мекушодї оќибат шояд тилисми васлро

Карда дар пањлуи ў шабњои њиљронро сањар.

Эй ќалам, гар лозим ояд, њар куљо њаркора шав,

Рўи оби бањр киштї, дар њаво тайёра шав,

Лек агар афтї ба дасти нокасу тўњматгаре,

Саркашї кун, худкушї кун, сўз худро, пора шав.

ФАСЛИ ГУЛШУКУФТ

Зард шуд, барги дарахтон зард шуд,

Рафт тобистону омад тирамоњ.

Сард шуд, оби каналњо сард шуд,

Лек месўзад дилам аз ин нигоњ.

Барф омад, гирду љониб барф шуд,

Шуд сияњтар боз он чашми сиёњ.

Нављавонї дар рањи ту сарф шуд,

Ту маро акнун намон дар ними роњ.

Абр омад, осмон пурабр шуд,

Мезанад барќи умеде гоњ-гоњ,

Сабр кун, гуфтию корам сабр шуд,

Гар гунањгорам кунї, он ин гуноњ.

Гарм шуд, бењад њаво њам гарм шуд,

Мекашад гўё замин пурсўз оњ.

Роњи асфалтї њам охир нарм шуд,

Ту чаро худро вале дорї сипоњ?

Шом шуд, хуршед рафту шом шуд
Рўзи ман бе дидани рўи чу моњ.

Бо хаёле лек дил ором шуд,

К-аз паи имрўз меояд пагоњ.

Гул шукуфт, омад чу фасли гулшукуфт,

Бар замин шуд фарш ќолин аз гиёњ.

Дил ба исботи вафои хеш гуфт,

Оварам шеъри Шукўњиро гувоњ!

СЕЛ

Абри сияњ омаду аз осмон

Рехт ба якборагї сели калон.

Сел ба як ѓулѓула пас шуд равон

Дўѓзанон бар њама хурду калон.

Гуфт, ки пурзўртарин нањр ман,

Ќуввату мўъљизаи њар бањр ман.

Манбаи ободии сад шањр ман,

Лек фаќат андаке дар ќањр ман.

Бањри чи дар њаќќи мани зўрмаст,

На ѓазале њаст, на афсона њаст?

Бањри њамин њарчи ба роњам бираст,

Мањв кунам ё ки расонам шикаст!

Сел ба ин дабдабаи бемисол,

Рехт ба њар чашмаи оби зулол.

Гуфт: дигар нест њарому њалол

Нест дигар љои љавобу савол.

Буд аз ин љой касе рањгузар,

Дид чу ин даѓдаѓаю карру фар.

Гуфт: ба ман, сел наовар зарар

То ки кунам номи туро мўътабар.

Омада ин одами олимтарош,

Оби дањон бар њама сў дод пош:

Рўди нав омад ба љањон бо талош,

Мо њама гўем ба вай: зинда бош!

Сел вале зуд ба охир расид,

Домани расвоии худро кашид.

«Олим» аз он лаб ба тањайюр газид,

З-он чї, ки мехост нишоне надид.

Сар раваду сир наравад гуфта ў

Мекунад ин ранг кунун гуфтугў:

Рашккунон нањр ба ёрии љў

Бурд њамон «руд»-и љавонро фурў.

САЛОМ, МОДАР

Бо номи ту ин калом, модар,

Бар шири ту эњтиром, модар.

Њар соату субњу шом модар,

Аз љону дилам салом, модар!

Ту ранљ кашида рўзу шабњо,

Бўсида маро зи рўю лабњо,

Бо мењри бузургу бо талабњо

Хўрдї ѓами ман мудом модар.

То марди басе далер гардам,

Лозим бишавад чу шер гардам,

Бо умри дароз пир гардам,

Ман њам ба ќатори ом, модар.

Эй модари мењрубони дилбанд,

Ман аз ту њазорбор хурсанд.

Њаст оташи мењр бањри фарзанд

Андар дили њар кадом модар.

Бо мењри ту рафта, комёбам,

Як зарра зи ањд рў натобам,

Гар ман дили халќи худ наёбам

Њар як нафасам њаром, модар.

Бо ёди муњаббату вафоят,

Бо њурмати шири љонфазоят,

Такрор намоям аз бароят,

Сад бори дигар, салом, модар!

ЊУРМАТИ МЎИ САФЕДАШ

Ба нураш гарчи ин хуршеди ховар

Фаро гирад љањонеро саросар,

Намегардад валекин ў баробар

Ба ин пурќувватї бо мењри модар.

Фаќат модар ба њар гармову сармо,

Њамеша бар сари гањвораи мо,

Накарда мижжа тањ, биншаста шабњо,

Бупарвард ў чу љон бигрифта дар бар.

Вуљудаш чун ба фарзанд аст пайванд,

Варо хонад ба худ љону љигарбанд.

Агар хоре халад бар пои фарзанд,

Расад андар дили модар чу ханљар.

Барои фикру ёди пурумедаш,

Барои њурмати мўи сафедаш,

Ба љон њам њурмату иззат кунедаш,

Набошад то ки чашмаш њељ гањ тар.

ТО БА РЎЗИ БОЗДИД

Боз дорам, модаро, азми сафар,

Гўй чун њарбора њарфе мухтасар:

– Соѓ рафта ту, саломат боз ой,

Гар илољаш њаст, хат кун тезтар.

Меравам, модар људої гарчи сахт,

Ман намељўям рањи осони бахт.

Дар сафар одам шавад марди бутун

Пир дар якљо шудан расми дарахт.

Бояд одам мисли оби чашмасор

Рў ба дарёњо намояд ихтиёр.

Чун шавад нањри калон, бояд кунад

Даштњои ташналабро обшор.

Наѓз медонам, хавотир мешавї,

Гањ мушавваш, гоњ собир мешавї,

То ягон хатту хабар ояд зи ман,

Бар рањи ќосид ту нозир мешавї.

Модаро, ваќте ки мехезад шамол,

Боз меорї маро андар хаёл,

Боз мегўї ки: пояш дар хунук

Берун аз бистар бимонда, эњтимол.

Мебиёяд чун ба љӯи њавлї об,

Мекунї гўё ба ман аз нав хитоб:

– Бар лаби дарё нарав танњо худат,

Дар лаби љўи калон танњо нахоб!

Ранг мегирад агар гелоси боѓ

Мекунї аз нав маро ёду суроѓ.

Баччањо гелосро ѓорат кунанд

Хуб месўзад туро аз ин димоѓ.

Мепазад зардолуи ќандак агар,

Мебиёям ман ба ёдат аз дигар.

Њосили як шохро дорї нигоњ

То дами баргаштани ман аз сафар.

Њар гање дар ток ангури чарас

Пухта, орад иштињои нав ба кас.

Канда то як сар хўрам пеш аз њама,

Мекунї дар ваќти нонушта њавас.

Модаро, ваќте ки шояд дар чаман

Ман ба гулњо њамнишину њамсухан,

Ту гумон дорї, ки дар як шањри дур

Бекасу бечораю мањљур ман.

Ѓам махўр, модар, ки фардо аз сафар

Мебиёям бехабар то пушти дар.

Мекунї бар чойљўш он гањ алав,

Мекунї њамсояњоро њам хабар.

Мекунї сонї ту бо шодї хамир,

Мепазї аз нўги он аввал фатир,

Ваќти нонушта ба наздам менињї

Мисли њарбора ду ќошуќ рўи шир.

Мебарад хоби њама, бедор ту,

Мепарад чашмат, ба чашми чор ту.

Мекунї шукри замони тинљро

Дар сари њар як ќадам сад бор ту.

Ќадри дилдор аз људої шуд азиз,

Серї баъди бенавої шуд азиз,

Баски хеле тирашабњо дидаем,

Аз њамин рў рўшної шуд азиз.

Хайр, модар, то ба рўзи боздид,

Боздид охир бувад чун рўзи ид.

Меравам, бе оби дида гўй боз:

– Меравї?..Хайр эй писар, роњи сафед!

МО ТАРАФДОРИ СУЛЊЕМ

Мо мардуми ин кишвари дар ављу барорем,

Як зарра њам аз душмани худ тарс надорем,

Лекин њама чун як дилу љон сулњшиорем,

Мо зидди хазонему тарафдори бањорем.

Моро Ватану модару љонона азиз аст,

Мењри дилу ободии њар хона азиз аст,

Осудагию кори далерона азиз аст,

Њар як ќадами худ ба њамин азм гузорем.

Сулњ аст чунон ќалъаи пурќудрати мањкам,

Мањкам бикунад боз варо халќ дамодам,

Њар кас ки бихоњад шарафи одаму олам,

Ў њамрањи мо бошаду њамфикру ќарорем.

То њифз намоем њама пиру љавонро,

То дур кунем аз њама љо офати љонро,

Хунмаст љанобони љањонсўзи љањонро

Бо тантана бар суди адолат бисупорем.

ВАТАН

Ватан бо рањи ту замон меравад,

Замон сўи бахти љањон меравад,

Зи дил ишќи покат чи сон меравад?

Ба шир омадаст он, ба љон меравад.

МАРО ТАНЊО ТУ БИНМУДӢ ФАРОМЎШ

Нишастї, номаамро хонда, хомўш,

Дигар њољат набошад бар саволе.

Ту шояд, кардаї кайњо фаромўш,

Маро чун нуќтаи хобу хаёле.

Парешаб ман аз он роње, ки њар ду –
Њамерафтем як ваќте, гузаштам.

Ба зери он дарахту он лаби љў

Туро бар ёд оварда нишастам.

Њамон тавр аз даруни оби љўбор

Намоён аст акси он ситора,

Ки онро ту ба ман биншаста њар бор

Чу рамзи ишќ мекардї ишора.

Ба ёдат њаст оё як шаб ин љо

Чињо гуфтем мо њар ду нишаста.

Ба рўям мезадї њар гоњ, љоно,

Ба шўхї шохи райњонро шикаста.

Дарахтони љавону моњи равшан

Саломи хеш бар ман мерасонанд.

Набошад њољати ин њарф гуфтан,

Маро онњо зи хурдї мешиносанд.

Маро обу њавои сарзаминам

Њамеша мекунад шодона оѓўш.

Тамоми орзуњо њамнишинам,

Маро танњо ту бинмудї фаромўш!

Вазад шаббодае сўям дамодам,

Ба ман меоварад як бўи уммед.

Бигардад њамчу мўят бар сарам њам

Ба нозу ишва чавгони сияњбед.

АГАР МАН

Агар ман лола будам, дар баногўши ту мебудам,

Агар ман шарф будам, дар бару дўши ту мебудам.

Агар ман ханда будам, дар лабонат наќш мебастам,

Агар ман шањд будам, соѓари нўши ту мебудам.

Вале на лолаю на шарфу на шањдам ва на ханда,

Фаќат як мављи эњсоси суруди рўњбахшанда,

Барои он ки ёбад дар дилат рањ бо њазор уммед,

Ба номат љаста хезанда, ба поят гашта афтанда.

Агар ман ишќ будам, ёди мижгонат намекардам,

Агар ман гард будам, фикри домонат намекардам,

Агар ман шом будам, бар сари кўят намерафтам,

Агар ман субњ будам, ќасди зулфонат намекардам.

Вале на ашкаму на гардаму на субњаму на шом,

Фаќат як зарраи дар партави хуршед ноором,

Агар мижгон занї, аз пеши чашмат дур хоњам шуд,

В-агар чашмак занї як дам нишинам дар гули бодом.

Шунидам наргиси шањлои ту бар шаб сиёњї дод,

Ситора ханда карду аз само бар ин гувоњї дод.

Аз он рўзе, ки аз дарёи Сир ту об нўшидї,

Булўрин соиди ту акси худ бар ширмоњї дод.

Кунун гар шабнишинам ман, ба ёди ту нишинам ман,

Зи кўњ ар лола чинам ман, барои ту бичинам ман,

Ба ман њукми ту ќонун аст, фармо њарчи мехоњї,

Агар хоњї, самоям ман в-агар хоњї, заминам ман.

ДАР КЎЧАБОЃИ ИШЌ

Насим имшаб кунад дар кўчабоѓи ишќ фаррошї,

Ба ќасдаш буттањои гул кунанд оњиста гулпошї,

Мањи пур аз миёни баргњои сабзи раќсанда,

Зи рангу бори фикри ман кунад бар сабза наќќошї.

Чї мешуд дар чунин шабњо, шабе, љоно, ба ман бошї.

Ки њарду лаб-лаби рўди мусаффо дур мерафтем,

Ба сайри токзорони пур аз ангур мерафтем,

Ба сўзи ишќ дар рањ сангњоро лаъл мекардем,

Намуда кулбањои ошиќон маъмур мерафтем,

Ба истиќболи субњи тозаи пурнур мерафтем.

Агар ваќти сафар гирї маро боре ту њамроњат,

Кушоям ќолине дар роњат аз гулњои дилхоњат,

Ба хуни дил, ба хатти навнињолони самарбахше,

Гузорам лавњањои ёдгорї дар ќадамгоњат.

Баро, эй офтоби ман, дар ин шабњо зи даргоњат.

Ки ногањ дида аз тирезањо субњи дурахшонро,

Кунад хомўш њар кас рўз шуд, гўён, чароѓонро.

Нишон дењ бар љањон мўъљизаи њусни љањонгират

Намуда маст њушёрон, ба њуш оварда мастонро

Ба шўр овар, ба шўр овар ту ќалби гулпарастонро.

ДАР ОСМОНИ БАХТАМ

Бар пешвозам имшаб ороми љон баромад,

Бо лаъли шаккарафшон ширинзабон баромад,

Бањри салом додан сарви равон баромад,

Борони лутф омад, мењри љањон баромад,

Дар осмони бахтам тирукамон баромад.

Беихтиёр дасташ бигрифтаму фишурдам,

Бе як сухан диламро бар дасти ў супурдам.

Њайрон аз онам имрўз, аз шодї чун намурдам?

Додам њар он чї додам, бурдам њар он чи бурдам,

Бахтам чу Моњи маснўъ то Кањкашон баромад.

Зулфони анбаринаш монанди бедмаљнун

Мехўрд печутобе бо сад њазор мазмун,

Бар рўи сап-сафедаш гашта шафаќ љигархун,

Шасти нигоњи масташ дилро кашида берун,

Аз синаам танўри оташфишон баромад.

Эй кошкї, њамеша будам ба рў ба рўяш,

То ин ки сер бошам доим зи гуфтугўяш,

Афсўс рафт он гул, мањрум шудам зи бўяш,

То умр боќї бошад, бошам ба љустуљўяш.

Аз хона ишќи ман бар роњи калон баромад.

ЯК ЗАРРА БАРФ

Сањар як зарра барфи нав ба миљгони сиёњ афтод,

Аз он љо сарнагун дар бањри чашми хушнигоњ афтод.

Зи гармї об шуд, чун ашки шодї боз берун рафт,

Зи нав чун донаи гавњар ба рухсори чу моњ афтод.

Сафар бинмуда бар рухсори чун оина рахшоне,

Чу омад назди он лабњои љонпарвар ба мењмонї,

Бухор аз оташи анфоси гарме гашта якбора,

Бирафт аз нав ба сўи абрњо аз дида пинњоне.

Бигўяд вай кунун бар зарраи оянда розашро,

Рањи тайкардаи худ, ќиссаи дуру дарозашро,

Ки ханљар диду бањре диду боѓе диду гулханњо

Сабоњи зиндагонї диду пас сўзу гудозашро.

Аз ин рў заррањои барфи нав љўянд миљгонат,

Њамепечанд њамчун ошиќон бар мўи печонат.

Ки то бўсанд њамчун заррае, к-ў саргузашташ гуфт,

Аз он рухсори гулгунат, аз он лабњои хандонат.

РАСАД ЧУН ГАНДУМИ

ФАСЛИ БАЊОРЇ

Нагаштам волаи рўи чу моњаш,

Нагаштам сайди ду чашми сиёњаш,

Вале бар ин дили бечораи ман

Ба ханљар мезанад теѓи нигоњаш.

Чи гап ин? Рафту ёдаш монд бо ман,

Тилисмоти хаёлаш монд бо ман.

Фироќи ў зиёду васли ў кам –

Камаш рафту зиёдаш монд бо ман.

Ба ман дењќони доно гуфт боре:

Расад чун гандуми фасли бањорї

Дарав кун тезтар. Вай њам ба уммед

Ба ваќташ мекашад уммедворї.

Бањорон хуб бо садбаргу лола,

Љавонї – бо нигори њаждасола.

Барои лаззати дидор – он рў,
Барои мастї – он чашми ѓизола!

НИГАЊ БИКУН БА ДИДААМ

 Нигањ бикун ба дидаам,

 Ки аз ту ман чї дидаам.

Тамоми шаб нахуфтаам,

Азоби ту кашидаам.

Ба орзуи он ки боз

Шавї ба ман ту дилнавоз.

Сару дилам ба хоки пот

Бубин ки кардаам ниёз.

Ду бор дар тамоми сол

Ба пањлўи ту, гулљамол,

Нишаста бурдаам ба сар

Шаби висоли бевисол.

Ба ту, гули шукуфтаам,

Ман арзи худ нагуфтаам.

Аз ин сабаб чу чашмањо

Тамоми шаб нахуфтаам.

Вале ту чун ситорањо

Ба ламъаи назорањо,

Сухан нагуфта мезанї

Ба синаам шарорањо.

Дар он даќиќањо ки роз

Ќариб буд, ки гашта боз

Китоби ишќи покро

Кунад ба боби нав дароз.

Дилам ба тањ кашида рафт,

Љигар маро дарида рафт,

Зи љайби ту сабоњи нав

Чу андаке дамида рафт,

Ту кавкабї, ту кавкабї,

Чароѓи равшани шабї.

Ба мисли ѓунчањои гул

Зи шањди ханда лаб-лабї.

Ба ошиќон худо дигар

Замин дигар, само дигар.

Савобу њам хато дигар,

Љафо дигар, вафо дигар.

РОЊИ САФЕД

Ту ба ман роњи сафед орзу кардї сањар

Дар њаќиќат зи дили абри сияњ барф омад.

З-ин сабаб карда ба хурсандї ба њар сўй назар

Ногањон њамчу умеде ба лаб ин њарф омад:

Кошкї «аз сабаби бад будани боду њаво»

То пагоњи дигар аз љо напарад тайёра.

Зуд баргардаму як бори дигар сар то по

То ба он ќомати дилљўй кунам наззора.

Лек тайёраи мо зуд ба парвоз омад,

Бањри дилдории ман амри ту дар тоз омад.

Гуфт: хоњам, ки равї тезтару зуд ої,

Накашад тўл дигар то ки дами бозомад.

Ту агар мешунавї ѓурриши њар тайёра,

Ба вай овози дили ман, бишунав њамроњ аст.

Мењвари мењри туро шуд дили ман сайёра,

Ба само дўз назар, ошиќи ту дар роњ аст.

ДИЛ ВА САНГ

Занад гар санг бар санге,

Шароре ногањон хезад,

Ки он хоњад ба њар ранге,

Ба сад хушку тар омезад.

Барои сўхтан аммо

Набошад чизи тайёре,

Шавад хомўш вай танњо

Накарда фикри бисёре.

Ду дил њам гар шавад наздик,

Бигардад оташе пайдо,

Ки он дорад чунон тањрик,

Шавад дар њар нафас боло.

Диле, к-ў бар диле сўзад,

Шавад худ пок аз олоиш,

Љањонеро биафрўзад,

Кунад пас андак осоиш.

ДАР ЛАБИ БАЊР

«Менишинад дар канори бањр ёри мањљабин,

Ноз карда бар њабиби хеш мегўяд чунин»:
– Ман агар њозир ба ин бањри васеи беканор

Хешро якбора партоям, ту месозї чї кор?

Мекунї оё ту дасти ёрии худро дароз

Ё ки танњо мехўрї њар лањза афсўсу халос?

Як назар афканда бар рухсори ёру мављи об,

Медињад аз тањти дил бар ў љавон ин сон љавоб:

– Мекашам ман бањрро бо мењр бар оѓўши худ,

Гарчї он пурмављу тўфон, беканору бењудуд,

Ман натанњо бар ту, љоно, дасти ёрї медињам,

Љону дилро њам ба ту ман ихтиёрї медињам.

– Гар ту рўзу шаб ба ёди ишќи ман месўхтї,

Аз куљо, кай ту шино кардан чунин омўхтї?

– То ба даст орам туро, эй гавњари ќиматбањо,

Солњо дар бањри ишќи ту намудам ман шино.

«Менишинад дар канори бањр ёри мањљабин»

Бо табассум ноз карда боз мегўяд чунин:

Гар ман ин дам чун кабўтар дар њавои беѓубор

Хезаму парвоз созам, пас ту месозї чї кор?

– Мепарам ман њам ба шодї пањлу бар пањлўи ту,
Бозї карда, бўй карда мўи анбарбўи ту.

– Нестї, охир ту аз њамхонаи паррандагон,

Пас чї сон парвоз месозї ба сўи осмон?

– Ишќи пок ояд, агар њар дам дињад болу парам

Гар ту бар парвоз ої, дон, ки ман њам мепарам.

«Менишинад дар канори бањр ёри мањљабин»

Ханда карда, ноз карда, боз мегўяд чунин:

– Ањду паймон гарчи ширинаст монанди асал,

Хуб мешуд, гар нагардад талх дар ваќти амал.

ИНТИЗОРЇ

Гули садбарги сурхеро харида,

Ба ваќти ваъдагї сўят давида,

Туро аммо дар он љо ман надида,

Нишастам оњи вазнине кашида.

Дилам хун шуд зи рањпої, азизам,

Чаро охир намеої, азизам?

Ба уммеди ту, љоно бекамукост

 Њазорон бор рафтам бар чапу рост,

Аз он љо рафтан асло дил намехост,

Бикун бовар, ки мегўям гапи рост:

Дилам хун шуд зи рањпої, азизам,

Чаро охир намеої, азизам?

Њаво торик шуд, мањ њам баромад,

Ба рўи сабзањо шабнам фаромад,

Бигуфтам худ ба худ: «ёрам наомад,

Магар ногањ ба вай коре баромад?»

Дилам хун шуд зи рањпої, азизам,

Чаро охир намеої, азизам?

Туї, љоно, умеду орзўям,

Биёю як нафас шин рў ба рўям

Ва ё хатте фиристон ту ба сўям,

Бикун коре, ки дигар ман нагўям:

Дилам хун шуд зи рањпої, азизам,

Чаро охир намеої, азизам?

ШУКУФТА СЕБЊО

Шукуфта себњо њар шох овехт аз садаф марљон,

Ба мисли ошиќе бар пешвози дилбари љонон.

Ба њар гул бозї карда боди форам мевазад шодон.

Бањор омад азизам, навбањорон инќадар зебо! 

Ба ёдат њаст оё ин, набояд буд пўшида,

Ба тан пероњани ранги гули себона пўшида

Нишаста бар лаби љў, шўхї карда, об нўшида,

Ба ман мегуфтї: боѓи себзорон инќадар зебо!

Ту азбаски зи себу себзорон мешавї хурсанд,

Ба ин шохи нињоли шеър кардам себро пайванд,

Шавад аз бањри ту то ин ки дилкаш боз њам дањчанд,

Ту шояд гўї бо лабњои хандон: он ќадар зебо!

ТАБАССУМ КАРДЇ

БАР МАН ДИЛБАРОНА

Чу ман тирезаро ногањ кушодам,

Ба хона гашт дохил нури мањтоб.

Хаёли чењраат омад ба ёдам,

Гурезон шуд зи дида лашкари хоб.

Ту њам шояд, ки бедорию њоло

Назар меафканї бар моњи тобон,

Чаро ки наѓз медонам, нигоро,

Ба кас танњо нишастан нест осон.

Валекин ман намедонам, ки ин дам

Агар бедорї, бар ёдат кї омад?

В-агар ту хоб мебудї азизам,

Кї бар хоби ту њозир медаромад.

Њаминро наѓз медонам, ки дирўз

Табассум кардї бар ман дилбарона.

Аљаб не ин ки ин аз бахти фирўз

Маро шояд зи ту бошад нишона.

ИШЌУ ШЕЪРУ БАЊОР

Шеъру ишќу навбањори њамтана,

Аз ќадим доранд ин хел анъана.

Њар куљо њар се агар вомехўранд
Зиндагонї менамояд тантана.

Дар диёри ман бањори бехазон,

Медињад дар њар ќадам худро нишон.

 Шањр гулпўшасту сањро лолазор,

 Чор сў гул карда боѓу бўстон.

Месарояд шоири ширинсухан

Шеърњои тоза дар васфи Ватан,

То ки бахшад лаззати ширу шакар,

Њар кї хонад, хоњ марду хоњ зан.

Мекунад дилро мунаввар чун чароѓ

Ишќи мењнат, ишќи дилбар, ишќи боѓ,

Бахт њамроњи шукўњи офтоб

Менамояд хонаи моро суроѓ.

МАН ДИДА ЗИ

ДИДАНАТ НАБАСТАМ

Чашмам чу ба чашми шўхат афтод,

Афтод ба синаам шарора.

Дидам ки чї сон ба рўзи равшан

Равшан ба рухи ту ду ситора.

Рафтї ту зи пеши дидаи ман,

Ман дида зи диданат набастам.

Сад воситаро ба кор бурда

Сад монеаро, бубин шикастам.

Аввал, ки ба љустуљўи номат

Як њафта намудаам даву тоз,

Пас бањри суроѓи љои корат

Кардам ба њазор сўй парвоз.

Сонї ба ту номањо паси њам

Медонї ки ман равон намудам.

Љону дили худ ба ту супурда,

Додам ба ту њар буду набудам.

Ин дам, ки чу фасли навбањорон

Меої ба сўи хонаи ман.

Бошад, шукуфад чу лолазорон

Њар як сухани таронаи ман.

ТЕЛЕФОНИ ХАЁЛ

Медињад њар шаб телефони хаёл

Зидди якдигар ба ман садњо хабар,

Њар яки он дур нест аз эњтимол,

Эй њабибам, кун ба онњо як назар!

Гоњ мегўяд, ки он дилдори ту

Дар хаёли туст дар њар субњу шом,

Хонда-хонда дафтари ашъори ту

Ном мегирад туро бо эњтиром.

Гоњ мегўяд, ки њар шаб дилбарат

Банд бар сад фикру кори дигар аст,

Гар чи мегўї ту, гардам аз сарат,

Дар дилаш андешањои дигар аст.

Боз њам бар ман телефони хаёл

Мезанад занг аз сари нав тез-тез.

Боз ин гапњо ба исботу мисол

Нест аз афташ зи ин љои гурез.

Эй азизам! Ман ба њар гуфтори ту

Кардаам бовар ва бовар мекунам.

То телефон бас кунад ин гуфтугў,

Дењ барои ин дилам як телграмм.

ДАР РУХАТ МАН

ДИДААМ МЕЊРИ ВАТАН

Њељ фикре, њељ як андешае

Дар дилам асло набуд аз ишќи ту,

Лек сонї ронд хеле решае

Монд тасвири ту бо ман рў ба рў.

Ёд дорам куртаи чит дар барат
Њар чї бошад њам људо зебида буд.

Буд печон мўи ту гирди сарат

Бори аввал чашмам онро дида буд.

Хушку холї буд дар мобайни мо
Бори аввал он нигоњу пурсу пос.

Дафъаи аввал надонам дар куљо

Шуд дилу чашмони мо бо њам шинос.

Он шаби мањтобу он оби равон

Наќш баста сахт андар ёди ман.

Буд боди навбањорон њам вазон

Ханда карда гуфта будї як сухан.

Рафта-рафта риштањои ноаён,

Сахт печиданду акнун њар куљо

Гар туро бинам сарам бар осмон– 
Мерасад аз шодии беинтињо.

Додаам дил бар ту, ин дорад сабаб

Дар рухат ман дидаам мењри Ватан.

Рў ба рўям љилва созад рўзу шаб

Њар гули боѓи бањори ишќи ман.

ЊАДЯИ ТУ

Румолчаи шоњии чун шир сафеде

Ваќте ки ту бо мењр ба ман њадя намудї,

Ман дидам аз он чењраи гулњои умеде,

Азбаски ба ман боѓи шукуфанда ту будї.
Бигзашт басе рўзу шабу сол шуд охир,

Ин њадяву он лањза шабу рўз ба ёдам.

Дар пеши назар то бишавад рўи ту зоњир,

Бори дигар онро ба муњаббат бикушодам.

 Рўмолчаат аз баѓалам гашт чу берун,

Як бўи муаттар бифишонд он ба димоѓам.
Њар дам, ки туро ёд кунам, мешавад афзун

Аз равшании чењраи ту нури чароѓам.

Як хоњишу як нози дигар мекунам имрўз,
Бешубња, аз он мешавї албатта ту хурсанд.

Рўмолчаи шоњии нав бори дигар дўз– 
Бо дасти худат бањри ман, эй ёри њунарманд.

Албатта, дар он наќш намо расми кабўтар,

Чун ќосиди мактуббару рамзи амонї.

Мо њарду, ки њастем аз ин мулки музаффар,

Хоњандаи бахту шарафу сулњи љањонї.

Бигзор аз ин њадяи ту мардуми олам

Бинанд дили мову далерона хурўшанд.
Бигзор, ки аз бањри наљоти бани одам,

Чун мо ба сари њар ќадами хеш бикўшанд.

ПУРСИДА МОНЕД

Ба як кас гуфтї аз лаб дур фишонда:

«Фалониро ба ногањ дида монед,

Саломи гарму љўшоне расонда,

Људо аз тањти дил пурсида монед».

Барои он касе, к-ў дар хаёлат,

Басе њам рўз кард шабњои њиљрон,

Њамин њам мекунад акнун кифоят,
Ки бинад субњи толеи дурахшон.

Аз ин гап ногањон гўё ки олам

Ба пеши дидагони ман дигар шуд.

Чї сон имрўз аз шодї наболам,

Ки бо ман орзўям њамсафар шуд.

Агар ту хат навиштанро нахоњї,

Ба ман на ошкору на нињонї,

Њамин тавр, эй азизам, гоњ-гоње

Чї мешуд, ки маро пурсида монї.

ШАБИ ТЎЙ

Шаби тўй то ин ки бошад дароз,

Рафиќон, биёед нўшем боз.

Барои њамон ин ки ширу шакар

Ба як љо шуду гашт хушмаззатар.

Барои диле, к-ў ба дил реша ронд

Ва бўи хуши мушк пинњон намонд,

Барои шумо, духтари мањљабин,

Барои ту, эй љўраи нозанин.

Барои њамон кўчабоѓе, к-аз он

Гузаштед бори якум гапзанон,

Барои нигоње, ки вай худ ба худ,

Ба мобайнатон рафтуомад намуд,

Барои њамон навнињоле, ки он

Бишуд воќиф аввал зи рози нињон,

Барои њамон ин ки аз ин нафас

Бишуд сар дами гулшукуфти ду кас.

Барои шаби тўю рўзи саид,

Ки маъшуќу ошиќ ба маќсад расид.

Рафиќон, биёед нўшем боз,

Шаби тўй то ин ки гардад дароз.

ДИЛАМРО БУРДИЮ

МАНРО НАБУРДЇ

Ба ваќти хайру хуш бо рўи хандон

Бигуфтї хайру дастамро фишурдї,

Намедонам чаро њамроњат, эй љон,

Диламро бурдию манро набурдї.

 Зи љў бигзашта як дарро кушодї,

 Шудї дохил, намудї боз мањкам,

 Аз он љо ту магар таъзим додї,

 Ки якбора бар он сў ман шудам хам.

Бидидам дар миёни пардаи шаб
Шудї аз пеши чашм оњиста пинњон.

Бигуфтам худ ба худ: хуршеди матлаб

Сањаргоњон шавад аз нав дурахшон.

Агарчи бистари гарму мулоим

Туро бигрифт андар хоби роњат,

Вале лутфе намояд њадя доим

Хаёли чашми пурнури сиёњат.

АНДАКЕ ИСТ

Андаке, ист, эй азизам, мўи ту

Њалќасон бар гарданам печидааст.

Њам нигоњи чашми чун оњуи ту

Хонаашро дар дили ман дидааст.

Меравам њамроњи ту то ними роњ,

Бо азобе боз мегардам ба пас.

Бори дигар кун ба чашмонам нигоњ

Сабр бинмо, сабр бинмо як нафас.

Бо табассумњои ширинат мудом

Њар куљо хоњї диламро мебарї,

То ки гўям як сухан бо эњтиром,

Ист як дам, ист як дам, эй парї.

Гирд мегардад ба гирдат бењисоб,

Фикру ёди ман шуда аспи љувоз.

Ин ќадар охир ту месозї шитоб,

Сабр бинмо, сабр бинмо, шаб дароз.

ЭЙ ИРОДА!

Ирода, эй ирода, дар куљої,
Нињоят ту ба ман ин лањза даркор.

Маро аз теѓи ин чашми сиёње

Биёю дар паноњи худ нигањ дор.

Ба ман бори дигар ин чашми махмур

Њамин хел ар нигањ созад чи созам.

Агар ту дер монї, дор маъзур,

Ки ман ночор аз нав ишќ бозам.

Ба зидди теѓи ин чашмони љоду

Сипар азбаски бар дил ман надорам,

Ба дафъи шўриши ишќи балољў

Ирода, эй ирода, бош мањкам.

Чаро бар кокулонаш дилбарона

Насими шўх бозї менамояд,

Чаро бо ин маро дар ин миёна

Ба нози ишќ розї менамояд.

Лаби аз барги гул нозуктари ў

Чаро охир барои ханда моил?

Ба нури чењраи чун ахтари ў

Чаро дил мешавад пайваста ќоил?

Ирода, эй ирода, дар куљої,

Нињоят ту ба ман ин лањза даркор.

Маро аз теѓи ин чашми сиёње

Биёю дар паноњи худ нигањ дор.

ФАЌАТ ЯК ДАМ

Шабе бахт омаду дар мењмонї,

Фаќат як дам ба пањлўят нишастам,

Намедонї, ки ман он дам нињонї

Чї сон дилро ба гесўи ту бастам.

Бигуфтам, хайр бигзор ин дили зор

Каме бо зулфи ту бозї намояд. 
 Агар лозим шавад гўям чу як бор,

 Ба љои хеш боз албатта ояд.

Вале чун кўдаки якрав дили ман,

Дигар бар ман намесозад итоат.

Чї бар вай ваъда кардї ваќти рафтан,

Ваё ки ќанд додї аз лабонат.

ЊАР ДУ ДАР ЯК

ОТАШЕ МЕСЎХТЕМ
Дар њамон шабњо, ки мо бар њамдигар

Чашм дар њар як ќадам медўхтем,

Рости гапро кунун гўям агар,

Њар ду дар як оташе месўхтем.

Лек афсўс ин ки на ман на шумо

Рози дилњоро накардем ошкор.

Рафт тозон аз миёни дасту по

Бенатиља пурра як фасли бањор.

Њамчу ман шояд шумо хам кардаед

Њар нафас дидорбиниро њавас.

Лек бар фарёди ќумрии умед

На шуљоат, на забон шуд додрас.

Дар лаби як чашма њар ду ташналаб– 
Омадему ташналаб рафтем боз.

Соддагї бинед, ин ки ман аљаб,

Бўсаеро њам накардам илтимос.

Мумкин охир, з-ин сабаб таќдир њам

Ќањр карду рафт бар сўи дигар,

Канда шуд сад риштаи тадбир њам,

Чун шумо рафтед бар кўи дигар.

Худ ба худ гуфтам ки: мумкин солњо

Ёдатонро мебаранд аз ман тамом,

Лек њоло њам гање бањри шумо

Ашк мерезад зи чашмам субњу шом.

ШАБ

 Шаб омад. Дар фазои навбањорї

 Ситора бо ситора њамнафас шуд.

 Расо дар айни ављи беќарорї

 Назора бо назора додрас шуд.

Ќадам мондем њарду лаб-лаби љў

Ба рўи майсаи шабнамрасида.

Бидидам, сўи ман з-он чашми дилљў,

Ситора аз фазо омад парида.

Ту ногањ рањравон тори алафро

Бикандию ба ангуштат бубастї,
Пас аз он бар лаби оби мусаффо

Барои об нўшидан нишастї.

Чу чавгони дарози беди маљнун

Ба рўи об зулфони ту афтод.

Аз ин њолат нигоњи моњ мафтун

Шуду бар рўи дастони ту афтод.

Ту як каф обро бо ханда ногоњ

Гирифтию ба рўям пош додї,

Маро ту бо њамин шўхии дилхоњ

 Ба ављи лаззати дунё расондї.

СУБЊДАМ

Субњдам чун офтоби пурзиё
Зулфи тиллоранги худро шона кард.

Бо табассум ў нигоњи дилрабо

Аз дару тирезаи ин хона кард.

Дид ў моњи ба бистар хобро,

Ќадди сарву кокули пуртобро.

 Бўса кард аз рўи одат нарм-нарм,

 Он лаби чун ѓунчаи серобро.

Гашта бедор аз шуои офтоб

Моњ аз тиреза сар берун намуд.

Рўзи навро карда аз худ бањраёб

Дилкашу зебову пурмазмун намуд.

ЗАЊРХАНДА

Чашидам њамон шаб, ки зањри људої

Ба њолам ту кардї аљиб зањрханда,

Диламро накардам бароят «худої»,

Гирифтам варо з-ин сабаб аз ту канда
.

Диле ин ки дар роњи ишќи муќаддас

Тапиду дамиду биафтиду бишкаст,

Нагардад ба тезї муяссар ба њар кас,

Ки орад дубора варо боз бар даст.

Нињоле, ки боди хазон решакан кард,
Чи сон сабзаду гул кунад дар бањорон.

Умеде, ки аз ноумедї кафан кард,

Наистад дигар дар сафи интизорон.

Дили ман њамон дил, ки маљрўњи ишќ аст,

Табобат варо кай тавонад табибе.

Вале баски вай њамдаму рўњи ишќ аст,

Намонад зи ѓамхорињо бенасибе.

ЉАВОНЇ АГАР БОЗ ОЯД

Агар рўзе љавонї чун бањорон боз меомад,

Чу оби нуќравори љўйборон боз меомад,

Чу марљони гул андар шохсорон боз меомад,

Туро мељустаму меёфтам аз нав,
Ба мўят ќиссањо мебофтам аз нав.

Зи нав аспи хаёлу орзуро мезадам мањмез,
Вафодории худро то барам пешат чу дастовез,

Худамро мезадам бар мављи бањри ишќи шўрангез,

Ќадамгоњи ту лангаргоњи ман мешуд,

Замину осмон дилхоњи ман мешуд.

Зи нав такрор мекардам саволи бељавобамро,

Ба роњат њадя мекардам њама кори савобамро,

Њамебурдам ба пешат рўи каф ќалби кабобамро,

Ба он то афганї чашми сиёњатро,

Бубинам ман рухи олампаноњатро.

Гирифта боз аз нав домани шабзиндадорињо,
Ба боди субњ медодам сабаќ аз беќарорињо,

Кашида дар рањат бо пой наќши интизорињо,

Њамедодам хаёли хешро парвоз,

Ки онро дида шояд мешиносї боз.

Фаќат изњори рози хеш андак тез мекардам,
Таваккал карда аз андешањо парњез мекардам,

Замини орзуро зуд њосил хез мекардам.

Шукуфон карда боѓи рўзгоратро,

Бибўям бештар бўи бањоратро.

ТО ЊАМОН ВАЌТЕ

КИ РАХШАД ОФТОБ

Лоларо ман соѓари дастат кунам,

Пас, шабе бо бўи гул мастат кунам.

Чун ба раќс ої ду чашмам то сањар

Гашта-гашта бар ќаду бастат кунам.

Ошиќ он дам сарфарозї мекунад,

Зиндагї аз хеш розї мекунад.

Њалќаат моњичаи тилло барин

Гар ба пеши дида бозї мекунад.

То њамон ваќте ки рахшад офтоб,

Сар ба зонуям гузорї бањри хоб,

Бар сабо гўям: даме шўхї макун,

Буд имшаб ёри мо бедорхоб.

Хоб кун, гар хоб мебинї маро,

Ё шаби мањтоб мебинї маро.

Зулфаконатро зи дасти ман накаш,

Ѓарќи чун симоб мебинї маро.

АРЃУВОН
Нозанине дар лаби бањри Сиёњ

Оббозї то кунад, омад шабе.

Кард бо диќќат ба њар сў ў нигоњ,

Нест чашме, ѓайри чашми кавкабе.

Пирањан аз худ тамоман баркашид,

Рафт дар об он тани алмосранг.

Мављ инро дида бо шодї давид,

То бигирад гесуи ўро ба чанг.

Моњиён дар обу мањ дар осмон

(То надорад шарм он соњибљамол)

Чашми худ пўшида буданд он замон,

Маст гўё гашта аз базми висол.

Ногањон ду чашми бешарму њаё

Дида, он гулрў тамоман шуд карахт.

Сўи соњил як давиду аз ибо

Шуд мубаддал ногањонї бар дарахт.

Тан барањна дар лаби бањри Сиёњ

Аз њаё гўё, ки сурх аст арѓувон.

Аз миёни баргњо љўяд паноњ

То шавад аз чашмњо андак нињон.

ДАР ЁДИ ТУ НЕСТ

Аз куљо њаст ба ёди ту, ки ман бори нахуст

Ба рухат як нигање кардаму дил додам бой.

Ту надонї, ки чї сон оташи дил кардам руст,

Бар сари миз чаро гашт хунук чойники чой.

Ту надонї, ки чї сон дар мањи май хест шамол,

Нест дар хотири ту он занаки пистафурўш.

Дар лаби љўи нави кўчаи нав шохи нињол

Дошт бењад зи гули тозаву тар њалќа ба гўш.

Аз куљо њаст ба ёди ту, ки дар оби љў,

Ќоѓази ќанд, ки партофт касе, завраќ шуд.

Ту бирафтию вале лола барин куртаи ту

Ба рањи мењру вафо дар назарам байраќ шуд.

Аз куљо њаст ба ёди ту, ки як одами маст,

Хост чун даст занад себи занахдонатро,

Дасти пурзўри дигар зуд гирифт ўро даст,

То ѓуборе нарасад чењраи хандонатро.

Ба ман ингуна мисол аст зи њар чї бисёр,

Ба ту њам нест аљаб не, ки аз инњо камтар.

Мешукуфї чу гули навраси айёми бањор

Мешукуфї ту, бале, лек ба уммеди дигар.

 Ман туро наѓз бидидам, ту маро аммо не,

 З-ин сабаб монд њама чиз зи ту дар ёдам.

 Ба рањи њаљру алам як худи ман танњо не,

 Њаст то зиндагї ин роњ бувад серодам.

ПИЁЛА

Лабат дар ваќти нўшидан, азизам,

Набуд ар олуи хуштаъми ќандин,

Лаби сахти пиёла аз куљо пас

Бишуд ин гуна нарму гарму ширин!

Лабамро бар лабони ин пиёла

Кунун њар гањ агар ман мерасонам,

Тасаввур мекунам гўё дар ин дам

Расад нўги забонат бар забонам.

Пиёла, эй пиёла, ёдгорї

Аз он ширинлаб акнун монда бо ман.

Равоќи ин дили зангорбаста

Шавад хуррам аз он чун боѓу гулшан.

БОДИ САРМАСТ

Ба шўхї боди сармасти пагоњї

Чу бо домони кўтањ бозие дошт,
Зи ду зонуи њамчун ширмоњї

Ба ногањ пирањан оњиста бардошт.

Нигањ кардан набуд аз рўи одоб

Сари худ хам намудам бо тафаккур.

Ба як дам њарду моњї рафт дар об,
Сабо, бар шўхињои ту ташаккур!

ПАРЕШОН ЗУЛФИ

АНБАРБЎЙ ГАРДИД

Парешон зулфи анбарбўй гардид,

Барои дидаи ман тўй гардид.

Вале ноомадии кор бингар,

Ки шодї дар сари як мўй гардид.

Чаро поезд бо тезї равон шуд?

Чаро хуршед хандиду нињон шуд?

Гирифту бурд поезд офтобам,

Њаметарсидам аз он чї, њамон шуд.

Надида сер рўи чун бањораш,

Нагашта маст аз чашми хумораш,

Чи мегўед, танњо шуд насибам

Фироќаш, хоки пояш, шоми тораш.

Тасодуф, боз боре дењ васиќа,

Ки бинам шояд ўро як даќиќа,

Зи нав чашмам ба чашмаш боз афтад,

Нигоњаш бар дилам гардад рафиќа.

ЉАВОНЇ ВА САФАР

Шаби навбањорону мерехт борон,

Тару тоза мешуд аз ин бешазорон.

Чу мерафт поезди мо бас шитобон,

Њамешуд вагон пур зи бўи бањорон,

Нишастам ба пањлуи моњи нигорон.

Зи Саъдї бихондам ду-се байти ширин,

Ба васфи љавонию зулфони мушкин.

Љавобам бидод ў ба ашъори Пушкин,

Бишуд базлагўї, бадења пас аз ин

Шабе буд аљоиб, чу келинбиёрон.

Варо њамчу љоми зи шарбат лаболаб,

Гирифтам ба дастони ларзон дар он шаб,

Фаќат аз ду чашми дурахшон чу кавкаб,

Нигоње, адое ба ман буд матлаб,

Ки мекард бахшиш, чї хуш, садњазорон.

Ба оњанги чархи вагонњои пурбор,

Чу акси садое, ки ояд зи кўњсор,

Ба гўшам паи њам њамегашт такрор:

– Љавонї. Љавонї...Љавонї...Ба ту ёр,

Чу њастї ту аз љумлаи бахтёрон.

Баногањ баромад ба роњ он гуландом,

Ба як «хайр» гуфтан зи ман бурд ором.

Вале дар иваз дод ў завќу илњом,

Аз ин рў сафар кун дар ин давру айём,

Љавонї! Љавонї– гули рўзгорон!

МАН НОМИ ТУРО
НАМУДААМ ГУМ

Дарёчаи шўхи пурталотум,

Ман номи туро намудаам гум.

Ин айби ман аст, дор маъзур

Аммо ту зи хотирам наї дур.

Њар гоњ биёяд оби шаффоф

Шодоб кунад тамоми атроф,

Бар боѓу чаман тароват орад,

Бар ташна њузуру роњат орад,

Бинам, ки зи оѓўши кўњистон

Дар пеши назар шавї хурўшон.

Чун шир дамї зи синаи кўњ,

Резї зи њазор зинаи кўњ.

З-ин рў лаби љў нишаста хомўш

Бар шаршарањот мекунам гўш.

Бинам, ки чї сон шитоб дорї,
На шаб ва на рўз хоб дорї.

Дарёчаи шўхи пурталотум,

Ман номи туро намудаам гум.

Бигзор чу ман њазор одам,

Номат бикунанд гум дар олам.

Гар гум нашавї ту худ кифоя,

Ному шарафат кунї њимоя.

Бинанда ба шавќи бенињоят,

Бар њар касе мекунад њикоят:

Дар бораи мављу кафки обат

Дар бораи љўшу изтиробат.

Дар бораи чашмањои гармат

Дар бораи майсањои нармат,

Дар бораи рафтани башастат

Дар бораи оњувони мастат,

Дар бораи соњили базебат,

Дар бораи раќси дилфиребат,

Дар бораи роњи пур зи сангат

Дар бораи нозу њазлу љангат,

Дар бораи гулмањичањоят,

Дар бораи боз ким-чињоят...

Дар он чї ки њаст ном додан

Ё номи наве ба вай нињодан,

Мушкил набувад барои одам,

З-ин рў ба ту ошиќона ман њам
Рози дили хешро кушодам,

«Дарёи гулоб» ном додам.

Дарёчаи шўхи пурталотум,

Ин номи туро намекунам гум.

ГИРИФТАМ ЯК ШАБЕ

ДАСТАШ БА ДАСТАМ

Бањор омад, зи кўњсор об омад,

Ба болои сарам мањтоб омад.

Ситора мезанад чашмак ба сўям,

Ки рав бар хона, ваќти хоб омад.

Маро аммо нигоре об кардаст,
Рухамро зард чун мањтоб кардаст,

Чаро дар гирди кўи ў нагардам?

Маро ишќаш чунин бехоб кардаст.

Гирифтам як шабе дасташ ба дастам,

Сари сарчашмае рафтам, нишастам.

Зи бўи њулбаи кўњї насиме

Намуд имшаб аљаб масти аластам.

МЕЊРИ ДЎСТ

Чун мењри дўст бар дил бигрифт ошёна,

Бошад аз он ба одам дар њар нафас нишона,

Бисёр чиз гардад аз ёди кас фаромўш,

Монад валек некї дар дањр љовидона.

Дар ваќти хайрухуш аз наздат гузар намудам,

Бори дигар ба чашми шўхат назар намудам.

Дар ин нафас дилатро хондам чу аз нигоњат

Шодона чун кабўтар рў бар сафар намудам.

Аз кўчае, ки равшан аз нури ширмањтоб,

Ман меравам гузашта чун мављи рўи гирдоб.

Њарчанд хандаовар, аммо кунам тасаввур,

Гўё туро њам ин дам њаргиз намебарад хоб.

 Наѓзї намудї бар ман љоно ба дилрабої,

Пошида оби таскин бар оташи људої.
Мумкин ки баъд аз ин мо дигар људо нагардем,

Фардо, агар ба пешам бори дигар биёї.

БА ТУ МАН ДИЛ НАМЕБАНДАМ
Чи љои шубња кардан, дар њаќиќат њам ту зебої,
Миёни хубрўёни замона дурри яктої.

Ту мањбубї, ту дилбандї, ту ширинї, ту барної,

 Ту нури чашми биної, чароѓи маљлисорої.

Ба ту ман, лек асло дил намебандам, намебандам,

Агар бандам, диламро аз даруни сина мекандам.

Ту њайрон мешавї аз ин сухан? Не, не, машав њайрон,

Ба ман як гўш бинмо, як ба ин гап зењни худро мон.

Барои бахти худ, шояд ки бо ман мешавад тобон,

Ту мехоњї магар гардад аз ин оилае вайрон?

Ба фикрам њељ инро ту намехоњӣ, намехоњї,

Агар хоњї, дар ин давру замон, бешубња гумроњї.

Ба гирди пур зи неъматњои дастурхони пурнурам,

Њамеша бо зану фарзандњои хеш масрурам,

Насозад то маро дар оила нону намак кўрам,

Аз ин дам мекунам ишќи туро рад, дор маъзурам.

Агар инро ту мефањмї, намеранљї, намеранљї,

Агар ранљї, дар олам, дар њаќиќат кони беганљї.

Намехоњам бигиряд он касе, к-ў њамдамам гардид,

Ба ман дил басту дар роњи њаётам њамќадам гардид.

Рафиќи мењрубони шодию дарду ѓамам гардид,
Даме, ки љояш омад, бар љароњат марњамам гардид.

Хиёнат бар чунин ёре? Чї бедардї, чї бедардї!

Натанњо ин ки бедардї, зиёд аз ин ки номардї!

Ба фарзандони худ бо шодї, ар ман дил намебастам,

Чу зарпечак ба боѓи зиндагї нољоя мерастам.

Вале ман бањри фарзандони худ то будаму њастам

Кунам њар некию њар хизмате, ки ояд аз дастам.

Ба ин дар пеши виљдон ќарз дорам, ќарз дорам ман,

Ба назди мардум охир ўњдадорам, ўњда дорам ман.

Макаш, эй гул, маро бо њусни худ бар хонавайронї,
Пушаймонї надорад суд, охир, наѓз медонї.

Биё, мо такя месозем бар ахлоќи инсонї,
«Чаро оќил кунад коре, ки боз орад пушаймонї?»

Ману ту дар муњаббат њамсафар асло намегардем,

Агар гардем, мо мисли хасу хошок бедардем.

Намехоњам, ки бинад заррае ѓам чашми љодуят,

Набинад офате ин ќадду басту њусни дилљўят.

Дари бахту саодат во шавад рўзе, ки бар рўят,

Агар хоњї хабар бинмо маро њам дар шаби тўят,

Ки дастатро ба мењри додарона сахт бифшорам,
Барои келини нав як ќадањ пур карда бардорам.

Дар оѓўши диёри номдори нуќрабардўшам,

Ба ѓайрат мисли оби чашмањои соф мељўшам.

Вале дар назди ту чун њайкале, имрўз хомўшам,

Дари дилро барои ишќи ту дониста мепўшам.

Маро бо ин агар ту таъна созї, таъна кардан гир,

Насозам њељ парвою нахоњам гашт домангир.

Ту њангоме, ки фардо, бошарофат мешавї модар,

Ба фарзандони худ бо мењру шафќат мешавї ёвар.

Ту он дам, дар њаќиќат, аз тањи дил мекунї бовар,

Ки шањди хонаву дар аз тамоми шањд ширинтар,

Маро он дам ту шояд, сарзаниш њаргиз намесозї,

Ба даври худ, ба бахти худ табассум карда менозї.

Чи љои шубња кардан, дар њаќиќат њам ту зебої,

Миёни хубрўёни замона дурри яктої.
Ту мањбубї, ту дилбандї, ту ширинї, ту барної,

Ту нури чашми биної, чароѓи маљлисорої.

Ба ту ман, лек асло дил намебандам, намебандам,

Агар бандам, диламро аз даруни сина мекандам.

ЊУСН

Ба оина барои чї малулона назар кардї?

Чаро рухсори худро ногањон бо ашк тар кардї?
Барои чї ба табъи хира аз наздам гузар кардї?

Чиро овардї бар ёдат, чї фикреро ба сар кардї?
Нагуфтї ту љавобе гарчи, аммо хуб фањмидам,

Ки оби чашмат аз чи буду буд аз чи ѓубори ѓам.

Аз оина ту ин дам чун назар афкандї бар рўят,

Бидидї як-ду ољангест дар болои абрўят,

Бидидї он сафедиро, ки афтодаст бар мўят

Табассум шуд гирењ з-ин гирди он лабњои хушгўят.

Вале, љоно агарчи њусни одам меравад кам-кам,

Махўр ѓам, гарчи дар ин нест љои шодмонї њам.

Замоне буд рўят таъна бар садбарги тар мезад,

Лабатро дида лола панља бар хуни љигар мезад,

Ба доми кокулат дил бурда худро бехабар мезад,

Ба гирди ќоматат мурѓи малоњат болу пар мезад.

Њар он чи дар рањи мо пеш омад, мо бањам дидем,

Бањори ишќу шањди васлро, љоно ба њам дидем,

Дар оила ѓами буду набудиро бањам дидем,

Азобу роњати њаррўзаро танњо бањам дидем.

Ки бо ин риштаи мењру муњаббат сахт мањкам шуд,

Гулистони њаёти мо шукуфту сабзу хуррам шуд.

Худи ту наѓз медонї, магар модар шудан осон?

Нишастан то сањар бедор дар пањлуи фарзандон?

Ба ин, албатта, лозим ишќи поку мењри бепоён,

Ба ин даркор як олам љасорат, як љањон эњсон!

Дили ту дар њаќиќат, кони эњсону вафо будаст,

Суруди мењри оламгир бо вай њамсадо будаст.

Магар њар як нињоле ин, ки бо мењнат ту парвардї,

Магар њар як гулеро, ки ба шодї парвариш кардї,

Магар њар як сухан, к-аз махзани дил берун овардї,

Магар рўњи наве, ки ту ба оила даровардї,

Саросар њар яке он як нишони сурати ту нест?

Ва ё ин инъикоси пурљилои сирати ту нест?

Ман аз рухсори фарзандонамон рўи ту мебинам,

Зи ќадду басти онњо ќадди дилљўи ту мебинам,

Зи барќи чашмашон чашмони љодуи ту мебинам,

Лаби ту, хандаи ту, тоќи абрўи ту мебинам.
Агар хоњї, ки бинї њусни худро боз зеботар,

Нигањ кун як ба фарзандонамон имрўз, эй дилбар!

ТУ ГУЛ НЕ

Бидидам, гул вафодорї надорад,

Ба роњи ишќ подорї надорад,

Насими рањгузар чун бўсад ўро,

Ба булбул вай дигар коре надорад,

 Ту гул не, љони ман, њаргиз ту гул не.

Гул охир на дилу на дида дорад,

Фаќат як чењраи хандида дорад,

Агар њиммат кунад танњо ду-се рўз,

Ба бўяш хотирам болида дорад.
Ту гул не, љони ман, њаргиз ту гул не.

Ту дар њайрат шудї њозир аљаб не,

Валекин ин суханњо бесабаб не,

Худи ту наѓз медонї, азизам,
Њаёт охир иборат аз тараб не.
Ту гул не, љони ман, њаргиз ту гул не.

Ту охир мављи дарёи вафої,

Ту охир бо дили ман њамсадої,

Ба обу оташ афтодам, фитодї,
Накардї њељ гоњ аз ман људої.

Ту гул не, љони ман, њаргиз ту гул не.

Ба мењнат чашм коромўз кардем,

Хаёли толеи фирўз кардем.

Ту бар ман, ман ба ту дилдорї дода,

Шаби торикро њам рўз кардем.

 Ту гул не, љони ман, њаргиз ту гул не.

БА ЗАНБЎРИ БЕАСАЛ

Ба ёдам њаст будї ошиќи шайдои љононе,

Гирифтори нигоњи гарм-гарми чашми фаттоне,

Фидою волаи он ќадду басту рўи рахшоне,

Фидои лаъли љонбахше, асири зулфи печоне.

Дар охир тўй барпо гашту бењад шод гардидед,

Шумо, њарду дар он шаб келину домод гардидед.

Ту аз он соате, к-аз боѓи маќсад њосил афшондї,

Сабоњи шодмониро ба рўи худ бихандондї,

Ба рўи остони хонаву дар чун ќадам мондї,
Нигоратро гулу худро чу занбўри асал хондї.

Ту мегуфтї, ки занбўри асал бе гул чї месозад?

Ки бо гул зиндааст ў, сўи гул пайваста метозад.

Гузашт аз байн чандин рўзу чандин мањ бад ин минвол,

Бидидї рўи фарзанде - дурахшон чун рухи иќбол,

Валекин менамої бањри чї акнун парешонњол?

Барои чї ту мегўї: мапурс ин дам зи ман ањвол?

– Чї гап охир?

– Манам ошиќ!

– Ба кї?

– Бар як гули хандон.

– Зану фарзанд дорї-ку?

– Чї созам, ман худам њайрон...

Шунидам пеш кардї ту занатро охир аз хона,

Бикардї аз худат фарзанди худро низ бегона.

Кунун, ваќте ки ёри кўњна резад ашк чун дона,

Ту мегардї ба гирди ёри нав монанди парвона...

Аљаб не мекунї худро сафед имрўз бо шодї,

Ки бахти хешро мељўї дар ин мулки озодї.

Вале ту булњавас њастї дар ин айёми фирўзї,

Муњаббат соф агар не кай намояд оламафрўзї?

Ту гарчанде ба ќадру ќиммати одам намесўзї,

Намегарданд фарзанду занат бадбахту берўзї?

Вале одамгариро зери по кардї ба ин корат,
Ки дар љамъияти мо доѓи нангин аст кирдорат!

Ту аз ёрат вафо бигрифта, додї бевафоиро,

Бидида хоксорї – њадя кардї худситоиро,

Чашида шањди васл, овардї айёми људоиро,

Њаво дода вафо бардоштї ишќи њавоиро,

Ту акнун боз сўи ёри дигар њам ќадам монї,

Варо њамчун гулу худро чу занбўри асал хонї.

Насозам рад ба занбўри асал як ќадр монандї,

Ки чун вай бар њама гулњои хушбў ту њавасмандї.

Валекин наѓз равшан шуд, ки бар гул дил намебандї,
Варо бў мекунию пас тамасхур карда механдї.

Агар ту олимї, аммо чу олим беамал њастї,

Агар занбўр бошї, ту тамоман беасал њастї.

Ту аз њар сол мехоњї бигирї як бањорашро,

Шукуфтанњои боѓашро, насими лолазорашро,

Намебинї ту тобистони гарми мевадорашро,

Намехоњї, ки чинї њосилашро, ёдгорашро.

Ба зоњир менамої з-ин сабаб гарчанд чун ошиќ
Ба ќонуни муњаббат дар амал ту нестї содиќ.

Надорї шафќате, чун ту ба ёру кўдаки маъсум,

Ту бо ин кардаї худро зи виљдону шараф мањрум.

Дуруст, албатта мегўянд дар њаќќат кунун мардум,

Ки танњо неш дорию надорї нўш чун каждум.

Аз ин рў бегумон, бар њар даре гар чашми худ дўзї,

Ба монанди гиёњи хонасўзак хона месўзї.
САФАР КАРДАМ,

ЉАЊОН ДИДАМ

Сафар кардам, љањон дидам,
Рухи пиру љавон дидам,

Гање фасли хазон дидам,

Гање оби равон дидам.

Вале, эй мулки озодам,

Намерафтї ту аз ёдам.

Ба њар љо фахр мекардам,

Ки ман аз Шарќи озодам.

Нигоњеро нафањмидам,

Сурудеро писандидам,

Гање аз ѓусса бигристам

Гање бо дўст хандидам.

Вале, эй мулки озодам,

Намерафтї ту аз ёдам.

Ба њар љо фахр мекардам,

Ки ман аз Шарќи озодам.

Агар ман боз рањ гардам,

Ба сад кас њамќадањ гардам,

Ба гулбоѓи фарањ гардам,

Агар мењмони Мањ гардам,

Вале, эй мулки озодам,

Намерафтї ту аз ёдам.

Ба њар љо фахр мекардам.

Ки ман аз Шарќи озодам.

МАН ШАБИ

ВАСЛИ ТУРО МЕКОБАМ

Дилбари гулрухи баодобам,

Чї кунам то ки дилатро ёбам?

 Туї он нурфишон хуршедам,

 Туї он шўълафикан мањтобам.

Ман рањи ишќи туро мепўям,

Ман шаби васли туро мекобам.

Ба умеди нигањат мехезам,

Ба хаёлоти рухат мехобам.

Лек, љонона, туро ранљондам...

Пас чї созам, ки дилатро ёбам?

ОБИ ЉОНБАХШ

Гул ба оби љўй ваќте ки хуморї мешавад,

Барги њар як ѓунча чашми интизорї мешавад.

Об ояд тўй хоњам кард гўяд боѓи нав,

Њар ќарори ошиќон аз беќарорї мешавад.

Њар кї кард обод як сањрои ноободро

Њар нињол аз њиммати ў ёдгорї мешавад.

Дона то дар хок н-афтад кай ба боло ќад кашад,

Ќадри одам њам баланд аз хоксорї мешавад.

Ташнагонро об додан баски мебошад савоб,

Лутфу эњсони њаќиќї ихтиёрї мешавад.

Гул кун, эй сањрои бењадду канори рўзгор,

Оби љонбахш аз канал имрўз љорї мешавад.

ДАР БАЗМИ СОЊИБЉАМОЛОН

Имшаб ба базми соњибљамолон

Раќсед, ёрон, њамчун ѓизолон.

Шуд хона равшан, шуд дил мунаввар,

Аз нури чашми кавкабмисолон.

Афтад ба ќалби ошиќ шарора

Аз њар нигоњи ширинхисолон.

Моњи пур омад аз нав ба таъзим

Бар пеши пои абрўњилолон.

Гул аз рухи гул мебўсад имшаб

Чун дар бањорон шохи нињолон.

Рўи хазонро њаргиз набинад,

Боѓи муроди њамсиннусолон.

МЕПАРВАРАМ

Бењтар аз љонам туро, эй дилрабо, мепарварам,
Карда ишќатро, чу дил, дар сина љо мепарварам.

Зулфи мушкини туро, мисли сабо, мепарварам,

Сарви ќаддатро ба боѓи дилкушо мепарварам,

Дар дилам ганљинаи мењру вафо мепарварам.

Ман туро сад бор, эй гулпирањан, санљидаам,

Дар вафою шафќату кору сухан санљидаам,

Хубтар дар рўзњои љанг ман санљидаам,

Хизмататро дар рањи њифзи Ватан санљидаам,

Бештар аз ин сабаб, дилбар, туро мепарварам.

Гарчи будам дур чанде аз ту, буд ин ифтихор,
Рафта дар майдон, намудам бо фашистон корзор.

Буд мењрат љилвагар, дар дидаам, эй гулъузор,

Софтар аз баргњои ќуллањои кўњсор

Дида ин дам боз дар нашъунамо, мепарварам.

Эй Ватанпарвар нигорам, баски њастї њамдамам,

Аз ту хуррамтар шавад пайваста ќалби хуррамам,

Дар гулистони саодат нест андўњу ѓамам,

Бар ту мегардад ќавї дањчанд ањди мањкамам,

Мењри покатро чу шамси пурзиё, мепарварам.

Доимї рахшон бувад субњи сабоњи бахти мо,

Нур пошад дар љањон хуршеди моњи бахти мо

Љовидон монад ба олам љилвагоњи бахти мо,

Ин Ватанро к-он бувад пушту паноњи бахти мо,

Бо шукўњу шафќату сидќу сафо мепарварам.

МЕБАРАМ

Тўшаи рањ гарчи аз бўи бањоре мебарам,

Гул ба онљо монду бо худ захми хоре мебарам,

Бар биёбон ёди оби чашмасоре мебарам,

«Меравам аз ин диёру дарди ёре мебарам,

Дарди ёре аз диёре бар диёре мебарам».

Рўи хубат чун ба оби соф аксандоз шуд,
Зери поят сабзањои кўњ пойандоз шуд,

Як-ду соат давлати дидори ту дамсоз шуд,

Корвон бар рањ даромад, боз боре мебарам,
Бори шабњои фироќу беќарорї мебарам.

Ман ки бар назди ту сад арзу ниёз овардаам,

Саљда бар занљири мўњои дароз овардаам,

Ношукуфта ѓунчањои сўзу соз овардаам,

Бо худ он ёди нигоњи дилшикоре мебарам,

Орзўи дидани чашми хуморе мебарам.

Гар насибе бошаду боз оям аз ин роњи дур,

Кор фармоям тамоми аќлу идроку шуур,

То кунам бањри ту ширин оби дарёњои шўр,

З-ин сабаб аз шаккари лабњот боре мебарам,

Мебиёрам давлати нуру ѓуборе мебарам.


ЧОРМАЃЗ

(Дубайтињо)

ЌИСМИ ЯКУМ

Сањархезу сањардил бош доим,

Чу гул бар ханда моил бош доим.

Ба бадхоњони худ њам њарфи хуш гўй,

Вале дар њукм одил бош доим.

Чї мепурсї ту аз ман шарњи њолам,

Чї фарќе аз љанубам ё шимолам.

Магар бас не, ки ман чун чашмасорон

Њалолу покиза софу зулолам!

Љавонї мисли руди кўњсорї,

Дамад, љўшад, намояд беќарорї.

Чу бар дарёи аъзам мерасад вай

Намояд касб бар худ бурдборї.

Ба пудина бигўяд оби љўбор:

Саратро хам бикун, эй дўст, якбор,

Ки бўсам аз рухат њангоми падруд,

Шавам шояд гулобе бањри бемор.

Ба тўњматгар макун исбот њаќро,

Ки ў њаргиз намебинад шафаќро.

Зи чашми ў нињон кун дафтари дил

Нахонад бењ, китоби зарвараќро.

Табиб ар зањри ќотил мул кунонад,

Заминро дасти дењќон гул кунонад.

Агар бўи чаманро мекунад њис,

Муњаббат љуѓзро булбул кунонад.

Ба як кор ин ќадар фармони бисёр,

Дар онњо амру ину они бисёр.

Чу бар њар дард бошад як давое,

Чї њољат ин ќадар дармони бисёр?

Ба њар љо хоку обу оташе њаст,

Шаби њиљрону субњи беѓаше њаст.

Ба њалли мушилоти зиндагонї,

Бидон сад иштибоњу каш-каше њаст.

Ба олам мард аз номард бисёр,

Њавои нарму гарм аз сард бисёр.

Макун пинњон, бигў дарди дилатро,

Ки њамдард аз каси бедард бисёр.

Дурўён чун зи берўї дурўянд,

Ба модар њам њаќиќатро нагўянд.

Дили мо гуфта,– чун хони кушод аст,

Вале худ косањои сарфурўянд.

Дањонро њам чу дар ќулфу калид аст,

Валекин аз назарњо нопадид аст.

Даме к-он мешавад во, кас надонад,

Дар он лафзи мусаффо ё палид аст.

Зиёфатљў хушомадгўй бошад,

Њушу ёдаш ба базму тўй бошад.

Ба рўят њамчу мењмонхона хандад,

Вале чун оѓили бадбўй бошад.

Ба гул биншаста хандон мешавам ман,

Ба оњан путку сандон мешавам ман.

Ба душман дарду бар ёрони љонї

Давои дарди дандон мешавам ман.

Самои ишќро сайёрае шав,

Ба њар бечорае, рав чорае шав.

Ба сармохўрдагон дар рўзи сармо

Њароратбахш, оташпорае шав!

Сияњ буд ар замин ман кишт кардам,

Сафеду нарм чун болишт кардам.

Дили њар муфтхурро то тавонам

Сияњ чун пораи ангишт кардам.

Ѓазаб бар нокасон љорўби мо буд,

Сухан гўё ки тир аз тўпи мо буд.

Табассумњои мо андар лаби мо,

Гање завќу гање ошўби мо буд.

Дар оромии олам шўрише њаст,

Ба њар сардии дил як љўшише њаст.

Ба сўи мазраи хуршед рафтан,

Ба љони мўр њам як кўшише њаст.

Ватан бо кўњу дарёяш азим аст,

Ба имрўзу ба фардояш азим аст.

Агарчанде ки худ аз панљ њарф аст,

Ба рўњи поку маънояш азим аст.

Сањар дар бешазорон кољ ларзид,

Хурўси субњдамро тољ ларзид.

Наларзид ин дилам аз харчи ларзид,

Вале аз нолаи муњтољ ларзид.

Наботот аз замин оњиста рўяд,

Нигањ садбарги бороншуста љўяд.

Сухан гавњар, ки бошад фикр карда,

Варо оќил фаќат дониста гўяд.

Шабе ою шабе шину шабе рав,

Ки охир зиндањо дар рафтуоянд.

Ба рўят гар касе дар баст рўзе

Дигарњо дар ба рўят мекушоянд.

Хирадмандон хирадро меписанданд,

Рафоќатро, мададро меписанданд.

Вале хартинатони одамирў

Суханро не, лагадро меписанданд.

Зи даъвоњои ин шоиртарошон,

Шавад афзун сафи шўњратталошон.

Вале њаргиз намерўяд гиёње,

Зи саъйи донањои пучпошон.

Сањар гул дида занбўри асалро,

Ба шакли дигаре гуфт он масалро:

Ба љои нўш мехоњам занї неш,

Тамоми олимони беамалро.

Баро хуршедсон аз хонаи худ,

Ризо аз ёру аз бегонаи худ.

Бикор андар замини бахти бедор,

Чу дењќон аз пагоњӣ донаи худ.

Барои зиндагонї роњ бисёр,

Ситора дар фазо аз моњ бисёр.

Аљаб не з-ин сабаб дар хирмани шеър,

Зи гандум порањои коњ бисёр.

Макун шарм ар ба боѓи рўзгорон,

Зи њосил хам шавї чун шохсорон.

Агар ханданд, хандидан бигиранд,

Сабукборон ба њоли бурдборон.

Ба кўње дўѓ мезад муши дарвеш:

– Танатро мекунам ман оќибат реш.

Ба ў хандид кўњу гуфт: бобот,

Њамин гап гуфта буд сад сол аз ин пеш!

Гапи сарбаста аз мастї набошад,

Бурун аз ибрати њастї набошад.

Ба маљнунбед бингар, њељ гоње

Сари хам рамзи сарпастї набошад.

Ба ќоѓаз њарчї хоњї менависї,

Гуноњу бегуноњї менависї.

Бубин, рўи шабу васфи сањарро,

Њамеша бо сиёњї менависї.

Ба кас ширинию ҳам шўрие њаст,

Гање биної, гоње кўрие њаст.

Ба гул зорї куну бар хор зўрї,

Туро гар зорию гар зўрие њаст.

Чї њољат њарфњои гуфта гуфтан,

Њамон бењтар наву носуфта гуфтан.

Набошад айб њатто бар њалимон,

Ба дилсахтон сухан ошуфта гуфтан.

Канал бикшода бар дарё расидем,

Зи дарё то ба ин маъво расидем.

Замини ташналабро об дода,

Ба боѓу роѓи бењамто расидем.

Ба пеши дилхушон нохуш нишастан,

Бувад чун оби оташкуш нишастан.

Нахоњї гар шавї шамшери бурро,

Чї њољат бар дами чаккуш нишастан.

Барорад аз ќазо ногоњ харгўш

Ду шохи тез бар љои ду он гўш.

Бихўсад боз аз мўру малах њам,

Нагардад феъли харгўшї фаромўш.

Ба якрангии шабнам фардие њаст,

Ба рўсурхон гање рўзардие њаст.

Ба њар балвогару оташмизоље,

Нињон аз чашмњо хунсардие њаст.

Ду дил бар роњи ишќи софу комил,

Ба нармї мешавад оњиста моил.

Хурўшон нањр лекин ошиќона,

Нагирад бењ, ки аз домони соњил.

Шабе мегуфт райњон: хор не ман,

Ба гулњо з-ин сабаб њамёр не ман.

Вале љои ман аст андар баногўш,

Наранљам аз ту гар даркор не ман.

Ба поён як гурўњи морбозон,

Ба пањлу орунешу орубозон.

Ба боло бо азоб истодаам ман,

Ба рўи ресмон чун дорбозон.

Наёрад ширинї бисёрии ќанд,

Аз он сар мезанад бемории ќанд.

Забони талх бошад – талх, њарчанд,

Варо ширин кунї бо ёрии ќанд.

Зи пургўї њар он кас ор дорад,

Сари хам, шохаи пурбор дорад.

Хиёнатпеша авсофи садоќат

Ба њар љо бар забон бисёр дорад.

Касе пургўї бар худ ор донад,

Гапи бисёр бар хар бор донад.

Хамўшонро набояд таъна кардан,

Аљаб не, аз ту ў бисёр донад.

Сафар бар роњњои дур кардам,

Назар бар ќасрњои нур кардам.

Вале аз бахти одам чун сухан рафт,

Ватан, номи ту бо он љўр кардам.

Занї таънам: сухан аз гул навиштї,

Ту боз аз хониши булбул навиштї.

Навиштам, ман ба амри дил навиштам,

Навиштї ту, барои пул навиштї.

Агар хурду калон пурсабр мешуд,

Ѓизоли кўњсорї бабр мешуд.

Агар бадниятон дилро кушоянд,

Љањон торик мисли ќабр мешуд.

Њаќиќат доимо якранг будаст,

Гање нарму гање чун санг будаст.

Вале њар љо ки буду њасту бошад,

Дар атрофаш дусад найранг будаст.

Канї гар лолањоро даста-даста,

Мапарто зуд чун љоми шикаста.

Таваќќуф кун, даме андеш, ёд ор,

Азоби сабзаи аз хок раста.

Касе аз некї осебе надидаст,

Кадомин бори каљ, љое расидаст?

Ба мисли доруи духтур гапи њаќ,

Агарчи талх бошад њам, муфид аст.

Ба мавќеаш сухан гуфтан накўяст,

Алаф гар ќимат аз сад нозбўяст.

Агарчи печкаи мо рўсиёњаст,

Чу гармї медињад, вай гармрўяст.

Агар булбул њамешуд аккаи мо,

Ва ё медод шире таккаи мо,

Дусад афсонае мешуд њамоил,

Ба њар риши љуворимаккаи мо.

Гулу лола сањар бо шабнамаш хуб,

Њаёти мо ба шодию ѓамаш хуб.

Барои одами солим њамеша

Зи ширинию талхї кам-камаш хуб.

Агар хуршедсон олам фурўзї,

Чи суд, ар дар ѓами олам насўзї.

Заминро саљда кун, дар ин замин аст

Барои њар яки мо ризќу рўзї.

Ба ќаллобї ба њар сў шод рафтан,

Њамон бењтар тамом аз ёд рафтан.

Агар натвонї некўном монї,

Ѓуборосо, чи хуш, барбод рафтан.

Сухан гўї, сухан гў моњирона,

Ќадам монї, ќадам мон омирона.

Дурўѓе гуфтанат гар шарт бошад,

Бигў танњо дурўѓи шоирона.

Замини сахтро шудгор карданд,

Њаёти хуфтаро бедор карданд.

Ба дўшаш кору бору зиндагиро,

Ба сад умед охир бор карданд.

Агар чун мурѓи ќу бошї сабукбол,

Машав аз мављи дарёњо њаросон.

Агар вазнинтарї аз оби дарё,

Расидан то ба соњил нест осон.

Аз афташ, ман дарахти мевадорам,

Ки пур аз њосидон гирду канорам.

Ба зоњир хушзабонанду валекин,

Њамехоњанд кардан сангсорам.

Тавонгар бо пули худ фахр дорад,

Чаман бо њар гули худ фахр дорад.

Аз ин рў то намонад берун аз саф,

Хари мо аз љули худ фахр дорад.

Бикўш, эй љон, ки чун оина бошї,

Мусаффо, пурљило аз дина бошї.

Ба сўи ќуллањои сарбаландї,

Ба пеши пои ёрон зина бошї.

Чаро мўи дарозатро буридї?

Чаро чавгони нозатро буридї?

Ба он мў доштї як имтиёзе,

Чаро ин имтиёзатро буридї?

Зи њар љо хору хасро рўфтам ман,

Аз он як гулхане афрўхтам ман.

Дилат то андаке бар ман шавад гарм,

Хазон не, худ худамро сўхтам ман.

Алам дорї – аламро кун идора,

Ќалам дорї – ќаламро кун идора.

Ба њастї мард бошї бош бењаст,

Ба худ чоњу њашамро кун идора.

Тани курта ба берун мебарої,

Чу рўње бар замирам медарої.

Шафаќсо то насозї роњро гум,

Чу оина сањар рањ менамої.

Шабе гуфтам ба ман рўзї набошад,

Чу ту гар љону љонсўзе набошад.

Аз ин айшу аз ин љому шаробе,

Ба ман бигзор як рўзе набошад.

Шавам барфу ба миљгонат нишинам,

Аз он љо бар гиребонат нишинам.

Зи гармии тани ту об гардам,

Чу ќатра рўи домонат нишинам.

Биљўянд аз чароѓи шаб фурўѓаш,

Зи ору неш не, доруи нўшаш.

Ба њаќќи ман дурўѓу рост гуфтанд,

Раќибонро писанд омад дурўѓаш.

Агар ин мављи оби Ѓунд бошад,

Талотумноку тезу тунд бошад!

Ба номаш хос бошад, он чи бошад,

Табар њар љой бошад, кунд бошад.

Агар бо зинањо боло барої,

Ба Моњу Зўњраю Парвин барої,

Ба ёдат дор њар як зинаеро,

Ки бо онњо ба поён мефарої.

Ба ман як ќатра об орї, кифоя,

Умеде чун сароб орї, кифоя.

Ба мижгонат ѓубор аз ќўраи ишќ,

Чу гарди осиёб орї, кифоя.

Нигоњат оташе зад манзиламро,

Ба њам омехт вай обу гиламро.

Ба пеши чашми мардум кард пора

Паланги чашмат оњуи диламро.

Ба ту наздику бењад дурам имрўз,

Сањар мањруми рўи нурам имрўз.

Сари хам меравам, обилапоям,

Ба мисли хӯшаи ангурам имрўз.

Њамехоњам, ки ошиќ буданамро,

Дар ин рањ сар ба њасрат суданамро,

Ба њар кас гўяму љўям наљоте,

Намехоњам худам осуданамро.

Њазорон сабза дар як боѓ рўид,

Њама бе нуќсу дарду доѓ рўид.

Кабўтар бо кабўтар љуфт карданд,

Аз онњо ногањон як зоѓ рўид.

Бањорон буд, наргис омаду рафт,

Чароѓи ањли маљлис омаду рафт.

Гулу себаргањо аз љой љастанд,

Насими ёри мўнис омаду рафт.

Табибе ин ки дардамро даво кард,

Ба ваќти дору додан як хато кард.

Ба дигар сў табассум карду хандид,

Адое карда ў моро адо кард.

Гадо будем, бар сарват расидем,

Биљустем обу бар шарбат расидем.

Шабе аз дӯзахи њиљрон гузашта,

Яку якбора бар љаннат расидем.

Дили яхпораат гармї надорад,

Чу оњанпорае нармї надорад,

Ки аз сахтии он шуд рўзи ман сахт,

Маро кушту аз ин шарме надорад.

Дар ин гулбоѓ њар шаб гап-гапи туст,

К-анори нордон лаъли лаби туст.

Њамин садбарги чун барфи сафеде,

Нишона аз ду рўю ѓаб-ѓаби туст.

Куљої, духтари шарќї, куљої,

Ба чашми шўълаи барќї, куљої.

Ба њоли ин ѓарибони дуогў,

Чаро ин ќадр бефарќї, куљої?

Љањонро сайр кардї њамчу боде,

На пўшидї дареро на кушодї.

Нашуд њосил зи гаштанњо умеде,

Нашуд пайдо аз он дарњо муроде.

Чаро ин ќадр бар мо мехурўшї?

Магар ту оши деги нимљўшї?

Агар фоидае бар ту наояд,

Ватанро њам ба се пул мефурўшї.

Ба илм ар ѓолибї, ѓолибтаре њаст,

Ба гул ар толибї, толибтаре њаст.

Агарчи раѓбате дорї ба коре,

Ба он шояд зи ту роѓибтаре њаст.

Дар ин манзил, ки берўњо зиёданд,

Зи мењнаткаш балегўњо зиёданд.

Ќадамро рост мону рост рањ рав,

Ки бадгўњою бадхўњо зиёданд.

Ба оби тирае олуда гаштам,

Ба сўњони надомат суда гаштам.

Аз оташ доманамро дур кардам,

Худ аз худ сўхтам, осуда гаштам.

Шумо ду шохи гул, ду навнињолед,

Шумо ду ќатраи оби зулолед.

Аз ин рўзу аз ин соат, аз ин шаб

Барои њамдигар њаќќу њалолед.

Шумо ду љўи дарёи сафоед,
Шумо ду булбули боѓи вафоед.

Шумо ду пораи лаъли Бадахшон,

Барои њамдигар оњанрабоед.

Сањар рафтам туро фарёд кардам,

Зи чашмони сиёњат ёд кардам.

Агар дидам ба дом афтода оњу,

Ба ёди наргисат озод кардам.

Бубин ин чашмаю чашмони моро,

Гули наврастаю армони моро.

Гули навраста рўзе гар хазон шуд,

Шунав сад нолаю афѓони моро.

«Шаби мањтоб мањтобї кашидам»,
Азоб аз дасти бехобї кашидам.

Тапид ин дил ба регистони фурќат,

Чу моњӣ берун аз обе кашидам.

Ба мактаб дарси худро хонда рафтї,

Ту лекин дафтаратро монда рафтї.

Ба кї биспорам акнун дафтаратро?

Маро ту пушти сар хоронда рафтї.

Шунав то рўз афѓон кардани ман,

Мазан теѓи љафо бар гардани ман.

Бимон то зинда монам як-ду рўзе,

Чи лозим бар ту охир мурдани ман?

Нишастам бар лаби айвонат, эй гул,

Шудам имрўз ман мењмонат, эй гул.

Чи сон созам фаромўшат, ки хўрдам

Намак аз рўи дастархонат, эй гул.

Дар ин атроф боѓе дида будам,

Даруни шаб чароѓе дида будам.

Фаришта буд андар зонуи дев,

Ба базми ѓунча зоѓе дида будам.

Бароят њастиямро бохтам ман,

Зи худ афсонањое сохтам ман,
Дар оина сањар карда назора,
Худамро дидаму нашнохтам ман.
Ба љое рав, ки з-он љо омадан њаст,
На занљиру на дому на расан њаст.
Њаминро дон, ки булбулро гулистон,
Туро бо мењр парварда ватан њаст.
Диламро тоза кун якбор аз занг,
Биё, зан бар гули зарди худат чанг.
Гул ар хоњї зи ман, танњо гули сурх,
Варо бо хуни дил ман мекунам ранг.
Зи ту дурдона будан, чидан аз ман,
Зи ту гул-гул шукуфтан, дидан аз ман.
Агар хоњї равам бар пушти боѓат,
Ишорат аз туву фањмидан аз ман.
Агарчанде ки дар як гўша будам,
Ба гандумзори њиммат хўша будам.
Ба рўзи сахт дар роњи биёбон
Ба рањгумкардагон чун тўша будам.
Агар ої, биё ваќти дарав ту,
Шабе ою дигар з-ин љо нарав ту.
Бигў ањди маро сахту гарав банд,
Барї аз њар кї мебандї гарав ту.
Гање болою гоње зер рафтам,
Ба наздат з-ин сабаб њам дер рафтам.
Дили ман оњу буду чашми ту шер,
«Ба пеши шер бешамшер рафтам».
Магў бар ман, ки рўзи шодї омад,
Ба мурѓони ќафас озодї омад.
Маро хоњӣ ба ваљд орї, бигў гул,
Ки боди субњдам аз водї омад.
Чаман бо атри мўят тоза карданд,
Ќадатро бо нињол андоза карданд.
Туро њамчун парии осмонї,
Дусад афсонаю овоза карданд.
Хуш он ваќте ки бо њам менишастем,
Даме беѓуссаю ѓам менишастем,
Агарчанде на сарват буду на мол,
Ба тахти бахти олам менишастем.
Ба чашмонат назар медўзам аз нав,
Туро мебинаму месўзам аз нав.
Китоби ишќро аз нав кушода,
Сабаќ аз ишќ меомўзам аз нав.
Шаби беёр рафта шаб набошад,
Лаби бебўса монда лаб набошад.
Табе дорї агар, бояд бисўзї,
Таби бесўзи њазён таб набошад.
Гање гунљишк аз шањбоз зўр аст,
Гање сарчашмаи шаффоф шўр аст.
Чу дар ќонуни нисбат ибрате њаст.
Бузургии љањон дар чашми мўр аст.
Шараф љустам, вале шўњрат наљустам,
Зафар љустам, вале давлат наљустам.
Мањ ар чокар шуду парвин ѓуломам,
Саманди дархури савлат наљустам.
Њасадхўрњо њасадбонї намоянд,
Нињонї мору дадбонї намоянд.
Ту з-ин хел одамон доман бадар кун,
Ки онњо худ љасадбонї намоянд.
Ба пушти боѓ рое кардаам ман,
Анору себпої кардаам ман.
Агарчи посбон будам дар он љо,
Зи бўи гул гадої кардаам ман.
Шаби шанбе саропо даргирифтам,
Душанбе мушти хокистар гирифтам.
Сешанбе бурд боду чоршанбе
Њаёт аз мењри ту аз сар гирифтам.
Рухатро бо рухи гул рў ба рў кун,
Ду зулфатро ба шабнам шустушў кун.
Пас аз он дар биёбони хаёлат,
Мани дилдодаро њам љустуљў кун.
Агар аз кўњ чун оњу фарої,
Ба боѓи себу шафтолу дарої,
Дилам хоњам шавад шохи нињоле,
Барои мева то бар он барої.
Агар боре шавам ман њамнишинат,
Бигирам гесувони чин ба чинат.
Ба сўи осмонат нола карда,
Бибўсам аз рухи поки заминат.
Шаби идасту идие фиристон,
Нишони рўзи шодие фиристон.
Шабонгањ то сањар ояд ба пешам,
Зи рухсорат сафедие фиристон.
Худат себию себе чида рафтї,
Ба лаълии базебе чида рафтї.
Гули зебо худат будї, гул аз боѓ
Ба нози дилфиребе чида рафтї.
Сањаргањ пардаи равзан кушодї,
Ниќоб аз лолаву савсан кушодї.
Бањористони дар нашъунаморо
Расо дар фасли бишкуфтан кушодї.
Сари моро ту дишаб садр будї,
Самои бахти моро бадр будї.
Зи мањ њам ќадри ту боло шуд андак,
Ту худ азбаски олиќадр будї.
Шудам чун дур аз пеши чароѓат,
Барам њар љо кунун ман дарду доѓат.
Сањарњо аз шафаќ љўям рухатро,
Шабонгањ пурсам аз кавкаб суроѓат.
Ту он боди вазон будї, ки рафтї,
Ба љў оби равон будї, ки рафтї.
Барои ман нишон аз худ намондї,
Ту он љону љањон будї, ки рафтї.
Сафар кардам ба сад шањру вилоят,
Ба њар љо кардам аз њуснат иморат.
Зи љабру зулму бедоди ту аммо
Накардам бар дили худ њам шикоят.
Макун фарёд агар фарёдрас нест,
Рав аз љое, ки он љо њамнафас нест.
Агар хоњї, ки бошї мурѓи озод,
Бирав љое, ки домеву ќафас нест.
Ду чашмам манзили абри бањорист,
Дилам лабрези шањди беќарорист.
«Ба зери чашми ман шолї бикоред»,
Ки он љо доимо ду чашма љорист.
Зи абри навбањорон дона резад,
Ба рўи сабзањо дурдона резад.
Ту ої, гавњари лутфу малоњат
Ба рўи мардуми он хона резад.
Ба ту дорам њазору як тавалло,
Дили маљрўњи моро дењ тасалло.
Ба марњампурсї пешат омадам ман,
Зи њар љо карда сад ќарзу тавалло.
Ман аз лутфи ту гањ љон мегирифтам,
Зи мўят атру райњон мегирифтам.
Чаро гулхонаи лабњот ќулф аст,
Аз онњо бўи дармон мегирифтам.
Шабе бар њайрат овардам фалакро,
Гирифтам бо намак кони намакро.
Хазонак кард дењќон њандалакзор,
Аз он дуздида бурдам њандалакро.
Њамон шоме, ки дар њукми сањар буд,
Ба дасташ байраќи фатњу зафар буд.
Дилу чашмам ба олам њукм меронд,
Вале з-ин ањли олам бехабар буд.
Сањар хуршеди рўят шўъла мезад,
Лаби гулро лабат лаблўла мезад.
Садои хандаат чун кабки кўњї,
Миёни кўњњо зангўла мезад.
Туро, эй љони ширин, ёд кардам,
Чу булбул то сањар фарёд кардам.
Биёю бин, ки чун сањрои њаљрат
Ба оби дидаам обод кардам.
Ту будию бањори дилкашам буд,
Дар оташхонаи дил оташам буд.
Ту рафтї оташи дил гашт хомўш,
Ки ин оѓози рўзи нохушам буд.
Ба хобам медарої, мебарої,
Лаби гул мекушої, месарої.
Диламро карда аспак њамчу тифлон,
Ба рўяш мебарої, мефарої.
Фидои куртаи нимостинат,
Ки аз сарви ќади болонишинат,
Ба мисли гардани зебои ќуе,
Намояд соиди софу мањинат.
Бишустї рў ба оби софи чашма,
Дурахшон шуд рухи шаффофи чашма.
Аз ин рў з-оби рўи ту барояд,
Гулу пудина дар атрофи чашма.
Зи тиреза гули ман сар баровард,
Дили мушти пари ман пар баровард.
Ба дастамбўи ў чун даст бурдам,
Кафи ман мушт-мушт анбар баровард.
Замин гоње самои чин ба чин аст,
Само гоње замини махмалин аст,
Миёни гирдбоди орзуњо
Хаёли ошиќи содиќ чунин аст.
Чу дишаб њусни ту фармондењї дошт,
Лимўњо он ќади сарви сињї дошт.
Хаёлам шабпарак буду лабат гул:
Намедонам љањон чи кўтањї дошт?
Ба ў арзону бар ман ќимматї ту,
Ба ў њарфию бар ман њикматї ту.
Зи ту вай серу ман лекин гурусна,
Ба ман иќболу бар ў ќисматї ту.
Мисам, лек аз нигоњат зар шавам ман,
Самои ишќро ахтар шавам ман.
Маро кун ѓарќ бар дарёи уммед,
Ба он дарё фитам, гавњар шавам ман.
Ба ёди рўзњои офтобї,
Нишастам дар шабони моњтобї,
Ту будї хобу ман дар гирди кўят,
Гирифтам домани бедорхобї.
Агарчи љўйбор оби равон дошт,
Њаво атру замин аз сабза љон дошт.
Шукуфон боѓ, лекин бе ту имшаб
Њама пажмурдаю ранги хазон дошт.
Сањар дил пеши булбул имтињон дошт,
Њамегуфт он чи дар дилњо нињон дошт.
Муаллим буд агарчи булбули боѓ,
Худаш дар ишќи гул оњу фиѓон дошт.
Љамолатро матову мол бисёр,
Шакар андар лабат то њол бисёр.
Ба гирдат з-ин сабаб бо сад умеде,
Дили аз шавќ моломол бисёр.
Ду чашмат на кабуду на сиёњ аст,
Набошад ќотилу не бегуноњ аст.
Ту дорї инчунин чашмон, фаќат ту,
Чи рангаст он? Њама дар иштибоњ аст.
Ба ман он чашми бозат бозие дошт,
Шаб аз мўи ту худпардозие дошт.
Сафи миљгони берањмат диламро
Нишон бигрифта тирандозие дошт.
Маро дида ба пеши остонат,
Биистодї ду даст андар миёнат.
Ба њарфи «Ф» шудї монанду аммо,
Наомад номи ман андар забонат.
Маро аз маснади садру вазирї,
Бувад бењтар ба дасти ту асирї.
Дар он љо сахтгирї шарт бошад,
Дар ин љо њаст умеди дастгирї.
Ду чашмат теѓи алмос аст, алмос!
Ду зулфат мисли раќќос аст, раќќос!
Ту аз бас гавњари дарёи њуснї,
Дилам љўянда ѓаввос аст, ѓаввос!
Ба ман шуд ром як оњуи кўњї,
Аз он омад ба сўям тоза рўње.
Бигуфтам: кистї ту? Гуфт: «Илњом»,
Бигуфтам: бод ќурбонат Шукўњї.
Ќадат сарве лаби љў мешинонад,
Сияњчашми ту олу мешинонад.
Тамоми ошиќонро зонуи ту,
Ба як дидан ба зону мешинонад.
Туро дар сањфаи дил ном бисёр,
Зи васлат њамчу ман ноком бисёр,
Туро андешањои пухта дар сар,
Маро аммо хаёли хом бисёр.
Ба њар кўње бувад кабки дарие,
Ба њар шањре дусад њуру парие.
Аз ин рў њаст сад марди шикорї,
Њазорон ошиќони сарсарие.
Шабе њар он чи ту мехостї, буд,
Ба сад дил манзил ар мехостї, буд.
Вале гуфтї ба ман: дорам туро дўст,
Дурўѓат хубтар аз ростї буд!
Ќадам дар ин чаман ман монаму ту,
Китоби рози дил ман хонаму ту.
Дигарњо бо тасаввур њарф гўянд,
Чи гап шуд байни мо ман донаму ту.
Мањи пур боз шуд, бин, моњпора,
Ба оби љў фитод акси ситора.
Чаро он дам, ки як дам бо ту будам,
Намеояд, намеояд дубора?
Шабе чатрат ба сар гардуни ман буд,
Њино дар нохунат аз хуни ман буд.
Маханд акнун ба афсункардани худ,
Ки чашмат боиси афсуни ман буд.
Бањорон ёри мо гар ќањр мекард,
Сияњ рўзи тамоми шањр мекард.
Агар хандад дар айёми зимистон,
Љањонро гулшани хушбањр мекард.
Бањорам рафту омад тирамоњам,
Ба ёд омад савобам, њам гуноњам.
Агар авфи ту бошад, нест боке,
Сафед аз нав шавад рўзи сиёњам.
Ба љуз ќаддат на шому на пагоњї,
Набошад ошиќонро сарпаноње.
Ба рўят гар нигањ кардан гуноњ аст,
Дар олам нест марди бегуноње.
Табассумро ба сад гул ёд додї,
Такаллумро ба булбул ёд додї.
Ба лаълат маст карданро шабу рўз,
Ба љоми заррини мул ёд додї.
Зи рўят моњ тобон буд дишаб,
Биёбонам хиёбон буд дишаб.
Ту рафтию хиёбони умедам,
Ѓалат кардам, биёбон буд дишаб.
Ба ман рўњан ту аз њар кас ќаринї,
Вале љисман чу мањ дур аз заминї.
На аз ёдам равї як дам, чи рўз аст,
Ба пањлўям на як дам менишинї.
Ба зулму адлат аз бас ќозие нест,
Чу ман аз он чи гўї, розие нест.
Дар олам љуз ба љонон љон супурдан,
Гуворотар ягон љонбозие нест.
Рухатро мањ, лабатро хандае њаст,
Ба њуснат њамчу ман сад бандае њаст.
Чу тањкурсї миёни нозукатро
Зи мармар гунбази ларзандае њаст.
Вафо аз холдорон хол-хол аст,
Садоќат љустан аз онњо мањол аст.
Зи таннозони гулрў лутфу эњсон
Чу бўи гул ба фармони шамол аст.
Насиме лаб-лаби ин љўй мерафт,
Гумон кардам, ки вай бар тўй мерафт.
Ба сўят њамчу дастовез имшаб,
 Зи њар як гул гирифта бўй мерафт.
Шабе ман сўњбататро фарз кардам,
Њар он чи буд дар дил арз кардам.
Бароят њарфњои шўху ширин,
Наёбам худ, зи Њофиз ќарз кардам.
Ба ман рўзе, ки бе ту рафт, шаб буд,
Шабам њам пур-пур аз њазёни таб буд.
Ту будї баски аз ман сад ќадам дур,
Миёни васлу фурќат як ваљаб буд.
Чи хуб ин куртаи чун ѓунча тангат,
Ки аз он пайкари софу тарангат
Њамехоњад шавад њар лањза озод,
Ба мисли њарду рўи лоларангат.
Табиат, чун ато кардї њавасро,
Ба фарёдам расон фарёдрасро.
Тасодуф, як нафас кун њамнишинам,
Нигори гулрухи райњоннафасро.
Ба њар љо по нињї гар побарањна,
Замин он љо шавад зебо чу сањна.
Ба девори дили аз санг њам сахт,
Занад бешубња миљгони ту рахна.
Худ аз худ чашми шўхат роми ман шуд,
Лабат мушкилкушои коми ман шуд.
Нигоњат, хандаат, нозат, адоят
Зи нав сарчашмаи илњоми ман шуд.
Ба рўи реги соњил наќши поят,
Хабар мегўяд аз њар рафтуоят.
Бипурсидам туро аз мављ, ў гуфт
Насими субњ гўяд ин њикоят.
Туро дидам ба ваќти хонарўбї,
Хаму болошавии сарву тўбї.
Ба гирди ќоматат оњуи завќам,
Ба шодї менамудї пойкўбї.
Ба њар љое шакар бошад, магас њаст,
Ба њар коре касеро як њавас њаст.
Агар мурѓи сухангў њасту сайёд,
Дар он љо донаву дому ќафас њаст.
Шаб ар сураткаши мўи ту бошад,
Шафаќ оинаи рўи ту бошад.
Тамоми чор фасли сол ошиќ
Ба хидмат дар такопўи ту бошад.
Ба ин љо гар ту меої пагоњї,
Бањор ояд ба боѓи тирамоњї.
Ба дарёи дилам шў дасту рўят,
Ки то он пур шавад аз ширмоњї.
Агар ин њарфи ман фањмо наомад,
Арўси саркаши маъно наомад,
Сабаб ин аст, к-он моњи парирў,
Ба њар љо рафту пеши мо наомад.
Хиромон гаштанатро ёд кардам,
Ба сар гулбастанатро ёд кардам.
Ба мисли хирмани гул дар лаби љў
Сањар биншастанатро ёд кардам.
Ту бошї гар парї, ман одамастам,
Агар ту сабзаї, ман шабнамастам.
Ба ту гул банда шуд, булбул гирифтор,
Магар ман аз гулу булбул камастам?
Мањи май ояд, аз «май» гуфтани ту,
Бихандад гул зи «бай-бай» гуфтани ту.
Чу гирам бар забон њаргоњ номат,
Чи ширинаст «лаббай» гуфтани ту.
Њузури љони зорам омаду рафт,
Ба дил сабру ќарорам омаду рафт.
Надонистам, ки аз ин омаду рафт,
Бањори рўзгорам омаду рафт.
Нигањ кардам чу бар чашми сиёњат,
Ки гўё бањри ман бо њар нигоњат.
Гање бишкуфта, гоње ѓунча мешуд,
Лабони бўсабахшу бўсахоњат.
Накарда хайрухуш аз дидаи ман,
Чу рафтї, эй гули хандидаи ман,
Чу арзан рехт аз каф он умеди
Ба миљгон дона-дона чидаи ман.
Ќадат чун бо ќади ман пайравї дошт,
Нигоњат бо нигоњам якшавї дошт.
Лабонат бар лабонам майл мекард,
Дилат аз худсарињо якравї дошт.
Чи хуш аз дилкушоии шаби ман,
Намеѓунљид љон дар ќолаби ман.
Ба њам буданд дар доду гирифте,
Лаби љому лаби ёру лаби ман.
Љамолат њукми шоњаншоњие дошт,
Вафоят расми хотирхоњие дошт.
Чи хуш буд, ин ки аз зулфи сиёњат,
Шаби њиљрон забонкўтоњие дошт.
Табиби ман, биё, бетобам аз нав,
Куљо бошї, туро мекобам аз нав.
Ту оби сардию ман реги сўзон,
Лабонат гар макам, љон ёбам аз нав.
Миёни мову ту дарёи оњ аст,
Ба њар як оњ як мавље гувоњ аст.
Ману ту њамчу соњилњо зи њам дур,
Ба васли мо намедонам чи роњ аст.
Ду абрўят, ки чун тиру камон аст,
Рухат чун баъди борон осмон аст.
Барад лаззат аз онњо чашми бино,
Њаловат њам дар ину њам дар он аст.
Ба фармонат итоат мекунам ман,
Ба ѓамњои ту одат мекунам ман.
Фаќат бар булбули зори сухангў
Каме аз ту шикоят мекунам ман.
Хиромон омадї монанди товус,
Вале рўят надидам сер, афсўс.
Нигоње бар нигоњи њардуи мо
Нињонї теѓ мезад њамчу љосус.
Шабе тири нигоњат беибо зад,
Чу сайёде, ки доим бехато зад.
Марон аз пеши лабњоят лабамро,
Ки худро ташна бар оби баќо зад.
Бањорамро зимистон карда рафтї,
Сабоњамро шабистон карда рафтї.
Њаётам буд равшан, буд фањмо,
Чаро онро ту чистон карда рафтї?
Биё, шањди вафо нўшида имшаб,
Ба тан гулгунќабо пўшида имшаб.
Шаби соли навасту њељ розе
Намонад байни мо пўшида имшаб.
Ба дарди ишќи худ ман чора љустам,
Туро чун зар зи санги хора љустам.
Чаро чун хоби ширин рафтї аз чашм,
Магар ман аз замин сайёра љустам?
Њикоятњои ман дуру дарозанд,
Саропо нолаву аљзу ниёзанд.
Њамон бењ пеши ту хомўш бошам,
Ѓаму шодї ба њамдигар насозанд.
Сабо гулбозтар буд ё ту будї?
Сањар таннозтар буд ё ту будї?
Надонистам ба ин њусну латофат,
Чаман пурнозтар буд ё ту будї?
Чї мешуд ин, ки шогирди ту бошам,
Сањар то шом дар гирди ту бошам.
Агар оташ задан хоњї ба љонам,
Худи ман тори гўгирди ту бошам.
Аз омад-омадат моро хабар кун,
Шаби шабзиндадоронро сањар кун.
Гиёњи дар биёбон растаро њам
Ту аз борони лутфат бањравар кун.
Туро хобест аз бехобии ман,
Туро тобест аз бетобии ман.
Ба дарёи ду чашми интизорам,
Намеої чаро мурѓобии ман?
Дилам аз ту нагардад сард њаргиз,
Зи ќавли худ нагардад мард њаргиз.
Нагардад сабзањои ишќи покам,
Дар айёми хазон њам зард њаргиз!
Ба фардо гар умеди кас калон аст,
Заминаш заррину обаш равон аст.
Агар садсола бошад њам ба дидан,
Рухаш пиру вале рўњаш љавон аст.
Набошам то ки з-ин пас бори хотир,
Ба хобат њам нагардам њељ зоњир.
Фаќат овар ба ёдат гоњ-гоње,
Ки дар шањри шумо њастам мусофир.
На бар мањ њарф гуфтам, на ба моњї,
На май бишнид розам, на суроњї.
Њамон арзе, ки дар дил бар ту дорам,
Ќасам хўрдам, ки гўям ин пагоњї.
Ду-се рўзе ба ту њамсоя будам,
Ба дилхоњони ту якљоя будам .
Њаросон будам, аммо њар даќиќа
Ту гўё нуру ман чун соя будам.
Намедонам, магар моро ќасам зад,
Ки њар љо рў нињам хору хасам зад.
Маро њамчун кабўтар дида дишаб
Зи як сў тиру як сў каргасам зад.
Саратро гоњ рўмолем, рўмол,
Таги кафши ту помолем, помол.
Зи дастат пеши пои душману дўст
Ба мисли тўби футболем, футбол.
Маро њангоми танњої ба ёд ор,
Ба мисли боди сањрої ба ёд ор.
Чу кори бод бошад омаду рафт,
Ба ин љо њаргање ої ба ёд ор.
Агар ман гесўятро хонда бошам,
Чу мурѓе лона он љо монда бошам.
Агар гўянд: љои ту бињишт аст,
Илоњї бе ту з-он љо ронда бошам.
Насим аз кўњсор оњиста омад,
Ба оби чашмањо рў шуста омад.
Маро гуфтї: њаво гармаст имшаб,
Ана шаббода њам дониста омад.
Ба мактабхона чун ман хў гирифтам,
Бањои панљ аз њар сў гирифтам.
Вале аз дарси ишќу ишќбозї,
Ба њар як чоряк дањ ду гирифтам.
Туро чун бар сари минбар кашиданд,
Зи оѓўши садаф гавњар кашиданд.
Сухан гуфтию бо мизони њикмат
Варо гўё ба тилло баркашиданд.
Ба гул чидан гули мо боз омад,
Чаман, дар ханда шав, гулбоз омад.
Бихон булбул, биљўш, эй чашмасорон,
Ба нозе шўхи шўрандоз омад.
Зи рўят дидаам рўи сањарро,
Зи кўят дидаам роњи гузарро.
Маро охир чу њезум гиру сўзон,
Нахоњам шўълањои бешарарро.
Агар дар рафтанат боз омадан њаст,
Маљоли дар даву тоз омадан њаст!
Ба дилњои ѓариби паршикаста,
Дами аз нав ба парвоз омадан њаст!
Агар ман роз гуфтам, рост гуфтам,
Туро дилбоз гуфтам, рост гуфтам.
Аз ин рў бар фиѓони ошиќонат,
Ту гўш андоз гуфтам, рост гуфтам.
Насими аѓбаи Анзоб омад,
Шаби мањтоби гаштанбоб омад.
Дилам мехост то Варзоб рафтан,
Вале љони ман аз Варзоб омад.
Шавад то ќулфи мушкилњо кушода,
Бигир аз домани аќлу ирода.
Ба њалли кори некў кун таваккал,
«Таваккал нар бувад, андеша мода».
Шабе ман номатонро бўса кардам,
Чу гушна рўи нонро бўса кардам.
Валекин бештар мондам гурусна,
Магар боди вазонро бўса кардам?
Нигори шўхчашми ќистакўзї,
Маро то кай дар ин оташ бисўзї?
Илоњї гирад охир ин дуоям,
Лабонамро лабонат бод рўзї!
Шабе пайѓоми љонро хонда будам,
Хати оби равонро хонда будам.
Њар он чи хондаам ман донаму бас,
Яке рози нињонро хонда будам.
Ба номи духтари варзобї гардам,
Агар ў мањ шавад, мањтобї гардам.
Ба пеши чашмае ояд сањаргоњ,
Хаёлам кабк не, мурѓобї гардам.
Парешаб як парї мењмони ман буд,
Ду чашми ахтарї мењмони ман буд.
Чи бахте, офтоби оламоро,
Зи чархи ахзарї, мењмони ман буд.
Агар моњи шавї – дарё шавам ман,
Агар май мешавї – мино шавам ман.
Туро аз бањри дидан, баъди мурдан,
Ба сад ранги дигар эњё шавам ман.
Њамон шириншамоил омаду рафт,
Барои ѓорати дил омаду рафт.
Шабе гўё, ки киштии умедам,
Саробосо ба соњил омаду рафт .
Ду чашмат мисли шаб, рўят чу рўз аст,
Нигоњат найрии оламфурўз аст.
Њам аз лутфат, хам аз ќањрат бигардам,
Дилам з-онњо ба соз асту ба сўз аст.
Мазан шохи дарахтони љавонро,
Макун лой оби шаффофи равонро.
Ки бе ин њам ба умри хеш бинї,
Њам оби тира, њам рўи хазонро.
Ба иблисон ту ёру љўра будї,
Аз ин рў худписанду тўра будї.
Бимурд иблису рўят шуд намоён,
Фаќат дажѓоли зери кўра будї.
Шабе чун нури мањ мўят бибўсам,
Шавам райњон зи гесўят бибўсам.
Бигардам чун насими шўх гирдат,
Агар хобат барад, рўят бибўсам.
Зимистон кард рафтанро фаромўш,
Нињоли гул шукуфтанро фаромўш.
Зи сардї кардаанд акнун забонњо,
Сухан аз мењр гуфтанро фаромўш.
Сањоби абри њасрат жоларез аст,
Замини кўи ошиќ лолахез аст.
Муборакталъатонро хон ба кўят,
К-аз онњо ѓуссаю ѓам дар гурез аст.
Ба олам хотири ошуфта кам не,
Суханњои басе носуфта кам не.
Агарчи ќиссаи ишќ аст такрор,
Дар он њарфи хуши ногуфта кам не.
Агарчанде ки дар як гўшаам ман,
Зи гандумзори њиммат хўшаам ман.
Мазан ту пешпо гар сер бошї,
Ки шояд бар ягон кас тўшаам ман.
Фурў бар гоњ оњи хештанро,
Макун пинњон гуноњи хештанро.
Пас аз он гарчи рањ гум кардаї ту,
Биёбї боз роњи хештанро.
Биё, љоно, ки гул дар ханда бошад,
Фидоят булбулу гул банда бошад.
Бикун коре, вале њар дилсияњро,
Умед аз ту тамоман канда бошад.
Њама љамъу вале љои ту холї,
Чаман аз ќадди раънои ту холї.
Биё, имшаб, ки ин манзил нагардад
Аз он зулфи сумансои ту холї.
Аз оби софи дур аз роњ будан,
Њамон бењ оби шўри чоњ будан.
Ба мењмонии назди дўстон њам,
Њамон бењ кам-каму гањ-гоњ будан.
Ту рафтї монд садњо доѓ бо ман,
Кабўтар бо раќибу зоѓ бо ман.
Парид аз рўи гул њусну малоњат,
Фаќат монда хазони боѓ бо ман.
Њамон ваќте ки мењмони ту будам,
Саропо масту њайрони ту будам.
Лабат бар бўса додан буд моил,
Вале ман моти чашмони ту будам.
Агар бар гул нигањ кардан гуноњ аст,
Тамоми халќи олам рўсиёњ аст.
Мазан бо ханљари нозат диламро,
Ки аз лаъли лабат он додхоњ аст.
Лабат ќанду лабат ќанду лабат ќанд,
Лабат бо найшакар хамвора пайванд.
Бигў бар ин Хуљандї њарфи ширин,
Ки он бошад чу њалвои Самарќанд.
Ба боѓи њусни ту дар навбањорон,
Шавам абру чакам чун оби борон.
Шабе гар боѓбон ѓофил бимонад,
Бичинам ман анор аз шохсорон.
Чу мурѓ аз ин макон парво накардам,
Њар он чи гуфт адў парво накардам.
Барои сўхтан дар шамъи њуснаш,
Диламро њамсафи парвона кардам.
Лабонат аз табассум офариданд,
Забонат аз такаллум офариданд.
Ба ин њусну ба ин шўру малоњат,
Туро чун бетарањњум офариданд?
Гање аз кўчаи мо њам гузар кун,
Зи лутфат ошиќонро бањравар кун.
Мукофот аз лабат додан нахоњї,
Шаби моро ба рухсорат сањар кун.
Барої њар гање бар гардани кўњ,
Нагардад чашм сер аз дидани кўњ.
Ту хандию бихандад кўњсорон,
Шавад аз лолањо пур домани кўњ.
Дилам пар-пар заду мушти паре шуд,
Зи ишќат сўхту хокистаре шуд.
Чу по бар рўи он боре нињодї,
Ба гулрўёни олам анбаре шуд.
Аз он сўзам, ки дар болои сўзам,
Шаби дайљур механдад ба рўзам.
Ман аз чашми њасудони сияњдил,
Њаметарсам ба он гул чашм дўзам.
Сањар рафтам ба пеши гулфурўшон,
Ба он љо омад он кокулпарешон.
Ба вай гулњо њама таъзим карданд,
Зи њар сў шуд дусад булбул хурўшон.
Зи боѓи лутфу оташхонаи таб
Туро холу маро табхола дар лаб.
Худо њам то рухат бисёр бинад,
Шаби ту рўз карду рўзи мо шаб.
Диламро дењ, ки ман бедил намонам,
Ба мисли мурѓи нимбисмил намонам.
Агар ишќат бувад гирдоби дарё,
Маро њам бар, ки дар соњил намонам.
Шавам тилло, агар заргар шавї ту,
Барорам бол, агар кафтар шавї ту.
Фалакпаймої бар худ пеша созам,
Агар дар осмон ахтар шавї ту.
Ман инсонам, дадї аз ман наояд,
Ба љуз некї, бадї аз ман наояд.
Худамро худ бифањмам, худ шиносам,
Ѓуруру бехудї аз ман наояд.
На булбулро, на гулро дўст дорї,
На кокулро, на мулро дўст дорї.
Гулу булбул, мулу кокул ба ман мон,
Ту пулро гир, пулро дўст дорї.
Чаман бишкуфту дар ављу амал шуд,
Аљоиб тўй дар моњи њамал шуд.
Тамоми бўсањои додаи гул
Ба занбўри асал, охир асал шуд.
Туро хоњам кунам фирўзи борон,
Ба нўги сўзани гулдўзи борон.
Бидўзам чатри сабз аз барги бодом,
Ба сар гирї варо то рўзи борон.
Бимурдам ман аз ин бедор хуфтан,
Гирифт овози ман аз ёр гуфтан.
Маро ёбанд агар фасли хазонрез,
Туро чун лола дар ваќти шукуфтан.
Ба ту вобаста бошад њастии ман,
Асоси аќлу њушу мастии ман.
Чунонам кун, ки то мардум набинад,
Ба роњи ишќи ту сарпастии ман.
Надорам гарчи бозуе чу Фарњод,
Канам то кўњњоро ман зи бунёд.
Диле дорам, вале монанди дарё
Ки мехоњад кунад њар манзил обод.
Дар ин љо хирмани гул дида будам,
Бањори зулфу кокул дида будам.
Сањаргањ нолаи ошиќ шунида,
Љањон бо чашми булбул дида будам.
Ту њамчун чашма, мо чун регзорем,
Ба њар амвољи софат интизорем.
Гузар чун абри найсон аз сари мо,
Ки бар њар ќатраат умедворем.
Агар гул бошї, бо гулњо шавї ту,
Чароѓи базми булбулњо шавї ту.
Агар пул гардї, гардї даст бар даст,
Пули тиллоии пулњо шавї ту.
Ту, эй соњибљамоли чорбоѓї,
Ба чашмам медурахшї чун чароѓе.
Ба роњи ошиќонат шўълае пош,
Набинї њељ гоње дарду доѓе.
Ба даври зулфи ту зиндонї бошам,
Ду лаб хомўшу дил тўфонї бошам,
Агарчи шањриему пойтахтї,
Вале дар ишќи ту Рўмонї бошам.
Малоњат аз чаман худро кашидаст,
Нигори ман зи ман худро кашидаст.
Набинад то маро дар пањлўи худ,
Зи чашми марду зан худро кашидаст.
Яке рафту дигар меояд аз нав,
Пас аз талхї шакар меояд аз нав.
Чї хушбахтї, ки баъди шоми њиљрон,
Ба сўи ман сањар меояд аз нав.
Дарахтон бар тани худ суф кашиданд,
Ба рў ранги рухи Юсуф кашиданд.
Ба гардан аз садаф марљон нињода,
Ба роњи пешвозат саф кашиданд.
ЌИСМИ ДУЮМ
Шеъри шоир шеър не, роз аст он,
Пеши чашмони хирад боз аст он.
Бар яке ин сатр агар беќиммат аст,
Дигареро хубу мумтоз аст он.
Ман давоми солу моњи рафтаам,
Њалќаи њафтуми њар як њафтаам.
З-ин сабаб аз кўњнаю нав бешу кам
Бошад андар гуфтаю ногуфтаам.
Бор агар вазнин набошад, бор нест,
Кор агар мушкил набошад, кор нест.
Аз мунофиќ дуртар будан бењ аст,
Ёр агар содиќ набошад, ёр нест.
Бањри њар як байту њарфи ин вараќ,
Аз сару рўи ќалам борид араќ.
Ангур аз ангур ранге мебарад,
Шоир аз шоир њамегирад сабаќ.
Субњдам бе орзу тор асту бас,
Буттаи гул ѓунчаи хор асту бас.
Чор фаслу чор рўзи зиндагї,
Чархгардињои паргор асту бас.
Одам аз мастї муѓарраќ мешавад,
Дасти доно бели завраќ мешавад.
Номи дар њифзи Ватан ќурбоншуда,
Ваќти сахтї боз байраќ мешавад.
Даврањои хокбозї њам гузашт,
Бар њар оташ худгудозї њам гузашт.
Нисфирўзї сояњо кўтоњ шуд,
Бегањи лек аз дарозї њам гузашт.
Бенишонї њам нишоне доштаст,
Санги хоро њам забоне доштаст.
Аќли мо акнун, ки бар љое расид,
Осмон њам нардбоне доштаст.
Он ки бо сарват ба олам тоќ шуд,
Чун Зарафшон шўњраи офоќ шуд.
Зарра-зарра зар ба он андохта,
Баъди чандин асрњо ќашшоќ шуд.
Гар ба њар бероња роње будааст,
Дар биёбон оби чоње будааст.
Аз хато тарсида дам будан хатост,
Бегуноњї њам гуноње будааст.
Боѓ бояд ин ки пурњосил шавад,
Одамї пеш аз њама одил шавад.
Мард он бошад, ки сўи ташнагон
Мисли оби чашмањо моил шавад.
Навбањорон пардаи ноз асту бас,
Сар ба сар пардозу андоз асту бас.
Пас набояд монд аќиб аз корвон,
Оби руди бахт дартоз асту бас.
Васфат ар созанд – огоњї шумор,
Ростгўёнро ба худ доњї шумор.
Ѓукро дар ботлоќи зиндагї,
Лозим ояд гоњ-гањ моњї шумор.
Умри одам бе падар њам бигзарад,
Мавсими гул бе назар њам бигзарад.
Сўи фатњи ќуллањо мардона рав
Гар хатар ояд, хатар њам бигзарад.
Олиме мехост гўяд њикмате,
Њикмати чун дурру гавњар ќиммате.
Умри ў рафту вале пайдо нашуд,
Њикмате аз он дили бењиммате.
Дор мањкам бахти омадкардаро,
Рањ мадењ бар лаб гапи бепардаро.
Аз бадињо бадтаринаш он бувад,
Гар бубахшї одами бадкардаро.
Панљ ќитъа, панљ иќлим, панљ рўњ,
Панљ гавњар, панљ дарё, панљ кўњ.
Панљ њарфи сулњ љовидон бувад,
Медињад якљоя маънову шукўњ.
Олим ар бошї суханро дўст дор,
Бањсњои тан ба танро дўст дор.
Њар чиро бад бинї бад дидан бигир,
Лек Модарро-Ватанро дўст дор.
Сурх шуд барги дарахти нављавон,
Гуфт акнун мерасам то осмон.
Оби љўро боди сарде бўса кард,
На равонї монду бар ў на равон.
Зиндагї раќси шањобе асту бас,
Љилваи мављу њубобе асту бас.
Навбањору ишќбозињо дар он
Нашъаи љоми шаробе асту бас.
Зиндагї кабку уќобе доштаст,
Њам њаќиќат, њам саробе доштаст,
Нест чизе бењисоб андар љањон,
Реги сањро њам њисобе доштаст.
Рўбањосо он, ки рух хандон кунад,
Нийяти худро зи ту пинњон кунад.
Лозим ояд таъна бар гавњар зада,
Бар гулў хармўњраро марљон кунад.
Кўњ бошад, сангу шах њам мешавад,
Чашма бошад, обу ях њам мешавад.
Назди некон бадгуњарњо њам зиёд
Киштро кирму малах њам мешавад.
Морњо ваќте ки морї мекунанд,
Муфтхўрон дастёрї мекунанд.
Ин палидон з-оби чашми модарон
Субњдам доим нањорї мекунанд.
Аз калону хурд калтак хўрдаам,
Силињо монанди таблак хўрдаам.
Љояш ояд, љои мурѓу моњї ман,
Ѓукро монанди лак-лак хўрдаам.
Чун љунуни ишќ бар дил реша ронд,
Вай ба бехи аќли одам теша ронд.
Дар љавонї ошиќи шайдошуда,
Чист ин? Кї дар куљо андеша ронд?
Њамчу љон парвар нињоли тўсро,
Шав дарахте бешазори русро.
Ёд гирї дўстию ростї,
Бо нигори хеш бўсобўсро.
Дар њаёт одам, ки дорад маррае,
Дон дар ин рањ ќадри њар як заррае.
Њарфи бељое, ки гўяд бедањон,
Бар дарахти умр гардад аррае.
Дилсияњ тўњмат чу пул ѓун мекунад,
Нолањо бас пеши ќонун мекунад.
Чун намегардад сиёњи ў сафед,
Таънањо бар обу собун мекунад.
Додаї равнаќ чунон сафсаттаро,
Кардаї ташбењ ба оњан латтаро.
Баъди ин бошад раво, бошад савоб,
Гар хўрї аз њар мунаќќид шаттаро.
Дар назар њарчанд ман осудаам,
Заррае аз олами мављудаам.
Дар сари кўят дигарњо по зананд,
Ман љабину рўи худро судаам.
Ў гуноњи худ ба гардан мегирад,
Сад ќасам њар лањза хўрдан мегирад.
Аз нав, аммо рўзи дигар бо фиреб,
Кори худро боз кардан мегирад.
Њар куљо гар донаи гандум шавї,
Гармрў бар дидаи мардум шавї.
Гар шавї чун кањ сабук дар зиндагї,
Бурда бодат аз назарњо гум шавї.
Дўстї аз некї гирад ибтидо,
Кўш, то онро набошад интињо.
Дўстї монанди пайванди нињол,
Баъди тарбият кунад нашъунамо.
Ташна ёди оби дарё мекунад,
Оби дарё ёди сањро мекунад.
Њам ѓариќу њам ѓариби ташналаб,
Фикри њалли як муаммо мекунад.
Дилсиёњон дилсиёњї оваранд,
Ранги шабро аз пагоњї оваранд.
Хайрро ёбанд илољаш, пеши шар
Баста бањри узрхоњї оваранд.
Дар љавонї буд њар чи дар барам,
Бар ту бахшидам ба сад лутфу карам.
Пас шудам ќашшоќу дар дўкони ишќ
Моли арзонгаштаи каснохарам.
Бе ту дур аз аќлу ноќис мешавам,
Чун хазон афтода бењис мешавам.
Лек њар љое ки мебинам туро,
Бо тасаввур садри маљлис мешавам.
Хок њам дар гашти доно пул будаст,
Хор њам дар нављавонї гул будаст.
Аз њамин рў рост бошад бар нигор,
Беди маљнун як замон кокул будаст.
Чун нињолон дар сарам андешањо,
Боз меронанд шоху решањо…
Роњи маќсад бо азобе бигзарад,
Аз миёни рўду кўњу бешањо.
Бо ту дишаб сайру гаште доштам,
Ман чи хуш як сарнавиште доштам,
Кокулонат чун парешон мешуданд,
Хайма гўё дар бињиште доштам.
Гарчи мисли гард бодам кардаї,
Гашта-гашта боз ёдам кардаї.
Обу тобам дода, байни одамон,
Ту маро, љонона, одам кардаї.
Будани ман бо ту як шаб будан аст,
Роз бањри як замон бикшудан аст.
Ин такопў, ин азоби солњо,
Бањри як соат ба ту осудан аст.
Дасти ман бигрифт зулфони туро,
Бўй кардам шохи райњони туро.
Кош медодї иљозат во кунам
Тугмаи чоки гиребони туро.
Дар сарат дидам пагоњї шарфи нав,
Зери поят фарш мешуд барфи нав.
Бўсаи нав хостам, гуфтї ки не!
Хостї чун барфи нав як њарфи нав.
Заррањои барф сўят тохтанд,
Бар лаби ширини ту дил бохтанд.
Аз нигоњат гашта об, аммо чу ман
Хешро дар зери пот андохтанд.
Њар диле, к-аз ишќи ту шайдо шавад,
Бар ту љон бахшад, зи ту эњё шавад.
Алњазар аз оби чашми ошиќон,
Рафту рўзе гирди ту дарё шавад.
Гўш додї боз ту оњи киро?
Нур мепошї кунун роњи киро?
Аз њисоби обњои чашми ман
Мекунї обод даргоњи киро?
Чашми мо кардаст ёди хобро,
Њалќи мо кардаст ёди обро.
Гар надодї дору аз лаълат, бипурс
Лоаќал њоли мани бетобро.
Ќиссагўї ќиссаи нав оварад,
Ѓусса хўрдан ѓуссаи нав оварад.
Кўш, то шодї ба ду дасти адаб
Бар ту аз худ њиссаи нав оварад.
Хоб рафтї, мењру мањ хобидаанд,
Лолањо дар каф ќадањ хобидаанд.
Мисли онњо бўсањои ваъдагї
Дар лабонат тањ ба тањ хобидаанд.
Шуд падид аз имтињонњо панљи мо,
Мењрубон шуд дилбари дилсанљи мо.
Њосидо, аз рашк дандонро махой,
Панљи мою ганљи мо – аз ранљи мо.
Аз нигоњат боѓњо бишкуфтаанд,
Кўњу дашту роѓњо бишкуфтаанд.
Лек дар сањрои ќалби ман фаќат
Аз фироќат доѓњо бишкуфтаанд.
Гуфт хуршед арчи доим зард ман,
Бо љилои хеш лекин сард ман.
Лек то бахшам њарорат бар љањон,
Байраќи мардони дунёгард ман.
Хешро дур аз адолат доштан,
Кинаву бухсу адоват доштан.
Маст будан бо шароби дигарон
Аспи њиммат дар итоат доштан.
Ман нињоли боѓи сабзи водиям,
Не маѓелонхори зарди бодиям.
Ман фаќат њастам хароб аз ишќи ту,
Дар њамин бошад њама ободиям.
Ногањон дилдор бар оњам расид,
Рўзи саъду шоми дилхоњам расид.
Гардиши айёмро гардам, ки шаб
То ситора дасти кўтоњам расид.
Чун кабўтар бозњо њам мемиранд,
Кўњна гашта розњо њам мемиранд.
Шодии сайёд њам якумра нест,
Чунки тирандозњо њам мемиранд.
Солњо ман ганљу гавњар кофтам,
Оќибат кони малоњат ёфтам.
Баъди он њар он чи омад рў ба рў
Њамчу хоке рўфтам, партофтам.
Гул шукуфта бар ту толиб мешавад,
Мурѓи хушилњон мусоњиб мешавад.
Љони ман боре биёї пеши ман,
Љону тан чун хишту ќолиб мешавад.
Сўи маќсад бо сабукборон марав,
Чун њубоби нозуки борон марав.
Гар ки метарсї зи чангу хоку гил,
Њељ гањ бар пеши гилкорон марав.
Дар лаби дарё либос аз бар кашї,
Хатти батлон бар сари мармар кашї.
Пойњои арѓувониро ба об
Бурда, аз ман хеш онсўтар кашї.
Ёри мо аз оби дарё нўш кард,
Ќад-ќади дарё замин гулпўш кард.
Моњиёнро мот кард аз љилвааш,
Мављњои шўхро хомўш кард.
Мурѓњо дар кўњ хониш мекунанд,
Сабзањо тўю намоиш мекунанд.
Як биё бар лолачинї, лолањо
Даступоятро навозиш мекунанд.
Гуфта будї ин ки: њиммат аз шумо,
«Барфи нав аз мову хизмат аз шумо»
Хуб, розиям, вале бањри савоб
Бўсаи ширину ќиммат аз шумо.
Наќши пои ман, ки дишаб то сањар,
Наќш шуд дар рўи барфи чун шакар.
Поймолаш кардаї нашнохта,
Аз хиљолат об шуд ў сар ба сар.
Аз сари мову ту дишаб осмон,
Зарра-зарра нуќра мепошид боз.
То шавад доим сафеду дилписанд,
Роњњои ишќи пурсўзу гудоз.
Дар лабонат зарраи барфе нишаст,
Рўи ахтар нуќрагин њарфе нишаст.
Хостам гирам варо ман бо забон,
Зуд ў бар тангии зарфе нишаст.
Модаро, ман гарчи чун хоки рањам,
Лек дар чашмони ту мењру мањам.
Оре, оре нестам гар чашмае,
Лек андак бењтар аз оби зањам.
Ин њамон булбул, ки ман хонондаам,
Неку бадро солњо фањмондаам.
Ин сазои хизматам, к-имрўз ман
З-абри њасрат ашкњо борондаам.
Як замон чун дилбарон дилбар шудї,
Бар дили гумроњи ман рањбар шудї.
Лек аз ман дур рафтї ончунон,
Гўйё дар осмон ахтар шудї.
Гиряро аз љўи об омўхтем,
Хандаро аз офтоб омўхтем.
Ин њама бедорхобињо, ки њаст,
Мо зи чашми масти хоб омўхтем.
Дар сари мардї басе каш-каш шавад,
Шояд он љо об њам оташ шавад.
Дар лаби дарёи њиммат хайма зан,
То ки оби лутф бебаркаш шавад.
Аз алаф гар лола пайдо мешавад,
Рўи олам вањ чи зебо мешавад.
Санг агар зар мешавад дар кўњсор,
Санг ќимматтар зи тилло мешавад.
Гушна бошї, бурдаи нон љон шавад,
Шамъ дар зулмот нурафшон шавад.
Кай бимонад фарќ байни дуду абр,
Абр агар як умр беборон шавад.
Давлати ман - давлати дидори туст,
Оташи ман - оташи рухсори туст.
Бо ту ман гањ сохтам, гањ сўхтам,
Гар шудам шањ ё гадо, ин кори туст.
Эй рухи аз барги гулњо поктар,
Чашми аз шери жаён бебоктар,
Лаъли ту бахшад њузур, аммо кунад
Нозњоят синаамро чоктар.
Сирру асроре, ки дар дил мондааст,
Њамчу аспи шўхи дар гил мондааст.
Байни тўфони сухан онро маљў,
Киштии дар реги соњил мондааст.
Боди бадќањри зимистон, хез, хез!
Ин тараф рон абрњоро тез-тез.
Аз сари мо осиёби осмон,
Орди сарду сафедат рез, рез!
Зарра-зарра барф аз абри сиёњ,
Омада мељуст аз њар кї паноњ.
Лек ќурбон мешуд аз чашмони боз,
Чун кабўтарчўљањои бегуноњ.
Зарра-зарра барф меборад зи нав,
Аз сафедї мебарад шарту гарав.
Абр онро кошту лек офтоб
Чун даравгар мекунад аз нав дарав.
Шўр дорад хотири осуда њам,
Нола дорад буда њам, нобуда њам.
Пок гардад аз араќњои љабин
Доѓи рўю шўњрати олуда њам.
Рўй бинмуд бар касодї моли ман,
Баъди ин дигар мапурс ањволи ман.
Гашт сарбории ман њиљрони дўст,
Бар дили аз дард моломоли ман.
Кор агар омад кунад, хас гул шавад,
Зоѓ њам дар як нафас булбул шавад.
Пур бувад аз оби соф ар кўзаат,
Хорњои роњи ту сунбул шавад.
Бўсабистонї чу одат доштам,
Бар каф аз он гул иљозат доштам.
Мўњру имзо карда буд онро њаёт,
Бахт, бахти бенињоят доштам.
По ба чашмам мон, ки онро дил кашид,
Мўи ту моро ба ин манзил кашид.
Раќси мавзунат ба ваќти печутоб,
Мављро аз руд бар соњил кашид.
Барфи нав омад, љањон шуд рўзи ид,
Аз ту идї - бўсае дорам умед.
Рўзи барф он ќадр поидам туро,
Шуд сарам монанди рухсорат сафед.
Пеши харњо меравї хар мешавї,
Њамнишини кар шавї, кар мешавї.
Гар напурсида дарої аз даре,
Бо сари хам берун аз дар мешавї.
Селаи мурѓони ќу боз омаданд,
Нуќрапарњо боз бо ноз омаданд.
Чатрњои сап-сафеди ќоќуњо,
Дар фазо гўё ба парвоз омаданд.
Эй зафарљў, аз хатар андеша кун,
Наќд хоњї аз зарар андеша кун.
Сир магў бар њар шиносу ношинос,
Дар сафар аз њамсафар андеша кун.
Дї сањар бар хонае мењмон шудам,
Њамчу булбул бар гул андармон шудам.
Дар танам гањ аз нигоње љон дамид,
Гањ зи њайрат сурати бељон шудам.
Сар ба пояш гоњ мондан хостам,
Лаб ба доманаш расондан хостам.
Маќсад аз ин мастию девонагї,
Рози дилњоро кушодан хостам.
Шер рафт аз бешаю рўбоњ монд,
Аз гулўям нола љасту оњ монд.
Рањм кун, дар даштњои бекасї,
Корвони ишќи ман дар роњ монд.
Аќли зан буд, ин ки мо оќил шудем,
Адли зан буд, ин ки мо одил шудем.
Бар бањору бар хазони зиндагї,
Њусни зан будї, ки мо моил шудем.
Дар њамин манзил њабибе доштам,
Марњами љони ѓарибе доштам.
Ќуллањои кўњи толеъ буд мутеъ,
Чун зи лаъли ў насибе доштам.
Гоњ љамъу гоњ танњо гаштаем,
Гањ касифу гањ мусаффо гаштаем.
Дод сайќал аќли моро зиндагї,
Сад фиребе хўрда доно гаштаем.
Обрўе ин ки бо зар омадаст,
Њамчу шохи гов бар хар омадаст.
Зар равад гар, шох њам хоњад шикаст,
Меравад он чи баробар омадаст.
Ман, ки ѓарќи оби чашмам, об дењ,
Дидаи бехоби моро хоб дењ.
Ишќбозї гар, ки беодобияст,
Сўзу хокистар куну одоб дењ.
Њар куљое бинї панду ќандро,
Ќандро не, гир, љоно, пандро.
Шуд гуворо меваи шохе, ки вай
Баргирифт аз шохи нав пайвандро.
Кўрчашм аз кўрдилњо кўр не,
Худписандон ин ќадар њам зўр не.
Њосили токи бурида бештар,
Дасткўтоњон зи њиммат дур не.
Он ки аз зањмат гурезон мешавад,
Зављаи дуюми шайтон мешавад.
Рўзи пирї дар таваллудгоњи рашк
Дояи иѓвою бўњтон мешавад.
Шаб, ки дар маљлис гапи њарсола шуд,
Ќиссаи гургу гаву гўсола шуд.
Њикмати кори дар ин шўру маѓал
Гўиё андар сари кал лола шуд.
То шавад бикшода њар банду гирењ,
Рањ мадењ андар забон њарфи ќабењ.
Сўи торикї ба шамъе мераванд,
Рав ту њам он сў ба рухсори малењ.
Њар чароѓ акси рухи пок асту бас,
Баъди мурдан сурати хок асту бас.
Гар ба њушёрї назар меафканї,
Зањри ќотил њам чу тарёк асту бас.
Ишќ агар бе роз бошад – ишќ нест,
Њамчу дарњо боз бошад, ишќ нест.
Дар рањи ошиќ дусад ѓавѓо бувад,
Гар фаќат «шањноз» бошад, ишќ нест.
Шохи райњонро шикаста бў кунед,
Гањ њавас бар чидани њулбў кунед.
Хоњад ар ояд љавонї аз дигар,
Ёд аз ёри муборакрў кунед.
Гашта бар як чашми шањлое асир,
Хостам тадбир аз бою фаќир. 
Пир гўяд: пурс инро аз љавон,
Нављавон гўяд, ки пурс инро зи пир.
Ман шаби ялдояму ту чун сањар,
Ман кафи по њастаму ту фарќи сар.
Ту мисоли ќуллаї, ман дашти хушк,
Њарду мегардем дур аз њамдигар.
Дар њаќи ман њарчи мехоњї, навис,
Хоњ рўзу хоњ бегоњї, навис.
Ман насозам заррае парво аз ин,
Хоњї ар аз моњ то моњї навис.
Боѓбоно, шаб, ки хобат бурда буд,
Чашми биноят ба њукми мурда буд.
Боди шабгард атри гулњои чаман
Њар ќадар мехост њар сў бурда буд.
Доман афшонї агар, гардат манам,
Рўйзард аз таънаи сардат манам.
Лолањои сурх мечинї агар,
Як нигањ кун, лолаи зардат манам.
Як замон ман сарви дилљў доштам,
Соя аз он бар лаби љў доштам.
Завќу шавќу бахту толеи баланд,
Аз нињоли ќомати ў доштам.
Лола гар бо рўй моро маст кард,
Нозбў бо бўй моро маст кард.
Ташналаб имшаб, ки ин љо омадем,
Оби софи љўй моро маст кард.
Чун сањар бар мо сафедї дода рав,
Ноумедонро умеде дода рав.
Дар шабу айёми ид аз ду лабат
Бўсаи ширини идї дода рав.
Он даме, ки бо ту будам зуд рафт,
Субњи бе ту будаам чун дуд рафт.
Нест рўзу соате, к-он нагзарад,
Хоњ шодї, хоњ ѓусса буд, рафт.
Он чи бар гул бў дињад, ноз офарад,
Бо нигоњаш шўру парвоз офарад.
Ќудрати ин љилваро гардам, ки боз
Наќди умри рафтаро боз офарад.
Гарчи Маљнун синаи худ реш кард,
Њар чи кард ў аз барои хеш кард.
Ман зи Њотам њотамї омўхтам,
Њар куљо ў нўшро аз неш кард.
Як-ду њарф аз боди сањро бишнавед,
 Бўи гармоњою сармо бишнавед.
Бишнавед ин њарфи такрори варо,
Лек аз инсон тозамаъно бишнавед.
Карда хам шохи баланди себро,
Ман газидам себи оламзебро.
Дуздии моро бубахш, эй боѓбон,
Себ аз он њаргиз надид осебро.
Мешавад дар дасти мо гањ пул дигар,
Шакли љоми мул дигар, кокул дигар.
Лек хушбахтона во гардад ба чашм
Асрњо на булбулу на гул дигар.
Кавкаб аз чашмат љило омўхтаст,
Булбул аз лањнат наво омўхтаст.
Бевафоиро, намедонам, дилат
З-ин љавонї аз куљо омўхтаст.
Ток гўяд: бар дињам бе поя њам
Нест лозим соя њам, њамсоя њам.
Лек хулќи хуб дар тарбият аст,
Нест охир кам азоби доя њам.
Ин тараф чун омадї, чун меравї?
 Ё зи мо бигрифта мазмун меравї.
Њамчу шохи себ аз девори боѓ
Бањри дасти кї ту берун меравї?
Сина аз њасрат ба хуну хок шуд,
Њамчу барги ток ќалбам чок шуд.
Буд ангури њусайнї панљањот,
Дасти ман бар он чу занги ток шуд.
Нарм шуд ногањ дили оњан туро,
Тори мўят риштаи сўзан туро.
Хостї дўзї дили садпораам,
 Не маро ту ёфтї, на ман туро.
Пиру барноро гуноње ёфт шуд,
Њар куљо дарёст, моњї ёфт шуд.
Дилсияњ мехўрд гарчи ширу тухм,
Дар замираш сад сиёњї ёфт шуд.
Марди майдон кори бо худ хос кард,
Бўса хоки кишвар аз ихлос кард.
Лек тўњмат карда номарде ба ў,
Номи ўро чанд рўз ифлос кард.
Бањри њифзи ѓунча лозим хор њам,
Як илоље кун наранљад ёр њам.
Ханда гарчи умрро созад дароз,
Кун њазар аз хандаи бисёр њам.
Он ки бар оби мусаффо туф кунад,
Таънањо бар талъати Юсуф кунад.
Дар биёбон канда љон аз ташнагї,
Оќибат хокистареро пуф кунад.
Ѓам махўр љонам, ки ин шаб меравад,
Ин табу табхола аз лаб меравад.
Рўзи аз ќолаб биљаста ѓам махўр,
Боз кам-кам сўи ќолаб меравад.
Дар зарурат кар шунид овозро,
Чашми нобиной пояндозро.
Марди олим лек дар њайрат бимонд,
Дар кушодан пардањои розро.
Дар њамон дил ин ки асроре намонд,
На зи шодї, на зи ѓам боре намонд.
Ў касеро на даво гардад, на дард,
Чунки з-онњо њељ осоре намонад.
Хуш диле, к-оинасон равшан шавад,
Хор он гањ пеши ў савсан шавад.
Бахти зан, аммо ки дар зан будан аст,
Мешавад расвой мард, ар зан шавад.
Мешитобад бодбони орзу,
Бар халиљи ишќи љўшон бо умед.
Бар халиље, ин, ки соњилњои он
Сар ба сар аз мармари софу сафед.
Мўрњо бар њамдигар њиммат кунанд,
Њар азобе њаст беминат кунанд.
Хок њам як ќисми љисми мурда аст,
Мурдагон бар зиндањо хизмат кунанд.
Аз зимистон бањри чи дорї гила,
Фасли гармояст бар ў њомила.
Машќ аз зўрї барад сабќат мудом,
Кай битарсад дасти дењќон з-обила.
Дар зимистон бўи гармї омадаст,
Он дили оњан ба нармї омадаст.
Метавонед, ин ки табрикам кунед,
Сўи мо гулрўи Ѓармї омадаст.
Байни садњо дўст як бетоб њаст,
Чашми биноро шаби бехоб аст.
Ташнагї гар њасту дашти беканор,
Њар нафас дар сар хаёли об њаст.
Сад хаёлу наќш дар њар як сарест,
Сад маќому сир ба пушти њар дарест.
Он чи мо пиндоштемаш хоки роњ
Чашми бино гар бубинад, гавњарест.
Рўзи мо аз сўзи мо пайдо шудаст,
Чашми мо аз ашки мо дарё шудаст.
Сањфаи ишќ аст њар як лолазор,
 Ин китоб аз хуни мо иншо шудаст.
Навнињоле рў ба рўям љилва кард,
Навбањор аз чор сўям љилва кард.
Гирди рухсори шафаќрангаш сањар
Лолазори орзўям љилва кард.
Фасли гул бар ман муќаддас мондааст,
Рафта гул њарчанд з-он хас мондааст.
Даступо бар он занам, ки то ба њол
Кўњи ишќат дастнорас мондааст.
РУБОИЊО
Чун бар Ватани номварам дил бастам,
Њарљо ки ба фармоиши вай ман њастам,
Иљро бикунам бањри саодатмандиш
Њар кор, ки меояд агар аз дастам.
Мо дарси зафар аз падар омўхтаем,
Ин софдилї аз сањар омўхтаем.
Хубию бадии ќадами худро мо
Аз њар нигањи рањгузар омўхтаем.
Аз маркази ин мулки пур аз равнаќи мо,
Сар бар сари хуршед кашад байраќи мо,
Шуд ќутбнамо баски ба мо мењри Ватан,
Бар соњили маќсуд расад завраќи мо.
Ваќте ки Гагарин ба само рањ бикшод,
Як марњалаи нав ба рањи мањ бикшод,
То кўчаи дури Ќањкашон рафтанро
Чун партави хуршеди сањаргањ бикшод.
Њарчанд май аз сўњбати ањбоб хўрї,
Шарбат зи лаби соѓари мањтоб хўрї,
 Лаззат набувад, бењтар аз он дар олам
 Аз љўи худат кофта гар об хўрї.
Бо сўзани назм, эй Ватани фирўзам,
Имрўз, ки ќолини вафо медўзам,
Фардо бишавад сўхтанам гар лозим,
Њаргиз на чу хас, балки чу шамъ месўзам.
Бар умр шабе марг чунин дод савол:
– Ширин ту чарої ба њама беамсол.
Хандид њаёту бо алам дод љавоб:
– Азбаски ту меої маро аз дунбол.
Мо ошиќу мањбубаи мо илњом аст,
Некї чу маи ноб маро дар љом аст,
З-ин рў ба дари сидќу сафо рў орем,
Чун ќувваи вай зўртар аз атом аст.
Хоњї, ки кунї дур шаби њиљронро,
Як бори дигар љўї рањи осонро.
Бо даст агар во бишавад нўги чигил,
Њољат набувад ин ки занї дандонро.
Пур кун дилат аз мењр, ки равшан бошад,
Чун боѓ дар айёми шукуфтан бошад.
Гар дона наафтиду замин холї монд,
Он мазра пур аз шўраву бурган бошад.
Маѓлубшуда ёди зафар хоњад кард,
Аз кўчаи сад макр гузар хоњад кард.
Гар нест илољи дигаре бањри ќасос,
Ў туф ба рухи файзи сањар хоњад кард.
Чун фуки харон сўи гули раъно шуд,
Пас хор њимоятгари он барно шуд, 
Дуздї ба вуљуд омаду дар њар хона
Занљири дару ќулф аз он пайдо шуд.
Бар мењвари доноии худ гирд мазан,
Устод шавї, таъна ба шогирд мазан.
Дар пеши дили мо, ки чу кони нафт аст,
Дониста-надониста ту гўгирд мазан.
Имшаб, ки дили њардуи мо њамроњ аст,
Биншин ба рухи сабза, ки хилватгоњ аст,
Аз кўтањии домани худ шарм мадор,
Дасти ман аз он домани ту кўтоњ аст.
Аз бўсаи шабнам рухи гул хандон аст,
Лекин на њама бўса ба љон дармон аст.
Бар косаи пуршир лаби гурба расад,
Ќаймоќи рухи шир яќин вайрон аст.
Ман орзуи рўи араќнок кунам,
Бо мижжаи худ то араќат пок кунам,
Аз байни њамон ќатра чу бинам олам,
Дилбурдану дилбохтан идрок кунам.
Чун зулфи ту бар косаи гул атр кашид,
Бар сабзаи нав перањанат чатр кашид.
Њар шоире гар шеъри наве иншо кард,
Тасвири ту бар аввали њар сатр кашид.
Борони бањорон, ки бувад тўи замин,
Бо сабзаю гул пур бикунад рўи замин.
Аз замзамаи шаршарањои кўњї
Бар гўш расад сози такопўи замин.
Њар чиз ба мавќеи худаш бошад агар,
Њатто ки бувад зањр, шавад шањду шакар,
Дар роњ агар санг ба љояш хобад,
Њаргиз нашавад санги рањи роњгузар.
Рухсори њаќиќат њама дам рангин аст,
Дар тамъ гање талху гање ширин аст,
Гар рўй битобї, ба сарат санг занад,
В-ар рўй намої, ба сарат болин аст.
Гарчанд, ки бозуи љавонї зўр аст,
Маѓрур машав чашми ѓурурї кўр аст.
Бо ман-манї гар мех занї нољоя,
Фардо сари вай дар дањани анбўр аст.
Њарљо ту равї, нахли тараб мерўяд,
Нур аз рухи ту дар дили шаб мерўяд.
Мо соњили хушкему ту бас оби равон,
Њар сабзаи мо обталаб мерўяд.
Аз дафтари ишќат, ки сабаќомўзем,
Мо дидаву дил бар рухи ту медўзем.
Гар лутф кунї, арча барин месабзем,
В-ар ќањр кунї мисли хазон месўзем.
Он рух, ки ба фарзини дилам «гардї» гуфт,
Шояд ки вай ин њарф зи њамдардї гуфт.
Лек аспи ѓурурам ба њимоят рафта,
Ќурбон шуду «ин аст љавонмардї» гуфт.
Чун омадї, ин хона бањористон шуд,
Як чарх задї, себу анористон шуд.
Аз теѓи нигоњат, ки задї якбора,
Сањрои дилам барќу шарористон шуд.
То фасли бањор аст, тамошое њаст,
Дар рўди умед оби мусаффое њаст.
То њаст љањон, њаст хато, њаст савоб,
Азбаски дили сард ва шайдое њаст.
Њар љой шакар њаст, магас медонад,
Чун гул шукуфад, мурѓи ќафас медонад.
Дар рўи љањон њаст вале сад розе,
Онро на њама, балки ду кас медонад.
Бархезу бикун раќс ту «Гулбозї»-ро,
Бин аз мани дилдода сарандозиро.
Дар фасли гулу лола ба ин раќси худ
То зинда кунї Њофизи Шерозиро.
Чашмони сиёњи ту агар соњир нест,
Ин гуна ба тасхири њама ќодир нест.
Њар шоире гар чашми туро боре дид,
Гар шеър нагуфт аз тањи дил, шоир нест.
Овози ту бо сими телефон омад,
Аз он лаби љонбахш ба ман љон омад.
Бар сабзаи лабташна дар ин субњдамї
Аз лутфи ту борони бањорон омад.
Аз сўи заминњои васеи корам,
Боди сањарї омада форам-форам,
Гўяд: зи сари хўшаи њар як гандум.
Ман муждаи серию пурї меорам.
Он кас ки њама кори касон бад гўяд,
Њадди њунари хеш чу сарњад гўяд,
Дар ваќти њисобот вале бо фоиз
Њаштоди худашро њамадам сад гўяд.

КӮЧАБОЃИ
ОШИЌОН
(Достон)
ДЕБОЧА
Рафиќи арљманди ман, муњаррир,
Гуноње наздатон содир намудам.
Супоришњоятон дорам ба хотир
Вале чизи дигар њозир намудам.
Шумо дар бораи Содиќ Худодод
Ба ман наќли наве фармуда будед.
Равам то бар заминњои навобод
Ду-се њафта иљозат дода будед.
Гирифта ман блокноту ќаламро
Бирафтам як пагоњї аз идора,
Намудам љамъ сад факту раќамро,
Гање пои пиёда, гањ савора.
Ба Содиќ борњо сўњбат намудам,
Бидидам зарфишон сањрои ўро.
Њар он чи дидам ин љо ё шунидам,
Бикардам сабт бо завќи дуболо.
Дуруст аст, исми ў дар гирду љониб
Њамеша дар забони одамон аст.
Ба њурмат мешавад шахсе ки соњиб,
Ба фикрам, дар њаќиќат ќањрамон аст.
Чу бригадир дар ин ду соли охир
Бигирад њосил аз њар кас фузунтар,
Чу шуд дар пахтакорї марди моњир
Бигардад номи ў кишвар ба кишвар.
Дар ин љо мисли Содиќ номдорон,
Њамесозанд барпо як сулола.
Ман аз таљрибањои ин љавонон
Навиштам завќ карда як маќола.
Вале аз ин сафар ман чизи дигар,
Ба даст овардаам – номи вай илњом.
Вай акнун њастиям бигрифта дар бар
Намемонад маро як лањза ором.
Рафиќи арљманди ман, муњаррир,
Фаќат як орзуи наѓз кардам:
Кашам то шакли бодоме ба зоњир
Ман аввал диќќате бар маѓз кардам.
Агар маќсад ба дасти ман наомад,
Намегардам аз ин бисёр ѓамгин.
Нињоле њам, ки худ аз худ баромад
Набошад мевааш он ќадр ширин.
Чу шуд хирман ба ќалбам тухми уммед– 
Пас онро бар замини мењр киштам.
Њар он чи сабз шуд бо лутфи хуршед
Чу ошиќ васфи онро ман навиштам.
Ба ман ишќи Ватан илњом бахшид,
Вагарна ман куљову шеър гуфтан?
Агар як мисраи хубе дурахшид,
Ба даст омад пас аз шабњо нахуфтан.
Ба назди сохтмонњои азиме
Ки бигрифтаст дар бар кишварамро;
Ба назди бўи љонбахши насиме
Ки бўсад њар сањар бому дарамро;
Ба назди боѓњои дилпазире
Ки пурборанд дар собиќ биёбон:
Ба назди ГЭС-њои беназире,
Ки месозанд шабњоро чароѓон,
Ба назди кўњњои сар ба афлок
Ки ќулфи сарвати он мекушоянд;
Ба назди осмони тозаю пок,
Ки њар шаб ахтарон дар љилва оянд;
Ба назди оњувони кўњсорї
Ки мебошанд бењад шўху саркаш;
Ба назди лолазорони бањорї
Ки суп-сурханд мисли бањри оташ;
Ба назди бозувони коргарњо
 Ки созанд оњану фўлодро об;
Ба назди ќувваи илму њунарњо
Ки месозанд инсонро зафарёб,
Ба назди бўсањои гарму ширин,
Ба назди ашкњои гашта љорї,
Ба назди одамони кўњтамкин,
Ба назди лањзањои беќарорї,
Ба назди он чи имрўзаст зоњир,
Ба назди он чи фардо мешавад боз,
Чи љои шубња, дорад ќарз шоир
Ки аз бањри адояш кард оѓоз!
Ба дарёи азими назми олї
Набошад айб, агар љўе бирезад,
Ва ё дар боѓ, дар як љои холї
Гиёње бо умед аз хок хезад.
БОБИ ЯКУМ
1
Шаби мањтоб ранги шир дорад,
Нафас олам кашад, ором-ором,
Ба шўхи бар машом оњиста орад,
Насиме нагњати гулњои бодом.
Зи байни шохњо ваќти назора,
Кушода чењра гўё бањри тасвир,
Зи боѓи осмон њар як ситора
Ба чашми кас намояд мисли анљир.
Садои оби шўхи љўйборон
Њузури гўши сад ѓавѓошунида.
Ба њам бархўрдани барги дарахтон
Бувад мусиќии субњи дамида.
Њамон беди калон то њол гўё
Намуда љўйњоро посбонї,
Ба рўи мављи ин оби мусаффо
 Ба шўхї мекунад кокулфишонї.
Расид аз дуртар бонги хурўсе,
Гузашт аз кўча ин дам як машина.
Сањар рух мекушояд чун арўсе
Ба истиќболи шахси решсина.
Аз ин љо мешавад сар чун ду дења,
Аз ин љо обњо њар сў давонанд.
Ба њам ду шаршара гуфта бадења
Яке ин сў, дигар он сў равонанд.
Дар ин љо имшаб омад аз рањи дур,
Яке аз сокинони дења дилреш.
Њазор андеша ўро мисли занбўр
Њамезад гашта-гашта гўиё неш.
Касе бар бозгашти ў надорад
Дар ин љо њељ чашми интизорї.
Киро таъзим карда рўй орад?
Кї хоњад дод бар вай дасти ёрї?
Фаќат модар, агар ў зинда бошад,
Намояд бўса аз рухсори фарзанд.
Наход ў њам дил аз вай канда бошад?
На! Њаргиз! Ў бувад љону љигарбанд.
– Ватан, ман зоњиран дар назди мардум
Гунањкорам, агарчи бегуноњам.
Дилам софасту равшан мисли анљум,
Вале, афсўс, њоло рўсиёњам.
Нињоят љони одам сахт будаст,
Чисон ман рўзњоеро бидидам.
Азоби љанг мисли бахт будаст,
Ба он чї дар асирї ман кашидам.
Аё хуршед– кони рўшної
Дурахшон шав, дурахшон шав, дурахшон!
Басе дидам шабу шоми људої
Ки онро шарњ додан нест осон!
Ту воќиф будї аз њоли асирон
Баровардї ва ё аз ёд њоло?
Ба нисфи рўз аз равзан ба зиндон
Назар афканда медидї ту моро.
Ту дидї дасту поњои шикаста,
Ту дидї сад лабу рўи бурида,
Ту дидї гардани занљирбаста,
Ту дидастї шикамњои дарида.
Ба ёдат њаст оё он гурўње,
Ки диданд он ќадар тањќиру кулфат.
Ба пурбардоштї аммо чу кўње
Биёварданд душманро ба њайрат?
Маро њам гашт ќисмат сад шиканља
Зи наќлаш об гардад санги хора.
Ба ќатлам марг мезад дасту панља
Њаёт аммо њамеомад дубора.
Чи мешуд, офтобо, офтобо
Сухан гўї, забон як дам барорї.
Бигўї саргузаштамро саропо
Ба њар љое, ки ту сар медарорї.
Надорам љурм, аммо шармсорам,
Ки будам ман асиру зинда мондам.
Ќадам ин љо ман аз нав мегузорам,
Чисон будаст сахт ин љони одам!
Ба дунё одамони хуб бисёр,
Ки доданд аз дами дўзах наљотам.
Ѓарибї синаро мекард абгор
Ватан дод он замон оби њаётам.
Ду кас дар дења имшаб хоб медид:
Яке дар љўи оби соф медид,
Ки љорї дар шаби мањтоб медид,
Дигар аз барф пур атроф медид.
Сањар модар, кушод аз хоб дида
– Худоё -гуфт,– дидам чењраи моњ
Ба ногањ монд чашмам њам парида
Кї меояд, кї меояд, ки дар роњ?
Ба ёд овард чун фарзанди худро
Љањид аз синааш гўё шароре,
Фиѓону нолааш бигрифт боло
Ба мисли дуд ваќти сўхторе.
– Куљої, нури чашмонам, куљої?
Ки дањ сол аст чашмам дар роњат чор.
Намоям љони худро ман худої
Бубинам гар рухатро боз як бор!
Баромад модар аз хона ба берун
Барои дасту рўшўї равон шуд,
Ба оби љўй бо чашмони пурхун
Назар афканда дар арзу баён шуд:
– Ту эй, оби равон, меої аз дур
Зи кўњу дашту сањроњо давида,
Зи ту дорам шикоят, дор маъзур
Чаро меої Содиќро надида?
Магар, эй оби соф, андар љавонї
Дар он ваќте ки будї барфу борон,
Наход аз ў надидастї нишоне,
Ки гўї бар мани хотирпарешон?
Шумо, эй ќатрањои оби шаффоф
Њаловатбахши љони ташналабњо,
Куљо оби баќои ман, аз инсоф
Бигўед, ў куљо ин рўзу шабњо?
Вале буд оби софи љўй љорї
Ба сўи њавлии њамсоя хомўш,
Надорад вай каме сабру ќароре
Надорад на дилу на чашму на гўш…
Чу модар хест аз љо гашта дуќат
Нигоњаш бар дарахти себ афтод.
Ба вай њам нарм-нарм аз рўи одат
Бигўяд то сухан, як дам биистод:
– Ту охир хурд будї, хурд будї,
Туро биншонд Содиќљон дар ин љо,
Ба вай шодона сар хам менамудї
Ба шохат чун расонад дасти худро.
Ту чун имрўз сарсабзу баландї,
Зи ќаддат ќадди фарзандам бубинам.
Чї мешуд чун бањори дилписанде
Рухи љону љигарбандам бубинам…
…Дар он фурсат, ки хуршеди љањонгард
Зи пушти кўњњо берун баромад,
Ба њавлї, дилтапон, бо чењраи зард
Ба назди модараш Содиќ даромад.
Њама хонандагон бигрифта дафтар
Ба дарси аввал иншо менавиштанд.
Ба мавзўи «Шукўњи субњи кишвар»,
Ба шавќу завќи аъло менавиштанд.
Ба шогирдони худ њар дам Малоњат
 Нигањ мекард бо як ифтихоре.
Муаллим будан, оре, дар њаќиќат,
Басе мушкил, вале пуршаън коре.
Дар ин дам аз паси тиреза ногоњ,
Садои гуфтугўи се кас омад.
Яке мегуфт:– кампир аз таги чоњ,
Зи шодї гўиё то мањ баромад.
Дигар мегуфт:– Содиќ аз љавонї
Нињоят баччаи боѓайрате буд,
Сейум мегуфт бо ширинзабонї:
Бааќлу зираку боњиммате буд.
Малоњат њамчу њайкал монд хомўш
Ба лаб бинњода ангушти тањайюр,
Намуда хешро ногањ фаромўш
Саропо рафт бар бањри тафаккур:
Магар гумгашта Содиќ боз омад?
Магар шуд кулбаи эњзон гулистон?
Магар бо њурмату эъзоз омад,
Ба пеши модараш чун марњами љон.
Агар ин рост бошад, ошиќона
Ба љон ин муждаро гирам дар оѓўш,
Чи мешуд тезтар бо як бањона
Варо бинам, кунам ѓамро фаромўш.
Намедонам, ки вай он рўзњоро
Ба ёди хеш дорад ё надорад?
Ба ман њар лањзааш то њол гўё
Як олам шодии нав мебиёрад.
Аљоиб рўзњои хуб буданд,
Ки моро дўст карданду гузаштанд.
Њамон шабњо, ки бас марѓуб буданд,
Яку якбора рафта барнагаштанд.
Намезад сар гар он љанги фалокат
Ба Содиќ мешудам ман ёру ёвар,
Њамечидам гул аз боѓи саодат
Намешуд њамсари ман шахси дигар.
Ба хоби хеш имшаб барф дидам,
Сафедї хуб, аммо барф сард аст,
Хабар аз омади ў ман шунидам,
Ки он њам марњаму њам ранљу дард аст.
Садои занг аз долон ба якбор
Хабар аз хатми дарси аввал овард,
Аз он гўё Малоњат гашта бедор
Зи дил як оњи пинњонї баровард.
Гузашт аз байн як-ду рўз дартоз
Намешуд канда аммо рафту омад.
Њама хурду калони ањли колхоз
Ба ин њавлї яко як медаромад.
Зи Содиќ, баъди вохўрдан, рафиќон
Нишаста њолпурсї менамуданд.
Зи њар сў гап кушода, чењрахандон
Зи ќалбаш занги ѓамро мезудуданд.
Раис имрўз бо парторги колхоз
Ба ин љо омада, то њол пурсанд,
Зи њар кас буд њурмат, буд эъзоз,
Аз ин модар нињоят буд хурсанд.
Чи сон охир нагардад шод модар
Азои ў мубаддал гашт бар тўй!
Накарда гўиё бар чашм бовар
 Зи шодї медавид ин сўй, он сўй.
Вале андеша чун дуди сиёње
Ба пеши чашми Содиќ парда мезад,
Ба рўи сабзањои тоза гоње
Зи нав чангу ѓубор оварда мезад:
Магар ўро барои кор кардан
Ба колхозаш зи нав мемонда бошанд?
Ба ваќти рўйхат тайёр кардан
Рафиќ аз нав варо мехонда бошанд?
Ва ё ў доимї мардуди мардум
Шуду колхоз аз бањраш баромад?
Ба ў шуд боварии дўстон гум
Ба гардан тавќи лаънат њам фаромад?
Ба назди модарони мењр-оин,
Ки фарзандонашон гаштанд ќурбон,
Аљаб не вай намояд мисли хоин,
Кунанд онњо варо нафринборон.
Зи тири душману шамшери љаллод
Бувад љонсўзтар њар таънаи дўст,
Агар он сар занад монанди сайёд
Вале ин парча-парча меканад пўст.
Аё Содиќ чаро сархам нишинї?
Чаро дар бањри навмедї ѓариќї?
Ту фарзанди њамин обу заминї
Ту бо мо њамнафас, ёру рафиќї!
Баро аз хона берун, чашм бикшо,
Баро, колхози худро як назар кун,
Барою корвони бахти худро
Ба ёру љўрањоят њамсафар кун.
Кушо ту синаи мардонаатро
Ба истиќболи боди навбањорон,
Ки ў меоварад аз сўи сањро
Ба ту бўи шиноси киштзорон.
Гузар кун аз миёни кўчабоѓон
Зи сарњавзи сари рањ об њам нўш!
Нишин дар бистари себаргазорон,
Назар афкан ба сањроњои гулпўш.
Саро, Содиќ, суруди шодмонї,
Ки аз кўи ѓарибї боз гаштї.
Нафас каш аз њавои мењрубонї,
Ки бо мењри Ватан дамсоз гаштї.
Ќадам зан бо љасорат рустамона,
Ќадам мон бар замини кишвари худ.
Ба вай хизмат намо, то њотамона
Бубахшад бар ту ганљу гавњари худ.
Шунав, меояд овози трактор
Саворон бар пару боли насиме,
Шунав, онро намояд гашта такрор
Њамин мактаб, њамон кўњи азиме!
Шунав овози оби љўи навро,
Ки бар сўи заминњои навобод
Барад файзи њаёту бўи навро
Ба амри мардумони панљапўлод!
Шунав меояд аз сањро суруде
Суруди духтарони гармрухсор,
Ки ишќи софи бењадду њудуде
Сазад бар њар яке гар созї изњор!
Шунав овози мурѓони чаманро
 Ки мехонанд бо як дилрабої,
Шунав ту хандањои марду занро
Ба ваќти базлагўї, дилкушої!
Чаро хомўш охир менишинї,
Чаро чун рудњо туѓён надорї?
Чаро лаб мегазию дилњазинї,
Чаро дандон ба дандон мефишорї?
Ту дар роњи худат аз хурдсолї
Бидидастї дусад гармию сардї,
Њаёт-ин буд донишгоњи олї,
Гирифтї зуд аз он дипломи мардї.
Ятим аз хурдсолї монда будї,
Надидастї ба серї ту падарро
Ба мењнат эътибори худ фузудї,
Гирифта домани касбу њунарро.
Ту рўзона барои ризќу рўзї
Давидї аз паи гўсолаю гов.
Шабона менамудї кўњнадўзї
Намуда љамъ наълу чарми партоф.
Ба мактаб низ хондї, наѓз хондї
Паи њам солњо рафтанд дартоз,
Чу синфи дањ ту бар охир расондї,
Шудї комилњуќуќ аъзои колхоз.
Дар ин колхоз сабзидї, расидї
Ба монанди нињоли сабзу хуррам
Ба ављи орзуњо мепаридї,
Ба монанди уќобон ту дамодам.
Дар ин љо достони ишќ сар шуд,
Аз он дебочае танњо навиштї.
Ба ту боди муроде њамсафар шуд,
 Биронї то ки хурсандона киштї.
Вале аз ќаъри дунёи љањолат
Ба ногањ деви асри бист бархест,
Ба ќасди мањви дунёи адолат
Чу вањшї Гитлери хунмаст бархест.
Бирафтї чун њазорон, садњазорон
Ба њифзи кишвари худ-модари худ,
Ба тан то буд ќувват, буд дармон
Задї душман ба тўпи сафдари худ.
Чи бояд кард, аммо љанг-љанг аст,
Туро тири адў аз пой афтонд.
Туро чун њушу ќувват рафт аз даст
Дар он дам хасм асири хеш гардонд.
Сари худро накардї хам ба душман,
Чу фарзанди диёри номдорон.
Чароѓи эътиќодат буд равшан,
Ки озодї њамеояд ба њар он.
Баро, Содиќ, баро, оѓўши колхоз
Ба истиќболи ту ин дам кушода,
Ба пеши дўстони худ биё боз
Гирифта мањкам аз дасти ирода.
Ба бањри осмони лољувардї
Шино мекард киштии мудаввар,
Њамеша кори он оламнавардї
Аз он рўи замини мо мунаввар.
Чи хуш шодона механдад вай имрўз,
Чи хуш дасти саховат боз кардаст.
Барои сабзањо дар фасли наврўз
Зи нури хеш пойандоз кардаст.
Њамегўяд: баро аз хок, лола,
Њамегўяд: шукуф, эй нахли раъно!
Ба гулњо дода ў заррин пиёла
Намояд булбулонро масту шайдо.
Чу имрўзаст рўзи истироњат
Њама хонандагон бар лолачинї
Бирафтанду вале танњо Малоњат
Намудаст ихтиёри хонашинї.
Малоњатро њазорон фикр дар сар
Зада љавлон ба њар сў медавиданд,
К-аз он дурдонањо аз дидаи тар
Ба доман гоњ-гоње мечакиданд.
Бигўяд њикмат: асло боз гашта
Чу тири аз камон љаста наёяд,
Њамин тавр он шабу рўзи гузашта
Чу мурѓи аз ќафас раста наёяд.
Зи боби достони зиндагонї
Нагардад њељ сатре боз такрор
Ба њар дам ошкоро ё нињонї
Дигаргун мешавад њар чиз бисёр.
Ба умри хеш одам, рост будаст,
Хурад, оре, њазору як пушаймон
Зи оњу нолаю афѓон чи суд аст,
Ба љуз афсўс, баъди рафтани љон?
Агар мемонд як зарра умеде
Ки Содиќ зинда асту хоњад омад,
Малоњат гарчи дар мўяш сафедї
Фитад, бар ќайди дигар медаромад?
Чаро дар он шаби тори зимистон
Хати шуми сияњ омад ба ќишлоќ?
Чаро ў бохабар гардид аз он
Ки зад ханљар ба љисми љони муштоќ?
Чу-з-ин бар модари Содиќ тамоман
Зи рўи маслињат лаб во накарданд,
Чаро пеш аз њамон мактуб хондан
Варо «рав» гуфта як имо накарданд?
Кї медонист охир, ѓайри модар,
Ки шахси дигаре, њам меканад љон
Ба монанди замини хушк бовар
Намуда, бар вафои абри найсон...
Зи сина чашмаи рози муќаддас
Занад фаввора чун дар њар шабу рўз,
Нињон онро чи сон дорад зи њар кас
Дили бечораи танги пур аз сўз.
Њамон ишќе ки њар дил мекунад ѓун
Шабе гар пурра берун мебаромад,
Ба таъзиму салом аз тоќи гардун
Дусад милён ситора мефаромад...
Дар ин дам аз даруни хона ногоњ
Садои гиряи кўдак баромад.
Ба худ омад Малоњат, як кашид оњ
Пас аз он назди фарзандаш даромад.

Раис истода њайрон, баъди сўњбат
Назар афканд бар чашмони Содиќ,
Бигуфто: ман нафањмидам њаќиќат
Чї коре бар худат медонї лоиќ?
Басе хатту саводи хуб дорї,
Вале табелчї буданро кунї рад.
Бидењ,– гуфтам,– ба бухгалтер ёрї,
Нигањ кардї ба сўям боз бад-бад.
– Раис, имрўз мегўям Шуморо
Чи фармоед, иљро менамоям,
Валекин дар фарохињои сањро
Њамехоњам, ки занг аз дил рабоям.
Каланд овардаам бинмуда сўњон
Каланди аз падар мерос монда,
Ба ин љо омадам ин лањза бо он
Намуда тезу чангашро равонда,
Дуруст аст, ин ки бањри пахтакорї
Ба њар кас техника, мошин писанд аст,
Вале то њол бањри обёрї
Яроќи бењтарини мо каланд аст.
Дар он ваќте ки дар зиндони аѓёр
Рафиќам љон њамедод, «об»– гўён,
Ќасам хўрдам, ки монам зинда, бар кор
Равам аввал ба пеши обронон.
Ба ёди дўстони мурда лабхушк
Ба хоки ташна бояд об резад,
Сабо аз њар гуле як ќабзаи мушк
Ба рўи ќабри онњо бурда безад.
Ба ман низ орзуњои дигар буд,
Њама чун хоби хуш барбод рафтанд.
Хаёлоти хушу гулњои маќсуд
Дар ин муддат тамом аз ёд рафтанд.
Фаќат хоки Ватан, бўи диёрам
Зи нав бахшид умеди зиндагонї,
Раис, акнун гапи дигар надорам,
Кунед ин дам ба ман як мењрубонї.
Илољаш њаст агар њозир аз ин љо
Фиристонед назди Њодї саркор,
Каландамро гирифта сўи сањро
Равам чун обронон аз паи кор.
Раис аз љо ба по шуд бо табассум
Зи пешонии Содиќ нарм бўсид,
Намуд ў дар њамин дам дасту по гум
Бурун аз ихтиёри хеш ларзид.
Чу Содиќ аз идора гашт берун
Раис аз чашм афшонд оби дида,
Ѓами дар ќалби ў гардида мадфун
Баромад њамчу оњи навкашида.
Чи сон сахт аст дарду доѓи фарзанд,
Ки сўзад маѓз-маѓзи устухонро.
Раис ором худро дошт њарчанд,
Вале чун дорад ў ашки равонро?
Варо будї писар њамсинни Содиќ,
Бирафт ў чун далерон рў ба майдон
Ба њурмат, ќањрамонї гашта лоиќ
Вале дар соњили Дон гашт ќурбон.
Њамеша мард бояд мард бошад,
Зи шаб рўи сањар дидан тавонад.
Ба њар як зарбае хунсард бошад,
Ба ќалби реш хандидан тавонад.
Раис аз ин суханњо лаб газида
 Тасаллї доимо медод бар хеш,
Валекин мори њасрат гањ хазида
Ба ќалбаш ногањонї мезанад неш.
Бале, дар ќатраи ашки нињонї
Умеди рафта аз каф аксёб аст,
Чу кўњи ѓам кунад оташфишонї
Ба таскинаш њамин гўё љавоб аст.
Ба коре котиб аз дар чун даромад
Раис ин сон бидиду монд њайрон,
 Ба чашмам аз куљо як хас фаромад,
 Бигуфту шуд раис гўё ки хандон.

Ба њар як љўяк оби хираранге
Чунон оњиста мегардид љорї,
Ки гўё сангпушт аз пушти санге
Ќадам мемонд аз бањри нањорї.
Њамон обе ки метозад ба љўњо
Зи по меафтид ин љо аз давидан,
Замин з-ин шарбати љонбахш гўё
Нагардад сер асло аз макидан.
Зи Содиќ гашт розї Њодисаркор
Ба оби рост карда чун назар кард,
Намуда риши худро ќабза ду бор
Сухан бо мењри устодона сар кард:
Зи хок ар зар гирифтан хоњї он гоњ
Ба ѓайрат аз бањорон кор бинмо.
Расидан хоњї бар манзил сањаргоњ
Шабонгањ бори худро бор бинмо,
Ба олам њар чи дорад ваќту соат
Ба ваќташ кардї иљро, бурд кардї.
Агар додї зи дасти хеш фурсат
Бидон, маѓлуб гаштї дар набарде.
Агар њозир замин бо нарм-нармї
Ба хубї об хўрда мекашад нам,
Наметарсад ба тобистон зи гармї
Накоњад, рав, ки дар моњи асал њам.
Агар олим шудї – такрор бинмо,
Агар дењќон шудї-шудгор бинмо,
Агар рањбар шудї-бар халќ дил банд,
Зи маѓрурї њамеша ор бинмо.
Дили одам ба коре гарм гардад
Њамеша мушкилаш мегардад осон,
Чу мум оњан, бубин, ки нарм гардад
Зи зўри дасти оњангар ба сандон...
Дар ин дам аз паси шипанги сањро
Намоён шуд касе дар даст чойнак,
Њамеомад ба тамкин сўи онњо
Назар андохта аз пушти айнак.
– Ана, Њошим амак меояд ин сў,– 
Ишорат карда зад лабханд саркор
Раиси якуми колхоз буд ў,
Ки дорад саргузашту ќисса бисёр.
Пас аз вохўрї њар се дар сари вот
Барои чой нўшидан нишастанд,
Ба дастурхони чун майдони шањмот
Ду нони љаззагинро њам шикастанд.
– Канї, Њошим амак, як бори дигар
 Њикоят сар кунед аз мўњри колхоз
Суханро рад накарда боз аз сар
Намуд Њошим амак ин ќисса оѓоз:
Маро дар маљлисе як шахс ногоњ
Раиси мо бигуфта кард эълон,
Њама ќарсак заданду хоњ-нохоњ,
Калон гардид Њошимбои дењќон.
Замона буд нотинљ, аз таги по
Њазору як фалокат мебаромад,
Гање мешуд ба дења дузд пайдо
Гањ он љо босмачї њам медаромад.
Ба ман гуфтанд: бояд мўњри колхоз
Наафтад њељ гањ бар дасти душман,
Варо пинњон кунам дар љои бас соз,
Ки пайдо карда натвонанд љуз ман.
Ду шаб хобам набурд аз фикри бисёр,
Нигањ бар мўњр карда менишастам.
Нашуд охир, варо ман чору ночор
Ба нуги банди эъзорам бубастам.
Њамон шаб бехавотир хоб кардам
Ба донишмандии худ гашта ќоил.
Барои эњтиёт аммо дамодам
Њамешуд дасти ман он сўй моил.
Пагоњї мўњр шуд ногоњ лозим
Идора пур буд аз одам тамоман,
Ба худ гуфтам: худо зад гўй, Њошим,
Ки аз шармандагї хуб аст мурдан.
Хулоса, ихтирои мўњрдорї
Бишуд ифшо ба њар хурду калоне,
Аз ин рў наќл созам ихтиёрї,
 Ман ин ќисса ба њар пиру љавоне...
Бихандиданд њар се з-ин њикоят
Пас аз он боз сар шуд ќиссагўї,
Бишуд хурсанд Содиќ бенињоят
Чу гул бигрифта гўё рангу бўе.

Ду фикри зидди якдигар шабу рўз
Малоњатро азоби сахт медод.
Яке мегуфт: рав, бин ёрї дилсўз
Дигар бар зидди ин мекард фарёд,
Яке мекард худ аз худ далолат
Ба ў вохўрдани ту нест лоиќ!
Дигар мегуфт: бишнидї башорат
Бирав як њолпурсї кун зи Содиќ.
Зи дасти сад хаёли печ дар печ,
Малоњат буд байни обу оташ.
Намедид ў ќарори ќатъие њељ,
Намуда худ ба худ ў сад кашокаш.
Зи як сў ѓунчаи мењре, ки аз сар
Шукуфад дар бањорон мисли лола,
Зи дигар сў њуќуќи њукми шавњар
Ба њамроњии шарму истињола.
Малоњатро умеди рўњпарвар
Кашад бар кўчаи сарбастаи ишќ,
Ба мисли он ки мехоњад шиновар
Бигардад завраќи бишкастаи ишќ.
Агар донї, ба олам як касе њаст,
Ки медорат туро ў доимо дўст.
Бигардад дарди пинњонї каме паст
Чу ёди ту даруни синаи ўст.
Ба ошиќ кўчаю бозору майдон
Њамеша пур-пур аз бўи умед аст.
Ба восилгаштагони васли љонон
Шаби торик њам рўзи сафед аст.
Чи давлат, лоаќал, боре ба дилбар
Сухан гўию дил холї намої,
Ќадам монї зи пањлўяш баробар
Равї њамроњашу њамроњаш ої...
Зани тољик, дар васфи ту шоир
Њазорон достон гўяд, бувад кам,
Њаёти пуршараф бар њар чи ќодир,
Ба симои ту мегардад муљассам
Ба ту чашми сияњ, рўи чу мањро
Табиат дода буд аз рўзи аввал,
Замона замкунон бахти сияњро
Намуда буд њуснатро «мукаммал».
Сурудан, ханда кардан, роз гуфтан,
Барои ту набудї њељ мумкин.
Кушода чењра чун гулњо шукуфтан
Гуноње буд пеши дину оин.
Ба ќонуни шариат, по ба занљир
Нишаста дар миёни чор девор,
Ту будї гўиё бо њукми таќдир
Барои бегуноњият гунањгор.
Рањи ту аз љавонї то ба пирї
Зи оташдон агарчи буд то гўр,
Вале бар хонаи ранљу фаќирї
Њамеша мекашидї дона чун мўр.
Ту будї мисли дарё пуриноят
Њаёт аз шири ту мегашт такрор.
Вуљудат шафќату мењру њидоят
Зи бухлу кина дар ту нест осор.
Абўрайњони Берунї, ки чандин
Замону асрњо пеш аз Коперник
Заминро гирдгардон кард тахмин
Набуд ўро ба љуз ту шахси наздик.
Зани тољик, фарзанди ту буданд
Муќаннаъ, Рўдакию Ибни Сино,
Ба њурмат бар ту сар хам менамуданд,
Камолу Њофизу Саъдию Савдо…
Њамеша чашмањои кўњсорї,
Ки њамчун осмони соф софанд,
Барои роњи худ бо бурдборї
Дили сахти заминро мешикофанд.
Ба ёдам њаст, дар пањлуи кўње
Њамехобид санги филљусса,
Равон буд об аз он гоњ-гоње
Чу аз чашмони њамболини ѓусса.
Аз ин рў, «Санги гирён» буд номаш
Ва бешак дошт ў афсонае њам,
Ки гўё деви зарди чашм-оташ
Намуда духтаре он љой мањкам.
Њамон духтар њазорон солњо боз
Ба зери санг мегиряд шабу рўз,
Намої гўш агар, меояд овоз
Гање бо нолаю оњи љигарсўз.
Чу рўзе одамон бар санги хоро
Нињода дору, онро пора карданд.
Мурувват, мењрубонї, рањм гўё
 Ба он муштипари бечора карданд.
 Љањид аз зери санг оби булўрин
Чу оњуи зи дом озод гашта,
Хиромон рафт он монанди Ширин
Ба сўи дашти чун Фарњод гашта,
Зани тољик, таърихи туро ман
Зи ќаъри асрњо то ин замона
Ба ин ќисса намудам боз равшан
Магар ташбењи ман не одилона?
Кї бигрифт аз сарат санги љафоро?
Кї дод озодию чашми љањонбин?
Кї дод ин бахту даврони гуворо?
Ту мегўї дањон пур карда: Ленин!
Зани тољик духтур, инженер аст,
Намояд давлати худро идора.
Ба њар як кор донову далер аст,
Њамеша равшан аст ўро ситора.
Дар аэропорт пеш аз субњи фирўз
Малоњат дошт бар њар сў равуо,
Варо њамчун вакили сулњ имрўз
Ба маљлис мефиристад халќи ин љо.
Ба сўи пойтахти Тољикистон
Ба њисси ифтихоре мепарад ў,
Ба форуми калони сулњљўён
Садои ќалби ёрон мебарад ў.
Ба ваќти хайру хуш аз байни мардум
Баногањ гашт Содиќ чун намудор,
Малоњатро парид аз лаб табассум
Чу шахси бар гуноњаш гашта иќрор.
Ба як мижгон задан аз њарду љониб
Нигоње бар нигоњ оѓўш во кард.
Зи рўи мављи як њисси аљоиб
Диле бар пешвози дил шино кард.
Дар ин дам чун нишони ишќи сўзон
Шавад бозори бўса гарм бояд,
Ки аз он бар лабу себи занахдон
Ду-се холи сиёње њам барояд.
Вале онњо фаќат бо як ишорат
Ба тамкин дасти њамдигар фишурданд,
Ба њам гўё ки аз бањри амонат
Зи нав њисси наве бар њам супурданд.
Уќоби тезгарди болзебо
Зи рўи абрњо парвоз мекард,
Китоби ишќи пинњонии худро
Малоњат гашта-гашта боз мекард.
Гули зардолу зебояст, зебо!
Садаф гўё ба њар шохе њимел аст,
Нагардад сер одам аз тамошо
Намедонам варо хислат чи хел аст.
Магар аз осмони софи пурнур
Ба љои шабнам имшаб барф омад?
Ва ё ки села-села турна аз дур
Расиду бањри дамгирї фаромад?
Насими нарм мисли дасти модар
Ба љунбиш оварад гањвораи гул,
Дарахтон дар назар гўё баробар
Ба шир имрўз мешўянд кокул.
Гули зардолу хушбӯяст, хушбў,
 Ба хушбўї варо бўи «худодод».
Ба нармї њамчу болини пари ќу
Ба рўи бистари келину домод.
Ба сањро меравад Содиќ пагоњї
Гузашта аз миёни боѓу майдон,
Варо дил, њамчунон дар об моњї
Дар уќёнуси гул ояд ба љавлон,
Тамоми шаб набурдї хоб ўро,
Ки бифшурдаст дастони Малоњат,
Чи сон ки буд як њисси гуворо,
Ки бахшад њар нафас ширин њаловат.
Ба зери тўдаи хокистари ишќ
Њамеша лахчае пинњон бимонад,
Агар боде вазад дар кишвари ишќ,
Зи нав он боз оташ мефишонад.
Умеди рафта монанди саробе
Гање аз дур мегардад намудор.
Њамељўяд кас он љо ќатраобе
Валекин нест ѓайр аз буттаи хор…
Дар ин дам баччае омад давида,
Саломе карду бар Содиќ хате дод.
Пас ў гўё зи кори худ рамида
Гурезон шуд ба монанди сабукбод.
Чу Содиќ хонд он хатро ба диќќат
Бишуд пешониаш оњиста пурчин,
Зи њар як сатри он гўё ба дањшат
Ба китфаш мефаромад бори вазнин.
«Барои ман шумо чун модари хеш
Фиристодед бањри хостгорї,
Бизад ин гап ба љисму љони ман неш
 Надорам бар шумо чун ихтиёре.
Шумо собиќ асири дасти душман
Надоред обрў дар байни мардум,
Њамон бењ, ки канед уммед аз ман
Накарда ин ќадар њам роњи худ гум».
Аё модар, ту бењад мењрубонї
Ба зўрат офтобу моњ таслим,
Њамеарзад ба ту кас љовидонї
Кунад гулдастањои мењр таќдим.
Расад то субњи фирўзии фарзанд
Дамад мўи сиёњатро сафедї,
Туро ранљур гардад банд аз банд
Ба сањрои умеду ноумедї.
Чи хуш гуфтаст устоди муаззам,
Ки модар чашмасорони њаёт аст.
Зи рўњи ў мунаввар рўи олам
Дили ў ошёни илтифот аст.
Писар шуд гарчи як марди тануманд
Ба чашми модараш кўдак њанўз аст,
Агар хоре занад бар пои фарзанд,
Варо на шаб-шабу на рўз-рўз аст.
Ба садњо орзу модар ба Содиќ
Арўси нозанине љустуљў кард.
Санавбарро нињоят, ёфт лоиќ
Ба хешу аќрабоњо гуфтугў кард.
Санавбар! Ин ќадар берањм њастї
Ки Содиќ нест аз ин кор воќиф.
Ту парчингашта завраќро шикастї,
Ба ин мактуб, чун боди мухолиф.
Чаро якбора бар рўи љароњат
Ба ин тезї намакпошї намудї?
Ба ин оташмизољї, ин њарорат
Лаби ширин ба ин талхї кушудї?
Чаро ин сон ба сахтї таъна кардан
Њамон касро, ки бењад буд маъюс?
Бале, буд ў асири дасти душман
Њимоят кард аммо нангу номус.
Гање як њарф сад тори асабро
Ба ларзиш оварад чандин мању сол,
Кунад он ањли навхези тарабро
Гање мисли самуме зуд помол.
Њамон бегањ писар дар назди модар
Тамоми ќиссаро як-як баён кард.
Аз ин рў модари бечора дигар
Санавбарро зи ёди худ баровард.
БОБИ СЕЮМ

 Бањор андар замини Украина
Шукуфта чун арўси шўхи танноз,
Дари ганљинањо дар чашми Зина
Валекин бо азобе мешавад боз.
Ба нармї бар димоѓи ў дамодам
Зи тиреза расад бўи гули ёс.
Вале ў ѓарќ бар хондан, сараш хам
Ба њам зич ду лаби монанди гелос.
Дурахшад њамчу дурр бар чашми бино
Ариза, нома, фармон… њар чи хоњї,
Ки њар як аз набарди партизанњо
Дињад бо эътимоди пур гувоњї.
Дар ин љо номњои ранг бар ранг
Иван, Сергей, Тоштемуру Сангин.
Набошад бањри шоир ќофия танг
Ки њатто њаст Евгений Онегин.
Ќарори райкоми пинњонї равшан
Шањодат медињад: Содиќ-коммунист.
Вале ў аз куљо-ин номуайян,
Њаминро Зина мебоист донист.
Пас аз бисёр љустуљўй кардан
Зи архив ёфт њуљљатњои бисёр.
Яке мегуфт: «Содиќ баъди мурдан
Ба ордени «Шараф» гашта сазовор.
Дар ин љо ёфт шуд мактуби Содиќ
Нињоят кўтањ, аммо пур зи мазмун,
Ки он дањ сол андар мили милтиќ
Нињон монда, ба доѓи ќатраи хун.
«Азизам, ман аз ин роњи басе дур
Кушоям он чи асрорест дар дил.
Агар дер ояд ин хат, дор маъзур,
Ки он аз киштии гумкарда соњил.
Туро ман дўст медорам чу барќе,
Ки рахшад аз дили шабњои торик.
Масофа бар муњаббат њељ фарќе
Надорад, эй гули хандони тољик.
Агар танњо ба шеъри ошиќона
Дилатро ёфтан мебуд мумкин,
Дар ин хат мефишондам содиќона
 Ба љои њарфњо ман ашки хунин.
Бале, роњи људої-роњи мушкил,
Хусусан он ба ошиќњо љафобахш,
Вале бар он ба њар шаклу шамоил
Кунад дасти замона мўњри худ пахш.
Тасаввур мекунем он киштиеро,
Ки бар вай мекунад тањдид тўфон.
Аз ин парво накардан мумкин оё
Чу дар он њамсафар бо туст љонон?
Дами пурхавф, љонбозї, ирода,
Шуљоат, дасти чун фўлод даркор.
Шавад роњи халосї то кушода
Дили аз тарсу бим озод даркор.
Агар ногањ, ба ваќти корзоре,
Дили љўшони ман аз кор монад,
Њамин хат бар ту аз ман ёдгорї,
Азизам, солњо, бигзор, монад.
Хар он кас ёри худро дўст дорад,
Њимоят мекунад њоло Ватанро.
Дар ин љанги муќаддас месупорад,
Агар лозим шавад, ў љону танро».
Ба кї ин номаро Содиќ навиштаст?
Ба кї мехост рози дил бигўяд?
Њамон тухми вафое, ин ки киштаст,
Агарчи дер шуд, бигзор рўяд.
Пас аз тањќиќ шуд Зина хабардор,
Киро ин номаи пур аз муњаббат.
Аз ин рў њамчу бахти гашта бедор,
Равон шуд нома бар сўи Малоњат.
Ба сўи кишвари зархези тољик
Хати гумгашта њоло рањсупор аст.
Ташаккур, Зина, бањри хизмати нек,
Ки он доруи ќалби доѓдор аст.

Ба сањни осмони соф имшаб
Занад чашмак ситора бо ситора,
Ба пањлўи чинори пушти мактаб
Ду кас бар якдигар созад назора.
Замин аз ташнагї њарчанд сўзад,
Надорад ў забон то «об» гўяд.
Касе бар рўи љонон чашм дўзад,
Њамеша алвидоъ бо хоб гўяд.
Ба ёди рўи гулњо булбули маст
Парад танњо агар аз шох бар шох,
Зи ишќ оње ки дар дилњо хамўш аст,
Намояд кўњро чун чашма сўрох.
Њавас дар рафтуои беќарорї
Гању бегоњ монанди насим аст,
Муњаббат дар хурўшу бурдборї
Ба мисли оби дарёи азим аст.
Дар изњори муњаббат оњу нола
Њамеша хос рўњафтодагонро,
Ба хомўшї дамидан мисли лола
Нишоне бошад ишќи љовидонро.
Муњаббат нест гавњар, нест тилло
«На кас ўро харад, на кас фурўшад»
Муљасса гашта дар он њисси дилњо,
Худ аз худ чун хуми май мехурўшад.
Муњаббат гар набудї, аз чароѓон
Набудї орзуи рўшної,
Накардї њис касе шабњои њиљрон
Нафањмидї вафою бевафої.
Намедонад муњаббат дину мазњаб
Наметарсад вай аз гармию сардї.
Барад охир туро бар кўи матлаб
Агар сад мушкил ояд, пас нагардї!
Чу бар фарќи чинори солхўрда
Ба мисли кулча моњи пур баромад,
Ду соя гашта гўё бурда-бурда
Ба рўи сабзањо ногањ фаромад.
Бари домони шоњии Малоњат
Гање алвонљ аз шаббода мехўрд.
Зи љоми васл Содиќ бо њаловат
Сарфарозона гўё бода мехўрд.
Ду зулфаш он чуноне тоб хўрда
Дили бинандаро занљир мезад.
Камони абрувони тобхўрда
Ба Содиќ гашта-гашта тир мезад.
Малоњат гуфт: «аз шаб рафт посе
Чаро ин ќадр хомўшед, хомўш,
Ман акнун меравам, як илтимосе
Ягон гап гўед охир, то кунам гўш.
Њамон хатте, ки дањ соли расо боз
Кашидам интизорї охир омад,
Ба хондан чун варо бинмудам оѓоз
Ба њар як сатр ашки ман фаромад.
Ба Зина сад ташаккур бо муњаббат
 Намудам бањри некў корњояш,
Навиштам ин ки Содиќ њам саломат
Саломе мефиристонад барояш.
Бар он хатте, к-аз аввал то ба охир
Садои гимни ишќи љовидон аст,
Намоям дидаро њар рўз нозир
Чу шаб ояд, ба ман ў њамзабон аст.
Магар дар ёдатон чизе намонда
Аз он рўзу аз он моњу аз он сол.
Ки мерафтем њарду шеър хонда
Гање то сояи беди куњансол?
Намедонед, кай бо чашми дилбар
Ба сўи ман назар афканда будед?
Муњаббат аз кадомин лањза шуд сар,
Маро бар худ чи сон шайдо намудед.
Табассум карда Содиќ гуфт: боре
Шумо бо духтарон бар шањр рафтед,
Ман он љо низ рафтан бањри коре
Гузорам як ба боѓи шањр афтид.
Саросар боѓ дар њусни расо буд,
Гулу себаргањо беинтињо буд,
Тамошо буду оњанги наво буд.
Вале ду чашми ман сўи Шумо буд.
Дар он шаб як саломи нарм кардед,
Диламро бо нигоње гарм кардед.
Аз ин лабњои шаккаррези ширин
Сухан гуфтеду гўё шарм кардед.
Шумо гуфтед бо як мењрубонї:
Агар хоњед њамроњи фалонї
 Љасорат карда, як бар њавлии мо
 Пагоњ оед бањри мењмонї.
Пагоњї чор кас якљоя будем,
Бањори лутфро њамсоя будем ,
Шумо будед мисли навнињоле
Сеи мо гирдатон чун соя будем.
Агарчи солњои сол бигзашт,
Њазорон ќисса моломол бигзашт,
Намедонам хабар доред ё не
Њаётам бо кадом ањвол бигзашт?
Парастидам ман абрўи шуморо,
Сурудам рўи некўи шуморо,
Вале дар оќибат хун гиря кардам
Шунида ман шаби тўи шуморо.
Агарчи солу мањ пай дар пай ояд,
Бањорон ояду иди май ояд,
Валекин рост бошад њикмати халќ
Ки тири аз камон љаста наёяд.
Нахандед, эй азизи ман, нахандед,
Гапи њаќро агар гўям, наранљед,
Чи мегўед, то њоло дар олам
Шумо танњо бароям дилписандед…
Нињолон лањзаи боде вазидан
Чу мегарданд бар њар сў хаму рост,
Вале сарви Малоњат аз хамидан
Наафтад бар замин, як такя мехост.
Малоњат монд сар бар китфи Содиќ
Тамоман карда дунёро фаромўш,
Дами гарми нафасгирии ошиќ
Ба вай меомад аз пушти баногўш…
Сараш аз нашъаи эњсоси ширин
Њамезад чарх њоло мисли гирдоб,
Варо сар то ба по гўё ки аз ин
Бигаштї об мисли ќанд дар об.
Баногањ аз куљои дур гўё
Садои гиряи кўдак баромад.
Малоњат з-ин садо з-ављи сурайё
Ба дунёи њаќиќї аз нав омад.
Дар ин љо мењри модар кард туѓён,
Ба зидди оташи пуршўълаи ишќ.
Намонд ин ки шавад бар халќ эълон
Садои бўса чун зангўлаи ишќ.
Ду кас рафтанд бар ду сўи ќишлоќ
Хирадро рањнамои худ намуда,
Ду муштоќ аз нав имшаб боз шуд тоќ
Зи боѓи васл як гул њам начида.
Ба рўи бистар имшаб то сањаргоњ
Бигаштї Содиќ аз пањлу ба пањлу,
Гање оњиста аз дил мекашид оњ,
Алам гоње гирифтї аз тамоку.

Шаби ошиќ шаби бењад дароз аст,
Ба мисли достонњои ѓарибон.
Тани ошиќ пур аз сўзу гудоз аст,
Набошад њољат аммо бар табибон.
Паси њам њар муаммои табиат,
 Агарчи њал шавад бо аќли инсон,
Вале дар њалли асрори муњаббат
Шавад донишвари њар давр њайрон.
Њамедонист Содиќ ин ки дигар– 
Висоли ёри дилљў нест мумкин,
Вале сад орзуи хом, аз сар
Намонад, то ки сар монад ба болин.
Даме, к-андар фазои субњгоњон
Ситора бо ситора хайр мегуфт,
Дар он ваќте ки мурѓони хушилњон
Ба њам парвоз кардї љуфт бо љуфт,
Зи љояш хест Содиќ, бо рухи зард
Ба њамроњии модар чой нўшид,
Дароз ў дастро пас бар ќалам кард,
Нависад номае, бисёр кўшид.
Ба Зина Содиќи хотирмушавваш
Ташаккур хонда мактубе равон кард,
Намуда наќл кўтањ саргузашташ
Пас аз он илтимосашро баён кард.
Тавалло кард њар як њуљљатеро
Ба райком тезтар бояд супорад,
Ки онњоро вай аз сад кони тилло
Барои хеш ќимат мешуморад.
Чу рамзи дўстии додарона
Гули сурхе миёни нома бигзошт,
Ба ёди сарзамини Украина
Ба сар гўё ќадањ пур карда бардошт.
Намуд ў боварї меояд он рўз– 
Ки хоњад коммунистона ќадам зад.
 Тасаввур карда ў фардои фирўз
 Ба мењнат остини хеш бар зад.
Коммунист! Лоиќи ин ном гаштан– 
Чу Ленин зиндаи љовид будан
Зи роњи халќ асло пас нагаштан
Ба мисли чашмаи хуршед будан.
Њамон бегоњ бо парторги колхоз
Ду соат пурра Содиќ гуфтугў кард,
Сухан аз хатти Зина карда оѓоз
Баёни саргузашташ мў ба мў кард.
Пас аз як рўз бо парторг њар ду
Ба назди котиби райком рафтанд,
Дар ин бобат сухан гуфтанд бо ў,
Аз ў пас маслињатњо њам гирифтанд.
Шинои киштии уммедворї
Ба сўи соњили маќсуд сар шуд,
Пас аз бетоќатї, шабзиндадорї
Шаби торик равшан чун сањар шуд.
Барои корвони монда дар роњ
Дурахшон гашт наљми корвонбар,
Љањон дар чашми Содиќ гашт ногоњ
Чу рўзи офтобї бас мунаввар.

Ба дења пањн шуд овоза дарњол
Агар хоњад касе аз ањли колхоз
Ба сўи навзаминњо аз њамин сол
Барои кўч кардан созад оѓоз.
Ба дењќон гар замину об бошад
Наметобад зи мењнат њељ гањ сар,
Ба њар љое агар ў дона пошад
Бигирад тирамањ ў хирмани зар.
Бишуд маљлис дар ин бобат ду-се бор
Ба ин љо котиби КМ њам омад,
Шунид ў хоњишу таклифи бисёр
Пас аз он худ сари минбар баромад.
Ба њар чашме назар мекард котиб
Дили пурљўшро медид равшан,
Садои кафзанї аз гирду љониб
Њамекарданд маќсадро муайян.
Агар партия даъват менамояд
Бихезад халќ чун бањри дамоне,
Чунон мењнат, чунон коре намояд,
Ки созад сабт таърихи љањонї.
Дар ин маљлис барои кўч кардан
Бишуд аз њар тараф боло басе даст,
Яке аз аввалинњо бањри рафтан
Љавонмардона Содиќ њам миён баст.
Биёбоне, ки дар умраш надида,
На як дону ќади сабзи нињоле.
Шавад њамчун хамири наврасида,
Зи мављи оби љонбахши зулоле.
Чу дастурхони пур аз нозу неъмат
Шавад фардо кушода пеши дида,
Намояд доманашро пурзироат
Замини рўи њосилро надида.
Ба хона Содиќ омад бо табассум
Ба модар наќл кард ин ќисса кам-кам,
Вале чун хўшаи пурбори гандум
Сари модар аз ин гапњо бишуд хам.
Бигуфт: эй нури чашмам, эй писарљон
Чаро азми ѓарибї менамої?
Маро аз нав чаро бинмуда гирён
Чаро аз манзили худ мебарої?
Зи боѓи умри ман мондаст танњо
Фаќат як фасл - ин фасли хазонрез,
Дили ту мешавад оё ки њоло
Бисўзонї маро дар оташи тез?
Саратро љуфт мекардам агар ман
Тамоми ѓуссаро аз ман њамеронд,
Ту бошї бар сарам дар ваќти мурдан
Ба дил як зарра армонам намемонд.
Дар он љое, ки хуни ноф резад
Муќаддастар аз он љо нест љое,
Агар кас аз диёри худ гурезад
Дучор ояд ба сад ранљу балое.
Маро аввал, писарљон, дафн бинмо,
Ду-се соле марав, кун сабру тоќат,
Равї гар ту, маро бинњода танњо
Ба ман ќоим шавад рўзи ќиёмат.
Пас аз ин гуфтугў Содиќ зи њайрат
Намедонист бар модар чї гўяд,
Гапашро рад кунад, ё ки итоат?
Дар ин дам маслињатро аз кї љўяд?
Нарафтан њељ мумкин нест акнун
Магар аз роњ гаштан кори мард аст?
Зи роњи ваъда њар кас гашт берун
Ба назди халќ доим рангзард аст.
Дар ин асно ду ќувва– ду бањодур
 Њамеистод дар пањлуи Содиќ,
Ки њар ду њам сазовори тафохур
Ба њурмат њар ду њам бешубња лоиќ.
Яке амри дилу њукми љавонї
Дигар ин илтиљою раъи модар,
Ки њар ду ошкорою нињонї
Барои њар ки дил дорад, баробар!
Пас аз чанде ба гирдоби хаёлот
Фурў рафтан, љањидан, чарх гаштан,
Пас аз чанде ба монанди шањи мот
Ба таъзиќи руху фарзин нишастан,
Табассум карда Содиќ гуфт: модар
Агар бар ташнае одам дињад об
Бикўшад ё ба халќи худ баробар
Ба њар кору ба њар майдон, ба њар боб
Гуноњ аст ин магар дар пеши виљдон?
Магар ин маъние дорад, ки акнун
Њамегардам аз ин кишвар гурезон
Ба кўњу даштњо монанди Маљнун?
Ба фикрам ќадри одам, ќимати ў
На дар як умр дар як љой будан
Сарафрозии ў дар њиммати ў,
Ки дар мењнат бубояд озмудан.
Аё модар, ба маљлис пеши мардум
Бигуфтам, ин ки тайёрам ба рафтан.
Сухан охир набошад мисли њезум
Ки акнун хезаму оташ занам ман.
Миёни њар ду сар карда аз ин шаб
Басе бозори сўњбат гарм мешуд,
Дили модар, ки аз мењраст лаб-лаб
 Чи мегўед, кам-кам нарм мешуд.
Валекин зоњиран модар тамоман
Ба фикри хеш меистод мањкам.
Ба Содиќ гўиё мегашт равшан,
Ки хоњад гашт ў расвои олам.
Хаёли модар андар ошёна
Ба парвоз аст, аммо фикри фарзанд,
Фарохии бузурге дар миёна
Вале он њарду бо як чиз пайванд:
Ки он бошад вафою мењрубонї
Чароѓи рањнамои нурпеша
Дари дилро намояд посбонї,
Зи љањлу кинаю сардї њамеша!

Зимистон. Боди сарди барфолуд
Шитобон аст аз маѓриб ба машриќ.
Фазоро абрњо бинмуда мањдуд
Фишор оранд андар китфи Содиќ.
Миёни заррањои барф зоѓон
Ба њар сў мепаранд озод-озод,
Зи дасти бод њамчун синадоѓон
Дарахтон луч шуда доранд фарёд.
Ба љои майсањо андар лаби љў
Яхи нозук кунад оинабандї.
Ба зери буттањои хушк њар сў
Хазон гардиш кунад бо дардмандї.
Саросар кўчаи ќишлоќ холї
Њама њоло шуда хона ба хона,
 Ба кўча як бароед, эй ањолї,
 Ки Содиќ раќсаду хонад тарона.
Ба он мўрї нигар дудест печон,
Аљаб не ин ки љўшад зирбаки ош.
Ба ин тиреза сардии зимистон,
Њазорон гул кашида мисли наќќош.
Гирифта њуљљати худро зимистон,
Њамехоњад ба њар дар сар дарорад.
Барои он ки дар фасли бањорон
Гурезон шуд, ќасоси худ барорад.
Ба чашми Содиќ аммо иди Наврўз
Замину осмонро њукмрон аст,
Ба ваќти шом гўё субњи фирўз
Дамида њар тараф партавфишон аст,
Билети партия андар сари дил
Аз имрўз эътиборан љой дорад.
Њаќиќат, дар њаќиќат, њаст одил,
Ки рўзе дасти њаќљў мефишорад!
Ба завќ имрўз дар райком котиб
Фишурда дасти Содиќро сухан кард:
– Шудї бар ин шараф имрўз соњиб
Бубояд хизмати халќу ватан кард,
Коммунист-ин сухан монанди шайпур
Ба майдони зафар даъват намояд,
Коммунист-ин сухан чун машъали нур
Њамеша рўшної мефазояд.
Њамехоҳад, ки Содиќ рафта аввал
Санавбарро љавоби талх гўяд,
Ба ќасдаш, баъди он бахт аз таваккал
Арўси дигареро њам биљўяд.
Чи сон хушрўй, аммо ин Санавбар
Чу субњи баъди борони бањорї.
Намегарданд дар шўхї баробар
Ба вай он рудњои кўњсорї.
Гање чун шеърњои шањрошуб
Зарифу дилбару мафтункунанда,
Гање чун кўдаки бар њар ки мањбуб
Нињоят якраву дилхункунанда.
Зада њар лањза чун оташ забона
Намояд шаттагўї бар њама кас,
Гање бо як њаёи духтарона,
Сухан гўї, табассум мекунад бас
Дамодам эътибораш мефазояд
Зи пушти њазлгўї, ростќавлї
Ба њар њавлї ба мењмонї биёяд,
Шавад аз ханда пур он рўи њавлї.
Чунин духтар ба ту њамсар бигардад
Чи сон ин давлату бахти калон аст.
Туро он мисли болу пар бигардад,
Агар роњат ба сўи осмон аст.
Пас аз чанде вале бо суръати тез
Равон шуд фикри Содиќ сўи Зина,
Расонад бар димоѓаш боди гулбез
Аљоиб бўи хуш аз Украина.
Њамехоњад, ки бо миннатпазирї
Ба пои Зинаљон гулњо гузорад,
Барои ёрмандї, дастгирї
Ду дастони варо мањкам фишорад.
Њамехоњад, ки чун мурѓи хушилњон
Барояд бар сари шохи баланде,
Бигўяд: «гўш доред, эй рафиќон,
Ки мехонам суруди дилписанде»
Равад акси садои ин тарона
Љањонро сахт бар оѓўш гирад,
Гузорад њар куљо аз худ нишона
Ба мисли дўстї њаргиз намирад.

Миёни мардум аст ин нуќта машњур:
Нахоњад монд бўи атр пинњон.
Ду дил гарчанд аз њам мешавад дур,
Валекин боз монад гап-гапи он.
Малоњат наѓз мефањмид: чандест
Ки будї шавњараш хотирмушавваш,
Азобе мекашид, ў шубњае нест
Чу шахси монда байни обу оташ.
Аљаб не кирми рашки нешсахте
Дилашро мекунад оњиста сўрох,
Кунад вай одамиро чун дарахте,
Ки дорад на гулу на баргу на шох.
Њамон марде, ки ў дањ сол аз ин пеш
Намегашт аз низову шўрапуштї,
Гапашро ду кунад бегона ё хеш
Њамезад беибо якбора муште.
Даме к-ў бо Малоњат њамнафас шуд,
Худ аз худ гашт оњиста дигаргун.
Чу шери ромгашта дар ќафас шуд
Зи амри зан нагардад њељ берун.
Аљаб не рўзгору зиндагонї
Малоњатро ба ў гардонд мањбуб,
Тамоми хислати бадро нињонї
Аз ин рў дар худаш ў кард маѓлуб.
Малоњат гуфт бар худ: ман тамоман
Бубояд рози худ бар ў бигўям
Бигўям, чунки њастам покдоман
Агарчи корд монад бар гулўям.
Њамон шаб пањлу дар пањлуи шавњар
Бихобида Малоњат роз мегуфт,
Зи њамболини худ бо ин саросар
Ѓубори шубњаро, бешубња, меруфт.
«Азизам!»– Бори аввал ин суханро
Малоњат бишнавид имшаб зи шавњар,
Аз ин љо як љањон њисси гуворо
Ба китфи ёри худ бигзошт ў сар.
БОБИ ЧОРУМ

Ба умри хеш ин Сири куњансол
Надода бар касе на сиру на сар
Наход ин ки шавад љорї ба ин њол
Пас аз ин боз садњо соли дигар?
Намехоњад чаро боре равад он
Барои њолпурсї ташнагонро.
Шавад то бар лаби хушки биёбон
Намехоњад дињад оби равонро?
Чаро чун дилбари берањми зебо
Намояд ошиќонашро љигарчок?
Намесозад чаро ў њељ парво
Ба зорию таваллои дили хок?
Намехоњад? На, мебахшед, њозир
Дар ин љо ман, ба фикрам, сањв кардам,
Аз ин рў таънаро аз лавњи хотир
Хати батлон кашидам, мањв кардам.
Ба ќимат оби Сир-оби њаёт аст,
Ба њиммат нест онро мислу монанд,
Саропо он чу мављи илтифот аст,
Ба дидораш биёбон орзуманд.
Њазорон бор печу тоб хўрда,
Њазорон сол боз ў меравад роњ.
Зи ду соњил ба њасрат бўса карда,
Ба як маљро равад ў хоњу нохоњ.
Ба вай роњи наве бояд нишон дод,
Лаљомашро гирифта сахт дар даст,
Ки то он даштњоро созад обод
Заминњоро кунад бо об сармаст.
Аз айёми ќадим ин нуќта машњур:
Ба дарё њазл кардан нест мумкин
Зи роњаш мекунад, бешубња, он дур
Њар он чи вохўрад бо зўру тамкин.
Вале дар давраи нав бенињоят
Аќида, зиндагї, одам дигар шуд.
Агар сар шуд набарде бо табиат
Дар он халќи Ватан соњибзафар шуд.
Дар он субње, ки «Аврора» ба олам
 Њуќуќи даври навро кард эълон,
Аз он дам ќисмати дарёи Сир њам
Дигар шуд пай набурда њељ аз он.
Дар он шабњо, ки Ленин дар Кремл
Ба љои чилчароѓон шамъ месўхт,
Аз он дам мисли нури фатњи комил
Чароѓони Днепрогэс афрўхт.
Дар он рўзе, ки бањри луќмаи нон
Ятиме то ба пеши доњї омад,
Аз он дам дар Ќазоќистон, Сибир, Дон
Чу тилло хўшаи гандум баромад.
Нахустин бор ваќте бо таку дав
Барои об Содиќ кард зорї,
Аз он дам гашт бо имзои Маскав
Ба Мирзочўл оби Сир љорї.
Чунин буд амри воќеъ, њукми таърих,
Чунин буд омади кори замона.
Ба ќалби кўњнадунё мезад ин сих
Намуда ќувваи худро равона
Ба инњо буд, аммо ваќт лозим,
Њамон ваќте ки бе он нест мумкин,
Дамад гандум, шавад оњан мулоим
Ба гардиш оварад то чархи мошин.
Бигардад сарф бар њар кор фурсат,
Бурун аз ваќт чизе нест њосил.
Насозад ваќт бар одам итоат,
Давидан пеш аз он як фикри ботил.
Зи ваќт аммо намудан истифода
Яке аз боби ќонуни њаёт аст,
Агар бошад ба кас азму ирода
 Биёрад њар нафас як чиз бар даст.
Њамин тавр омад он рўзи аљоиб,
Ки Сир њам пеши инсон сар фурў кард.
Бидида љидду љањди халќи ѓолиб
Ба оњанги дигар ў гуфтугў кард.
Зи ГЭС-и «Дўстии халќњо» нур
Кунун беист бар њар сўй тозад,
Насими «Бањри тољик» карда њур-њур
Аљаб мусиќии форам навозад.
Каналњо шоха ронда чун раги хун
Баранд оби мусаффо бар биёбон,
Замин дар њар ќадам гашта дигаргун
Иваз созад биёбон бар хиёбон.
Биё, хонандаи ин ќисса, имшаб
Равон гардем њар ду лаб-лаби љўй,
Дар ин љо њаст чистони мураккаб
Ба њаллаш як сухан охир ту њам гўй.
Њазин љў мебарад моро ба кўе,
Ки он љо кор Содиќ менамояд.
Варо чун одами бообрўе
Љавону пир њурмат менамояд.
Замини сабз мисли пойандоз,
Ба шарќу ѓарб, бингар, мекашад тўл,
Калонтар мекунад Содиќ варо боз
Нишаста бо рафиќон дар паси рул.
Дар ин љо боѓњо аз навнињолон
Ба гирди хонањо шероза гашта,
Хусусан њосилоти пахтазорон
Миёни одамон овоза гашта.
Дар ин љо мактаби нав, яслии нав
Дари худ вонамуда бо табассум.
Чароѓон њар тараф афканда партав
Намоянд орзуњоро таљассум.
Ба ин дашт одам омад, об омад,
Ба љисми мурда гўё љон даромад.
Замин дар њар ќадам бар тоб омад,
Фаромад донаю хирман баромад.
Дар ин љо аввалин келин ва домод
Фаќат як солакак аз ин муќаддам
Чу гулбоѓи љавон оѓўш бикшод,
Асоси зиндагиро карда мањкам.
Дар ин љо аввалин кўдак зи модар
Парешаб, субњдам омад ба дунё,
Барои ў ба њар як хонаю дар
Њамељўянд њоло номи зебо.
Хулоса набзи ишќу зиндагонї
Дар ин љо мезанад доим мураттаб,
Ба туѓён омада њисси љавонї
Дињад тазъиќ Содиќро њама шаб.
Ана як сол шуд дар мактаби нав
Намояд кор пайваста Малоњат,
Агар бинад варо Содиќ таку дав
Њамесозад чаро бо ин њарорат?
Санавбар агрономи боѓдорї
Шуда, ин љо барои кор омад,
Ба маљлисњо паи њам чанд боре,
Барои бањс бар минбар баромад.
Чаро ў менамояд гоње-гоње
 Ба Содиќ як нигоњи мењр-ангез?
Дар ин дам нест гўё сарпаноње,
Ки бигрезї зи теѓи чашми хунрез.
Ана, дар пушти он тиреза бедор
Нишаста Содиќ аз нав мекунад фикр,
Намедонад чаро такрор-такрор
Ба дил номи Малоњат мекунад зикр.
Чи бояд кард? Содиќ дар рањи худ
Агар сад мушкил ояд, мекунад њал
Вале њар рўз андар бегањи худ
Ба чї медорад ўро зору маътал!
Шууру аќл мегўянд бар вай
Кан уммедат тамоман аз Малоњат,
Дил аммо чун суруди форами най
Малоњатро њамесозад њимоят.
Канї, хонанда, акнун холисона
Ба Содиќ маслињат дењ, то нависам.
Ба фикри рўњбахши оќилона
Ба мисли ташнагон ман њам њарисам.
Муњаббат– боѓи сањрои умед аст,
Ки бо хуни дили кас мекунад гул.
Гање чун шир роњаш сап-сафед аст,
Сияњ гоње ба мисли зулфу кокул.
Гузашт аз байн се сол аз њамон дам,
Ки ду дилдода бо њам роз гуфтанд.
Дар ин фурсат басе дар рўи олам
Равон шуд обњо, гулњо, шукуфтанд.
Дуруст аст, ишќ пурзўр аст, аммо
Њар он чи дорад аввал, дорад охир,
Аз он эњсосњои софу зебо
Бимонад то абад дар лавњи хотир.
Муњаббат њам ба мисли чор фасл аст,
Ки дорад навбањорону хазонрез.
Њамеша мевааш њиљрону васл аст,
Ѓаму шодист ўро даст-овез.
Вале он кас ки боре дида бошад,
Риёзатхонаи ишќи њаќиќї,
Дили ў беѓашу болида борад,
Аз ў љў дўстї, ёрї, рафиќї.
Биё, хонандаю љўяндаи роз,
Ба назди Содиќ имшаб мо дароем.
Ба ў њамчун рафиќу ёри дамсоз
Нишаста як нафас гап-гап намоем.

Шаби хомўши тобистон ба одам
Намояд њадя як завќу њаловат,
Нињолон баъди рў шустан ба шабнам,
Намоянд ихтиёри хоби роњат.
Заминро ин, ки вай як рўзи озод,
Зи гармї буд лабхушку араќшор
Насими шўх акнун мекунад бод
Ба мисли дилбари мањбуби ѓамхор.
Ба гўши сабзазорон оби шаффоф
Намояд шеърхонї аллагўён,
Биёяд бар машом аз гирду атроф
Гање бўи хуш аз шафтолузорон.
Ќадам оњиста-оњиста нињода
Малоњат меравад аз кўча танњо,
Гузар созанд аз ёдаш давида
Аљоиб лањзањо монанди кино.
Расад аз кимкуљои дур ба гўш
Суруди форами дилњои љўшон,
Варо аз нав шунида мезанад љўш
Дили кас мисли дарёи хурўшон.
Ба парвоз аст эњсосоти ширин
Зи рўи киштзорони шабона,
Хаёли дўст пошад оби таскин,
Занад гар оташи њасрат забона.
Куљо бошад, куљо Содиќ дар ин дам,
Чи сон фикру хаёле дар сари ў?
Ба наздаш њаст оё ёри њамдам,
Ва ё ки мекашад танњо тамоку?
Чаро то њол мегардад муљаррад
Кадом андеша ўро мекунад банд?
Ба кї дар оќибат дил месупорад,
Нињоли мењри навро карда пайванд?
Агар њозир барояд аз сари роњ,
Бигўяд: дилбарам, љонам, Малоњат,
Ба њар љо меравам ман бо ту њамроњ,
Биё дастат бигирам, дењ иљозат!
Ва ногањ сахт бар оѓўш гирад,
Кунад эълон, ки бас акнун људої.
Малоњат чун кунад њисси варо рад,
Чи сон ёбад аз ин њолат рањої?
Дар ин дам аз сари рањ дур андак
Ду соя бар Малоњат шуд намудор.
Ду ошиќ рост меистод, бе шак,
 Ба чашмони хумору бахти бедор.
Ба як дидан Малоњат зуд бишнохт,
Яке Содиќ дигар будї Санавбар.
Чи мешуд, гар нигањ он сў намесохт
Намешуд ин ќадар якбора музтар…
Малоњат сўи хона рањсипор аст,
Ду њолат дар вуљудаш мекунад љанг:
Яке њисси аљиби ифтихор аст,
Дигар бар шишаи дил мезанад санг.
Яке чун мењри хоњар бар бародар,
Кунад ин муждаро тањсину табрик.
Дигар то забт созад рўи ахтар
Чу абри тира меояд ба тањрик.
Ба рўи њуљљати ду дил навишта
Њаёт имшаб бимонд имзои худро.
Кушода гашт ин сон нўги ришта,
Ки буд он пургирењ мисли муаммо.
Малоњат гарчи бесаброна мехост,
Биёяд тезтар ин рўзу соат,
Ки то келини навро рафта ў рост
Муборакбод созад бенињоят.
Вале дар ин нафас аз ким-куљое,
Биомад рашку ўро шуд гулўгир.
Расида ногањон гўё садое
Хаёли нозукашро кард тањќир.
Аз ин чун дар сари фасли бањорон,
Чакад оби зулол аз навдаи ток,
Зи чашмони Малоњат гашт резон
Ду ќатра ашк ногањ бар рухи хок.
Чу булбул то сањаргањ монда бедор
Намебинад чи сон гул ѓунча бикшод,
Чи тавр одам бигардад пас хабардор
Ба мўи ў сафедї кай биафтод?
Аљаб не, дар пагоњии њамин шаб
Малоњат бинад он тори сафедї.
Ки дар мўи сиёњаш, ѓайри матлаб
Аз ин дам зарра-зарра медамидї.
Малоњат дар лаби љўе нишаста,
Лаби худро газида рўй мешуст.
Аз оби сард гўё ў дудаста
Тасаллобахш дармоне њамељуст.
Дар он љо Содиќ аммо бар Санавбар
Шуда мањбут њоло чашм медўхт,
Ба пеши навнињоли тозаву тар
Даруни оташи шавќе њамесўхт.
Дар ин шаб куртаи ранги гули себ
Ба рўи субњ, гўё орамида,
Тани софи Санавбарро дињад зеб,
Ки он бошад чу шири навдамида.
Ду чашмони сиёњи мисли бодом
Тамоман бурда аз шабњо сиёњї,
Ду зулфаш то ба зону рафта чун дом
Кунад ќасди шикори ширмоњї.
Санавбар карда гўё ѓунчаро во
Суханро аз дањони танг мерехт,
Хиљолат аз анори сурх гўё,
Шафаќосо ба рўяш ранг мерехт:
– Бубахшед, ин ки бо як њарфи бељо
 Шуморо як замон ранљонда будам.
Зи рўи гап-гапи бисёр, њатто
Ќасамбишкаста, хоин хонда будам.
Њаќиќат гашт чун оњиста равшан,
Дилам шуд аз хиљолат пора-пора.
Надорам рўй акнун ваќти дидан
Кунам бар рўятон боре назора.
Дар ин се сол гарчанде ки хонда
Гирифтам ихтисоси агрономї,
Вале он нома бар ёдам бимонда,
Ки кардам бар шумо беэњтиромї.
Ба шўхї гуфт Содиќ: аз дилором
Чи хуш ширин шунидан узрхоњї.
Хусусан боз дар шаб чун гули шом
Табассум резад аз лаб гоњ-гоње.
Санавбар бо табассум кард лаб во:
– Чи њољат, боз дунёро кушодан,
Ба фикрам, бењтараш дар давраи мо
Ба дунё номи нек аз худ нињодан.
Чи мешуд, дар њаќиќат мо, љавонон,
Гирифта аз њаёти хеш илњом,
Ба дења кўчае созему бар он
Дињемаш «Кўчабоѓи ошиќон» ном?
Дар он, бигзор, бошад њар нињоле
Зи мењри ошиќон, сарсабзу хуррам.
Зи ду пањлуи он оби зулоле
Бихонад созњои шўху форам.
Ба шодї гуфт Содиќ: аз дарахтон
Њамеша сабзи зебояш санавбар!
Санавбар гашта аз ин лутф хандон
Бигуфто: шояд аз он њаст бењтар…
Баногањ дар фазои осмонї
Дар ин дам гашт паррон як ситора,
Валекин бар замин бо мењрубонї
Ба њам наздик мешуд ду назора.
Насими атр-афшони сабукбор
Нињолонро гање љунбонда мерафт,
Чу гул аз гул намояд бўса такрор
Ба боѓи дигаре вай монда мерафт…

Дар олам њаст баъзе рўзњое
Ба кас якбора сад ташвиш оранд.
Ки њар як ибтидо ё интињое
Ба њар як кору боре мегузоранд.
Ба он рўзе ки Содиќ бо Санавбар
Барои ЗАГС тайёрї њамедид,
Баромад абру дар сањро саросар
Яку якбора сели сахт борид.
Дар ин бегоњї ногањ назди Содиќ,
Зи дења модараш кўчида омад.
Бишуд дар ними шаб дарвоза тиќ-тиќ
Баромад Содиќу ѓамгин даромад.
Ба модар гуфт: њозир Њодї саркор
Хабар омад дар айни њасби њоланд,
Маро пурсидаанд он кас ду-се бор.
Гирифта бар забон номам чу фарзанд.
– Писарљон, зудтар рав – гуфт модар– 
Ки ин дидорбинї охирин аст.
Ба одам аз тамоми ганљу гавњар,
Дар ин дам чизи ќимматтар њамин аст.
Баромад Содиќ аз хона давида,
Равон шуд бо дили пурдарди сўзон,
Ба чашмаш чарх мезад оби дида
Ки њоло шахси хубе меканад љон.

Чї мешуд чун ќалам бар даст гирам,
Гање шоир, гање рассом бошам.
Агар њусне кунад моту асирам
Ба зери дасти ду илњом бошам.
Нависам гањ суруди оламошўб
Ба васфи фотењони ин биёбон,
Кашам гањ сурати сањрои марѓуб
Дар айёми бањори файзборон.
Гање бар васфи мардони забардаст
Дари ганљи суханро боз созам.
Гање аз бўи гулњо гашта сармаст
Ба коѓаз њусн аксандоз созам.
Гање туѓёни дилњои љавонро
Кашам бо шавќ андар риштаи назм,
Гање дида замину осмонро
Ба тасвири њаёти нав кунам азм.
Чунин як орзу андар сари ман
Бигўям рост, худ аз худ наомад,
Вай аввал ваќти аз роње гузаштан,
Ба мисли рањгузар ногањ баромад.
Гузаштам дўш аз ин кўчаи нав,
Ки чун созандагони худ љавон буд,
Нињолонаш ба ду пањлуи рањрав
Ба мисли сафкашида аскарон буд.
Ба монанди ду зулфонанд ду љў,
Зи фарќи сар варо то пой печон,
Аз онњо оби софе аз ду пањлу
Ба сўи пеш мегардад шитобон.
Шавад ин кўча сар аз ду чиноре,
Ки њар ду чун командири љавонанд
Ба њар як рањгузар бо ифтихоре,
Гање таъзим гўё менамоянд.
Ба атрофи хиёбонњои ин роњ
Кашида панљара гулњои савсан,
Ки меояд насими шўх њар гоњ
Ба ин љо бањри сайру гашт кардан.
Ба пушти кўњњо чун хайргўён,
Барои истироњат меравад рўз,
Ба њар як симчўб инљо чароѓон,
Њамерахшанд чун ноки дилафрўз.
Надорад кўчаи нав ном њоло
Љавонон маслињат аз њар кї пурсанд,
Кадомин ном бошад хубу зебо
Ки њар кас з-он шавад, бешубња хурсанд?
Дар он ваќте ки Содиќ даст дода
Гуселам менамудї ваќти рафтан
Бипурсидам каме боз истода:
– Чї монам номи ин навкўчаро ман?
Табассум карду гуфт ў: номмонї,
 Набошад он ќадар њам кори мушкил.
Вале номе бувад, к-он љовидонї
Љавон монад, ба дилњо карда манзил.
Бидидам ман сањаргоњон Малоњат
Равон буд аз њамин рањ сўи мактаб,
Ба њам дилдодагон созанд сўњбат
Дар ин љо рањравон то нимаи шаб.
Кашида кўдакон саф турнаосо
Гање аз боѓча бар сайр оянд.
Зи овози мањини хеш онњо
Тамоми гирду љониб пур намоянд.
Аз ин рў, бо тасаввур, гашта-гашта
Аз ин кўча гузаштам мисли ошиќ,
Суханро хат зада, аз нав навишта,
Њамељустам ба вай номи мувофиќ.
Дар охир њарчи бодобод бар он
Нињодам «Кўчабоѓи ошиќон» ном.
Шавад шояд, ки маќбули рафиќон
Расад пас ин њикоят њам ба итмом.

